
"Anastasis" er bæði sjúkrahús
og seyðaflutningsskip.

Samkensluskipið
"Anastasis"

kemur
higar

Síða 14

Hesa lagnu
ætlaðu nasistarnir
Ben Yami!
Kortini helt hann fiskivinnufyrilestur
í Føroyum herfyri. Vit hava  hansara
ótrúligu søgu og eisini hansara
fyrilestur.

Búskaparráðið
kundi tikið í
egnan barm!
Grundgevingarnar móti
fiskimannaskattinum
eru skeivar.

Almenna fiski-
frøðin mótsigur
sær sjálvari
Tað, sum verður sagt í dag,
er mótsett av tí, sum varð
sagt í mars.

Norðmenn í
Føroyum undir
krígnum
Karl og gentan av
Selatrað.

Seinasta leygardag vóru
vit á konsert í býráðshøll-
ini í Klaksvík. Konsertin
var ikki heilt vanlig. Tón-
leikararnir vóru Ælabog-
in, sum er orkestrið hjá
menningartarnaðum. Hetta
var eitt sindur annarleiðis
enn vanligt men ikki
minni stuttligt.

Tey sum spældu dugdu
sera væl,og tey sum skipa
fyri eiga alla tøkk uppi-
borna fyri hetta avrik.

Vit hava onkra mynd:

Tíðindaskriv:

Semja við
kommunu-
feløgini
Landsstýrismaðurin í Innlendis-
málum og landsstýrismaðurin í
fíggjarmálum eru komnir ásamt
við FKF (Føroya Kommunufelag)
og KSF (Kommunusamskipan
Føroya) um at avtaka íløgukarm-
arnar fyri kommunurnar.

Semja er eisini um, at farið
verður undir at fremja eina felags
roknskaparskipan fyri kommun-
urnar.

1100..  jjuunnii  22000044

Innlendismálaráðið

Ælabogin í Klaksvík

Her var jassur sum í New Orleans!

Øll orkestur hava ein kaptein.Tórur er sjálvskriv-
aður!

Luttakarar og fyriskip-
arar.

www.f iskimannafelag.fo

Listin við góðkendum før-
oyskum, grønlendskum
og donskum verkætlan-
um, sum hava fingið stuð-
ul til norðurlendskt sam-
starv, er nú tøkur. Tað
snýr seg um grundskúlar,
eftirskúlar, miðnámsskúl-
ar, vinnuskúlar og sosial-
og heilsuskúlar.

6 verkætlanir úr Føroy-
um eru góðkendar, 1 úr
Grønlandi og 49 úr Dan-
mark. Úr Føroyum komu
16 umsóknir, 1 úr Grøn-
landi og 69 úr Danmark,

so talið á góðkendum
verkætlanum er rættiliga
høgt.

Føroysku skúlarnir, ið
hava fingið flytførisstuð-
ul, eru:
· Skúlin við Ósánna
· Venjingarskúlin
· Eysturskúlin
· Føroya Studentaskúli og

HF-skeið – 2 verkætlanir
· Føroya Handilsskúli.

Tær 6 verkætlaninar úr
Føroyum fingu tilsamans
370.000 kr í flytføris-

stuðli, tann grønlendska
fekk 104.000 kr, og tær
donsku fingu tilsamans
3,1 mió.kr.

Nærri upplýsingar á:

http://www.ciriuson
line.dk/visartikel.asp
?id=4447&Menu=0

Eyka umsóknarumfar
Norðurlandaráðharraráðið
hevur gjørt av at bjóða út
eitt eyka umsóknarumfar
til Nordplus Junior skip-
anina, umsóknarfreistin

er 15. oktober 2004.
Tiltøkini, sum stuðul

kann søkjast til, skulu
ganga fyri seg í tíðar-
skeiðnum 1. januar 2005
til 31. juli 2005.

Umsókn beinleiðis á
netinum verður tøk frá
september 2004 á Cirius-
online:

www.ciriusonline.dk.

Har verða eisini fleiri
upplýsingar at fáa um
skipanina.

KUNNINGARSKRIV  FRÁ  ALTJÓÐA  SKRIVSTOVUNI:

Nordplus Junior:

Góðkendar NORDPLUS-JUNIOR verkætlanir

Í sambandi við at eitt før-
oyskt ættleiðingarfelag er
stovnað,vil nýggja nevnd-
in hervið senda út hetta
tíðindaskriv, har vit í
stuttum greiða frá stovn-
andi aðalfundinum, enda-
málinum hjá felagnum,
ætlan um tiltøk í framtíð-
ini, og hvussu áhugað
kunnu koma í samband
við okkum.

3. apríl 2004:
Ættleiðingarfelagið
stovnað 
Á skránni henda dagin
vóru klovnar, sangir, spøl
og filmar til børnini. Til
tey vaksnu vóru sera
áhugaverdir fyrilestrar um
børn, ið eru ættleidd.Evn-
ini uppaling, trivnaður,
eyðkennir og kostur blivu
hegnisliga, framløgd av
sálarfrøðinginum  Hans

Mourits Foldbo og heilsu-
frøðinginum Bjartu Vil-
helm. Harumframt las
Maud Heinesen eina sera
viðkomandi stuttsøgu,
sum hon sjálv hevði
skrivað, um m.a. hvussu
ein mamma hevur tað, tá
ið hon ættleiðir eitt barn.

Skráin fyri dagin kann
lesast á heimasíðuni hjá
felagnum.

Stovnan av
Ættleiðingafelagnum
Umboð fyri fyrireikingar-
bólkin greiddi frá sínum
arbeiði. Í framhaldi av tí,
varð uppskot til viðtøkur
fyri Ættleiðingarfelagið
lagt fram og góðkent.

Endamál felagsins er at
virka fyri áhugamálum
hjá ættleiddum, familjum
teirra og hjá teimum, ið
ætla at ættleiða. Virksem-

ið hjá Ættleiðingarfelag-
num hevur støðið í tørv-
inum og rættindunum hjá
barninum, sum ásett í
barnasáttmálanum hjá ST
og Haag konventiónini
viðvíkjandi altjóða ætt-
leiðing.

Viðtøkurnar fyri felagið
kunnu lesast á heimasíð-
uni.

Í nevndini eru: Annika
Marr Poulsen, formaður,
Ann Lindberg, kassameist-
ari, Marianna Heinesen,
skrivari, Pól Skarðenni og
Poul Geert Hansen.

Eykalimir: Leila á Lofti
og Bent Albinus.

Til grannskoðarar vórðu
vald: Sonja Mørkøre og
Mary Ann Hansen.

Á fundinum varð sam-
tykt, at limagjaldið skuldi
vera:

300 kr. fyri familjur.

150 kr. fyri einstaklingar
100 kr. fyri stuðulslimir
Peningur kann flytast í

Føroya Sparikassa kto.nr.
9181 - 141.299.1 (Minnist
til at viðmerkja navn og
bústað).

Nýggja nevndin hevur
ávísar ætlanir á skránni.
T.d. er eitt uppskot um at
hava onkur tiltøk runt
um í landinum.Eitt annað
uppskot er at gera ein
faldara um ættleiðing,
sum hóskar til føroysk
viðurskifti og føroyskar
familjur. Alt hetta krevur
tó tíð og góða fyrireiking.
Limirnir fara at frætta so-
hvørt.

Annars eru øll vælkom-
in at hyggja inn á heima-
síðuna hjá felagnum:

www.aettleiding.fo

TÍÐINDASKRIV:

Føroyskt ættleiðingarfelag

Hægri lestur á
Føroyamálsdeildini
Í september byrjar B.A.- og M.A.-lestur í før-
oyskum máli og bókmentum.

B.A. íí fføroyskum mmáli oog bbókmentum
Lesturin tekur trý ár og er skipaður í ein máltátt
og ein bókmentatátt, umframt vísindaástøði og
samskifti.

Endamálið við lestrinum er at ogna sær kunn-
leika til eldri og nýggjari føroyskt mál og bók-
mentir, umframt vísindaligt háttalag. Onnur
norðurlendsk mál og norðurlendskar bókment-
ir eru partar av lestrinum.

Upptøkutreyt er students- ella HF-prógv.Onnur
samsvarandi útbúgving kann góðtakast eftir
umbøn í hvørjum einstøkum føri.

M.A. íí  fføroyskum mmáli oog bbókmentum
Námið er tvey ára framhaldslestur fyri tey, ið
hava lokið B.A.-prógv í føroyskum máli og bók-
mentum, og veitir serkunnleika í valdum máls-
ligum og bókmentaligum evnum.

Upptøkutreyt er B.A.-prógv í føroyskum máli
og bókmentum.

Umsóknarfreistin til bæði námini er 1. juli 2004.

Nærri upplýsingar og umsóknarbløð fáast á:

Føroyamálsdeildini
Fróðskaparsetur Føroya
V. U. Hammershaimbs gøtu 16
Postrúm 272, 110 Tórshavn
tlf. 352520, fax 352521
og á: www.setur.fo

Ein av teimum mest for-
vitnisligu gestunum á Fa-
rec ráðstevnini var Men-
akhem Ben Yamin úr
Ísrael. Hann hugtók tey
flestu, sum tann praktiski
maðurin, ið vildi halla seg
til fiskimenn, tá talan er
um fiskiveiðustýring.

Men tað, sum ger hann
so spennandi, er hansara
uppruni, sum einki hevur
verið at hoyrt um.Vit eru
fyrsta blað á okkara leið-
um, sum kann greiða frá
hesum parti av hansara
lívi. Sigast kann,at Menak-
hem er ein partur av
heimssøguni um jødatýn-
ingina undir krígnum og
flytingina til Ísrael eftir
kríggið. Hetta er nakað,
sum vit hava hoyrt nógv
um, og sum vit kortini illa
duga at ímynda okkum.
Men teir ræðuleikarnir
gerast væl meira verulig-
ur, tá ein hittur ein per-
són, sum hevur verið ein
partur av hesum ræðu-
leikum.

Menakhem er uppruna-
liga polskur jødi, og ætt
hansara hevur búð har alt
tað, hann veit um. Pápin
var roknskaparmaður og
formaður fyri áhugafelag-
num í økinum.Sum kunn-
ugt vóru eini 10% av
íbúgvunum í Polen jødar.
Men hesir vóru meira ym-
iskir, enn vit kanska gera
okkum far um. Summi
vóru meira integreraður
partur av polska sam-
felagnum enn onnur.
Hetta kom m.a. til sjóndar
í tí máli, tey tosaðu. Van-
liga fatanin hjá okkum er,
at allir jødar heima tos-

aðu jiddish, eina blanding
av hebraiskum og ymsum
europeiskum málum,men
soleiðis var ikki heima hjá
Menakhem og teimum.
Tey tosaðu polskt heima
og vóru tí meira integrer-
að í polska samfelagnum
enn hini. Tað vóru eisini
tey, sum valla dugdu
polskt yvirhøvur. Menak-
hem lærdi hebraiskt frá
barni av, og dugdi hann
tað til fulnar, tá hann kom
til Ísraels.

Annars sigur Menak-
hem, at í ísraelsku søguni
eru tvey serstøk undur.
Tað var eitt undur, at tað
eydnaðist at endurreisa
hebraiska málið, sum nú
er almenna málið í Ísrael,
og hitt undrið er,at tað alt
samanumtikið er eydnast
jødum at koma aftur til
Ísraels í so stórum tali.

Marran byrjar
Sum kunnugt legði Hitler
á Polen fyrst í september
í 1939, og Menakhem

greiðir soleiðis frá:
"Eg var 13 ára gamal, tá

kríggið byrjaði.Vit búðu í
Warzava,og vóru vit pápi,
mamma, eg og ein lítil
systir, sum var 4 ára gom-
ul tá. Týskararnir byrjaðu
beinanvegin at bumba
Warzava frá luftini. Eg
haldi, at tað tók tvær
vikur, til teir høvdu kring-
sett býin. Í býnum búðu
1,2 mill. fólk Av hesum
vóru meira enn 300.000
jødar. Nú Warzava var
kringsett, byrjaðu týskar-
ar eisini at skjóta inn í bý-
in frá jørðini, og aftaná
enn tvær vikur gav býurin
seg yvir, og tá var 20% av
býnum oyðilagdur.Týskar-
ar yvirtóku sostatt myndug-
leikan í býnum og í øllum
Polen, sum varð lagt bein-
leiðis undir týskt vald
sum eitt "generalgovern-
ment" við Hans Frank,
kallaður bøðil Polens,
sum leiðara. Hesin varð
hongdur aftaná kríggið,
og hann var tann einasti

av týsku oddamonn-
unum, sum angraði sínar
illgerðir.

Týskarar byrjaðu bein-
anvegin í smáum at taka
stig ímóti jødiska fólk-
inum. Og tað, sum síðan
hendi, varð gjørt stig fyri
stig, fyri at tað skuldi
skapa sum minst av órógv
millum fólkið. Neyðugt er
at skilja, at hesa tíðina
kundi eingin ímynda sær,
hvat hetta fór at enda við.

Fyrst Dávidsstjørnan
Fyrsta stigið var at noyða
jødar at ganga við einum
serligum frámerki, nevni-
liga jødastjørnuni. Tað
næsta stigið var at savna
allar jødar á einum staði,
og hetta gjørdist tann
seinni sera kenda jøda-
gettoin í Warzava.

Jøda-gettoin varð skip-
að í jødiska partinum av
Warzava í november
1940. Ariar, t.v.s. ikki-jød-
ar, vórðu noyddir at flyta
út. Fyrst búðu 350.000

jødar í gettoini. Síðan
komu jødar úr øðrum
pørtum av Polen, og
skjótt búðu umleið hálv
millión jødar í gettoini,
sum varð umgyrd av píka-
tráði, so tað ikki skuldi
sleppast út við tí góða.
Samlaða økið var bert 4
ferkilometrar. Hetta svar-
ar til, at ein hálv millión
fólk búðu í 2/3 av Hest-
oynni, ella at tað tilsam-
ans búðu 100 mill. fólk í
Føroyum.

Fólk í somu ætt máttu
troka seg saman í hvørji
íbúð. Í hvørjum rúmi
búðu um 12-16 fólk og
ringt var at lívbjarga sær.
Var møguligt at koma í
samband við polakkar
uttanfyri, kundi handlast
á svarta børsinum ella
vørur kundu verða smugl-
aðar inn. Men dýrt var
tað. Her kundi  nakað av
grýnum fáast fyri ein
pels.

Heilsustøðan gjørdist
út av lagi vánalig, og lítið
fekst at eta. Í gettoini
fingu tey 184 kaloriur um
dagin, meðan polakkar
uttanfyri gettoina fingu
634 kaloriur um dagin.
Týskarar sjálvir fingu
2.310 í miðal um dagin.
Heima hjá okkum var
støðan heldur frægari
enn miðal.Vit vóru eisini
betri fyri enn tey flestu
fíggjarliga.

Fólkið í gettoini varð
eisini dag og dagliga út-
sett fyri týskum ágangi og
eyðmýkingum av ymisk-
um slagi.

Í fyrsta umfari búðu vit
í okkara egnu húsum,

sum lógu beint á mark-
inum til gettoina. Men
seinni varð hon minkað í
vídd, og tá máttu vit fara
úr okkara egnu húsum og
flyta inn um girðingina.
Sjálvur er eg lítil maður.
Hetta er uttan iva orsakað
av mattroti í uppvøkstri-
num júst í hesi tíðini, og
verður hetta eisini lýst
við myndum frá gettoini í
greinini.

Mamman og systurin
fingu "arbeiðsboð"
So byrjaðu týskarar at
senda fólk úr legunum.
Sagt varð, at tey skuldu til
arbeiðis. Í fyrstani var
eingin,sum kundi ímynda
sær, hvat veruliga gekk
fyri seg, har hesi fólkini
komu.Tey kundu als ikki
rokna við, at endamálið
við hesi flyting var at
beina fyri teimum. Tað
gingu veruliga tvey ár,
áðrenn fólk veruliga byrj-
aðu at varnast, tað sum
gekk fyri seg, nevniliga at
í rúgvuvís av jødum vórðu
fyribeindir á "arbeiðspláss-
unum".

Men sum fráleið fingu
tey fyrst varhuga og síðan
vissu fyri tí.Tað vóru eis-
ini tey, sum vóru sloppin
til rýmingar,og sum  kundu
greiða frá, hvat veruliga
gekk fyri seg.

Í 1942 fingu mamma
mín og 7 ára gamla systir
mín boð um, at tær
skuldu sendast úr getto-
ini "til arbeiðis", og tað
frættist ongantíð frá teim-
um aftur.Tær vórðu send-
ar beinleiðis til týningar-
leguna Treblinka norðan-

Søgan hjá fiskimanninum Menakhem Ben Yamin:

Bjargaður frá Holcaust
Her hava vit eina ta mest einastandandi frásøgn, sum vit
nakrantíð hava havt. Nevniliga um eini hjún, sum hvørt sær
vóru deyðadømd, men sum tað tó eydnaðist hjá at hittast og

sameinast í Ísrael. Vit greiða m.a. frá, at tað, sum bjargaði
konuni Honnu, var, at hon var ov sjúk til at verða gassað til
deyðis!

Menakhem Ben Yami fekk eisini høvi til at hitta løgmann.

Fyrsta stigið hjá nasistunum móti jødum var at  áleggja teimum at bera
jødastjørnuna sum eitt frámerki. Hendan myndin er úr gettoini í Warzawa.
Menakhem gjørdist ein av teimum fáu, sum sluppu hagani við lívinum.

Hendan myndin, av einum avmaktaðum barni, kann geva eina lítla
ábending um, hvussu umstøðurnar vóru.

fyri Warzava, har 900.000
jødar, vórðu fyribeindir.

Tað var júst hetta árið,
at týskarar settu hópdráp-
ini av jødum sett í verk,
og 300.000 av íbúgvun-
um í gettoini vórðu gass-
aðir, og skjótt var bert ein
triðingur eftir.At byrja við
vórðu jødarnir skotnir.
Men tað var ov arbeiðs-
krevjandi at beina fyri
teimum ein og ein. Síðan
var farið at gassa teir í
lastbilum við útstoyts-
gassi. Á hendan hátt fing-
ust fleiri fyri í senn. Men
sum frá leið gekk hetta
eisini ov seint, og so fóru
teir undir veruligu hóp-
drápini í stórum gass-
kømurum við hjálp frá
týska ídnaðinum. Tað
gjørdist tískil ein stórídn-
aður at beina fyri jød-
unum, og tá avtornaði
lógu  6 mill. teirra eftir á.

Heldur doyggja
berjandi enn tigandi
Tá alt hetta frættist, av-
gjørdu teir jødarnir, sum
vóru eftir í gettoini, at
gera uppreistur.Teir vildu
heldur doyggja berjandi
enn tigandi. Teir avráddu
tá, at varð ein "sending"
afturat úr gettoini, so fóru
teir at gera bart. Tá hetta
hendi, byrjaði tann kendi
uppreisturin tann 19.apríl
1943. Hesin uppreistur
kundi bert enda við tapi,
tí jødarnir høvdu nærum
onga útgerð, meðan týsk-
arar vóru albrynjaðir.
Hóast hetta vórðu týskar-
ar tiknir á bóli og tóku
seg aftur í fyrsta umfari.
Men seinni løgdu teir á
aftur við allari megi, og
tað endaði við, at gettoin
varð løgd í oyði, og tey,
sum ikki vóru fallin í bar-
daganum, vórðu send í
týningarlegur. Hetta var
13. mai 1943, so jødarnir
kláraðu at halda sína
støðu í einar tríggjar vikur.

Eg skuldi rýma
Tá mamma og systir
vórðu sendar burtur, byrj-
aðu vit at skilja, at her

ruggaði ikki alt rætt, og at
tað skjótt kundi gerast
okkara túrur. Eg og pápi
mín avráddu tí, at eg
skuldi rýma úr gettoini.
Eg hevði møguleika fyri
at klára meg, orsakað av
míni útsjónd,sum ikki var
eyðkend jødisk, og tí eg
tosaði polskt sum aðrir
polakkar, uttan "accent",
og tí hildu fólk, at eg var
polakkur. Eg kundi bert
verða avdúkaðir, um tey
lótu meg úr buksunum, tí
allir jødiskir dreingir
verða jú umskornir. Men
tíbetur hendi tað ikki.

Tað eydnaðist mær at
sleppa til rýmingar eina
viku, áðrenn uppreisturin
byrjaði.

At sleppa úr gettoini
var ikki bara sum at siga
tað. Hetta mátti vera væl
fyriskipað. Fyrst mátti eg
fáa følsk samleikaprógv.
Síðani skuldi eg royna at
sleppa út. Tað var ein
javnur flutningur millum
gettoina og býin uttanfyri
við lastbilum. Bilførarar-
nir vóru polakkar, og tað
varð skipað soleiðis fyri,
at eg kom upp í ein bil
sum "hjálparmaður" hjá

bilføraranum, og hetta
gekk uttan trupulleikar.
Ein annar møguleiki, sum
onnur brúktu, var at
flýggja gjøgnum kloakk-
skipanina. Seinni sá eg
eldin í gettoini, tá alt
brendi í grund.

Aftaná at uppreisturin
var byrjaður, varð pápi
mín tikin og kom ikki
afturíaftur. Onkur í míni
ætt hevði eygleitt tokið,
sum pápi var við, tá tað
kom fram.Tá var pápi so
sjúkur av nýrasjúku, at
kann kom als ikki úr tok-
inum.So hann hevur helst
verið fyribeindur beinan-
vegin. Annars plagdu
frískir jødar at "sleppa" at
arbeiða seg til deyðis!

Livdi í skógunum
Eg helt til í skógunum, og
sum frá leið fekk eg sam-
band við mótstøðurørsl-
una. Hetta var í fyrsta um-
fari polski kommunista-
flokkurin, sum tá, meiri
enn aðrir, vildi hjálpa jød-
unum. Her vóru eisini
russarar, sum vóru rýmdir
úr krígsfangalegum. Hesir
vóru veruligir hermenn,
meðan sovorðnir sum eg

ongar royndir høvdu í
fyrstu atløgu. Eg var bara
16 ára gamal tá.Tí gjørdist
eg eitt slag av skóta, sum
kundi fara inn í bygdirnar
at fregnast, uttan at nakar
varnaðist nakað.

Tað hevur ofta verið
sagt, at polakkar vóru
antisemittar, sum als ikki
høvdu samhuga við jød-
unum,og sum enntá stuðl-
aðu týskarum móti jød-
unum. Hetta er bara part-
víst rætt, tí tað vóru eisini
polakkar, sum við vanda
fyri egnum lívi hjálptu
jødunum. Og fólk í míni
støðu høvdu als ikki
kunnað hórað undan, um
vit ikki vórðu hjálpt av
góðum polakkum.

Russiski herurin, sum

tók seg fram eystanífrá,
nærkaðist í 1944.Tá lat eg
meg í russiskan herbúna
og gjørdist nú hermaður
hjá reyða herinum, og
virkaði so eisini sum ein
skóti her. Í hesum sam-
bandi fóru vit upp gjøgn-
um alt Polen og komu til
Gdansk og Gdyna við
Eystursjógvin. Her varð
eg særdur í beinið í sam-
band við ein samanbrest
við ein týskan stríðsvogn.
Aftaná bráðfeingis við-
gerð varð eg fluttur á
sjúkrahús í Ruslandi.

Hetta var ein drúgv
ferð við flogfari, toki og
bussi, so tað gingu einar
tvær vikur, frá tí eg varð
særdur, til eg kom á
sjúkrahúsið, sum var í bý-

num Kalinin, uppkallaður
eftir fyrsta forsetanum í
Sovjet, og var hann 100
km norður úr Moskva.
Her lærdi eg russiskt til
fulnar.

Eg var á sjúkahúsinum í
uml. 5 mánaðir. Eg varð
særdur fyrst í apríl 1945,
so bardagin, eisini tann
japanski, sum endaði í
august, var liðugur, tá eg
var frískur aftur.

Til Palestina
Eg hevði valið ímillum at
fara aftur til Polens ella at
fara til Palestina. Eg átti
eina ommu, ein abba og
eina mostir har. Tey vóru
flutt hagar í 1935. So
hetta gjørdist mítt mál at
koma hagar. Fyrst fór eg
úr russiska herinum og í
tann polska herin. Hetta
var nevniliga einasti møgu-
leiki fyri at sleppa úr
Russlandi. Eftir eina tíð
kundi eg sleppa úr polska
herinum, tá tað nú eftir
kríggið ikki var so stórur
tørvur á einum heri.

Men nú kom tann
trupulleikin at sleppa úr
Polen, og hetta var ikki
sum at siga tað. Nú var
kommunisman komin til
ræðið,og hon lat ikki lætt-
liga fólk fara av landinum.

Eg setti meg í samband
við jødiskar myndugleik-
ar, og varð eg smuglaður
úr Polen,gjøgnum Tjekko-
slovakia, til Vesturtýsk-
lands. Har kom eg í ein
bólk av jødum, sum
høvdu yvirlivað Hitler.

Í 1946 eg fór til Frak-
lands, har eg fór á sjó-
mansskúla.Hetta var fyrstu
ferð, at eg kundi búgva

Hesin hóraði ikki undan. Hesar og aðrar myndir úr gettoini komu fyri ein
dag fyri nøkrum árum síðani, tá avvarðandi hjá einum týskum hermanni
funnu ein film, sum hann hevði tikið. Seinni eru myndirnar komnar út í
bók, sum eisini varð útgivin í Danmark.

Hetta er ovnur í Auschwits, har líkini av gassaðu jødunum vórðu brend.
Hetta gjørdist lagnan hjá mammu, pápa, systir, vermammu, verfaðir og konu-
systir Menakhem. Hetta var eisini ætlað at vera lagnan hjá honum og konuni
Honnu. Hvussu tey sluppu undan kann lesast í hesi spennandi frásøgnini.

Soleiðis upplivdi Menakhem eisini umborðfaringina av flóttafólkunum, sum royndu at fara til Pale-
stina. Her koma tey umborð í Italia. Ferðafólkið fór umborð í einum báti, sum var stjóraður millum
land og skipið, sum lá einar 300 metrar útifrá. Menninir fremst á myndini í stuttum buksum er mann-
ingin, sum skipar fyri.

Framhald á næstu síðu

tætt við sjógvin. Her varð
eg útbúgvin telegrafistur.

Men eg vildi sum sagt
sleppa til Palestina eins
og nógvir aðrir jødar, sum
vóru slopnir undan kríg-
num. Hesir føldu seg
heimleysar í Europa, har
teir høvdu so ringar roynd-
ir, og teir kendu seg eisini
sviknar aftaná alt, sum var
hent.Og hvat var tá meira
upplagt enn at fara
"heim" til Palestina, sum
hevði verið okkara longs-
ul ígjøgnum øldir. Men
tað var ikki bara sum at
siga tað. Bretar høvdu
ræðið í Palestina, og higar
vóru jødar fluttir alla øld-
ina.Henda tilflyting hevði
verið rættiliga avmarkað.
Men bretar vildu ikki
hava ein slíkan hóp av
jødum, sum her var talan
um.Teir settu eitt hámark
fyri, hvussu nógvir jødar
kundu sleppa inn í land-
ið, men hetta markið var
munandi lægri enn talið á
teimum, sum ætlaðu at
fara.Tey høvdu tí bert ein
møguleika, og tað var at
royna at sleppa ólógliga
inn í landið.

Men hesum royndu bret-
ar av øllum alvi at for-
purra m.a. við at taka
skipini.

Eg gjørdist virkin í ein-
um jødiskum felagsskapi,
sum fekk til uppgáva at
skipa fyri slíkari ólóglig-
ari innflyting til Palestina.

Eg fekk kjans við einum
immigrantskipi, sum var
ein fyrrverandi 800 t stór-
ur norskur coastari, og
hevði siglt inni á norsku
firðunum. Hetta var í
mars 1946, og 1600
flóttafólk vóru tikin um-
borð í Italia. Her hevur
verið trongt umborð. Vit
kunnu bert ímynda okk-
um ein Skipafelagsbát sum
"Lóm" við 1.600 ferða-
fólkum. Teir hava bert
loyvi til 12.

Skiparin var spanióli,
og tað man hava verið so
sum so við sjómansskap-
inum.

Maskinan var kolfýrd,
og so hvørt kolið varð
brúkt úr lastini, gjørdist
skipið rankari við teirri
stóru dekslastini av fólki.
Tí mátti ansast eftir, at
ikki ov stórur partur av
ferðafólkinum fóru út í
annað borðið. Hendi
hetta, legði skipið seg og
panikkur kom í umborð.

Aftur í vanda
Tá ið vit vóru 80 míl frá
Haifa, byrjaði skipið at
søkka, tí tað legði seg so
nógv vegna stóru vektina
omandeks og ta mangl-
andi barlastina. Sjógvur
kom í fýringina, sum eis-
ini slóknaði, og maskinan
steðgaði. Eg sendi út SOS
neyðarkall. Innanfyri 20
minuttir komu tveir

bretskir destroyarar til
okkara, ein í hvørjum
borði. Teir hava uttan iva
vitað av okkum,og høvdu
fylgt okkum alla tíðina.

Teir tóku ein part av
fólkinum umborð, kvinn-
ur og børn. Hetta rættaði
skipið upp, og vit fingu
eisini pumpur umborð.
Síðani vórðu vit sleipaðir

til Haifa, sum í dag er
størsti havnabýur í Ísrael.
Tá vit komu inn, var bar-
dagi á keiuni. Tað var
nevniliga so, at bretar
sendu allar ólógligar inn-
flytarar til Kypern, sum tá
var undir bretskum valdi.
Her vórðu tey koyrd í
flóttafólkalegur. Tað var
hetta, teir tá vóru farnir í

holt við at gera við okk-
ara ferðafólk, og tey
gjørdu mótstøðu. Tey
vóru bjargað úr týskum
legum og skuldu nú í
bretskar legur. Hetta
kundi tey ikki góðtaka
við tí, sum tey høvdu ver-
ið úti fyri, og tey vildu
heldur ikki góðtaka at
fara úr eini legu í eina

aðra. Men her var eingin
bøn. Tilsamans endaðu
meira enn 50.000 flótta-
fólk á Kypern.Bretar "loft-
aðu" øllum skipum við
ólógligum ferðafólki, og
tey sluppu ikki "heim"
fyrr enn í 1948, tá statur-
in Ísrael varð settur á
stovn.

Viðfarin
sum terroristur
Eg og tveir aðrir høvdu
krógvað okkum umborð
og sluppu í fyrsta umfari
til rýmingar. Hetta var í
apríl 1947. Men seinni
varð eg tikin av bretum.
Eg hevði jú eingi sam-
leikaprógv, og teir vildu
ikki trúgva mær, tá eg for-
taldi, hvussu eg var kom-
in til Palestina. Um so var,
skuldi eg ikki verið her,
men á Kypern! Eg  sat tí í
eini fangalegu í fýra og
ein hálvan mánað og varð
viðfarin sum ein terrorist-
ur. Bretar kundu jú hava
sín illgruna.Tað var eisini
uppreistur ímóti bretum,
sum m.a. var fyriskipaður
av fyrrverandi forsætis-
málaráðharrunum Men-
achem Begin og Yitsak
Shamir. Hesir báðir end-
aðu í sama flokki, Likud,
men tá vóru teir í and-
støðu við hvønn annan.

Tað eydnaðist mær at
rýma í einum lastbili, sum
fór úr leguni, so eg nýtti
sama hátt, sum tá eg
slapp úr gettoini í War-
zawa. Eg setti meg í sam-
band við jødiska undir-
grundarfelagsskapin og fór
í eina kibbuts,har eg kom
at arbeiða í havnini í Tel
Aviv.

Tá fyrsta frælsiskríggið
byrjaði í 1948, fór eg uppí
herin.Tað var jú tá, at ST
hevði samtykt at seta á
stovn Ísrael, og hetta
førdi til fyrsta bardagan
við arabarar. Eg arbeiddi
við at framleiða lóður á
eini undirgrundarverk-
smiðju. Bretar vóru fram-
vegis har og skuldu halda
skil á í landinum.Tað klár-
aðu teir sera illa, serliga tí
at samhugin við jødiska
partin var sera lítil.

Vit byrjaðu at skipa ein
herflota, beint áðrenn
bretar fóru úr landinum,
og í mai 1948 lýsti David
Ben Gurion jødiska stat-
in. Vit tóku øll skipini,
sum lógu í havnini. Mill-
um hesi vóru innflytara-
skip, sum bretar høvdu
tikið,og vit riggaðu tey til
krígsskip. Tað vóru ikki
nógv vápn, men vit
høvdu byrsur og maskin-
byrsur, sum vit byrjaðu at
brúka.

Í 1950 slapp eg úr aftur
herinum, og eg fór beint
umborð á eitt fiskiskip. Í
1952 gjørdist eg skipari,
og søguna um fiskimann-
in Ben Yami hava vit

longu greitt frá.
Menakhem kom seinni

at luttaka í teimum kríggj-
um, sum Ísrael var við í
1956, 1967 og 1973.

Hanna var ov
sjúk at verða
gassað til deyðis!
Nøkur ár seinni giftist eg
við Hannu, og hon hevur
eisini sína søgu. Hon var
týskur jødi og búði í Berl-
in.

Eg møtti henni í Ísrael,
tí hon er systir til tveir av
mínum góðu vinum, sum
eg kom at kenna, tá eg
kom til Ísraels. Annar
teirra var eisini skipari og
hin var lærari, og teir
vóru bjargaðir umvegis
Sveits í byrjanini av kríg-
num. Tá bar framvegis til
hjá jødum at rýma tann
vegin.

Pápi Honnu var við í
fyrsta heimsbardaga og
var í eysturríkska her-
inum, har hann bardist
saman við týskarum, og
hann hevði fingið heiðurs-
merki fyri sín innsats.

Hóast hetta koyrdu teir
hann í "arbeiðslegu". Kon-
an gjørdi alt fyri at fáa
hann út, vísandi til tað,
sum hann jú hevði gjørt
fyri Týskland. Hetta eydn-
aðist eisini í fyrsta umfari,
men aftaná eitt hálvt ár,
varð hann koyrdur í eina
aðra legu, og hann varð
dripin í Dachau, sum var
ein týningarlega sunna-
laga í Týsklandi, har
300.000 fólk vórðu fyri-
beind.

Hanna varð send til
kendu leguna Theresien-
stadt í Tjekkia. Hon bjarg-
aði lívinum av tilvild.

Hendan legan hevði
eina serliga søgu. Tá tað
byrjaði at frættast í frælsa
heiminum um ræðuleik-
arnar í týsku fangaleg-
unum, kravdi umheimur-
in at síggja, hvat ið gekk
fyri seg. Týskarar gjørdu
av, at nú máttu teir fáa
eina "framsýningarlegu".
Teir høvdu tikið íbúgvar-
arnar úr býnum Theresi-
enstadt og fluttu fangar
higar, og teir riggaðu alt
til fyrimyndarliga, so eing-
in skuldi óra ilt. Tá so
Reyði Krossur 23. juli
1944 kom á vitjan, varð
alt gjørt fyri at geva  teim-
um ta fatan, at her stóð
bara væl til. Tað vóru ov
nógv fólk í leguni, og
kundi hetta oyðileggja ta
góðu myndina, teir ætl-
aðu at vísa gestunum.
Hesin "trupulleikin" varð
loystur við at senda
22.000 til týningarlegur-
nar! Tískil sóu teir á
Reyða Krossi umstøður,
sum einki var at finnast
at. Børnini spældu glað á
spæliplássum, og umboð-
ini hjá Reyða Krossi vóru
til eina konsert, har fang-

Eitt tað kendasta flóttafólkaskipið var Exodus við 4.500 flóttafólkum. Samb.
Menakhem var Exodus ein áardampari, sum hevði siglt á Missisippi ánni í
USA. Her liggur skipið í havnini í Haifa eftir at vera tikið av bretskum
myndugleikum. Flóttafólkini vórðu send aftur til flóttarlegur í Týsklandi! Tað
er nú ikki so løgið, at hetta skapti øsing.Tað eydnaðist bretum at taka øll
skip við flóttafólkum og at senda hesi í legur, einamest á Kypern.

Bretskir hermenn taka ein ólógligan innflytara við hørðum. Menakhem
sigur, at júst slíkar  myndir gagnaðu sakini hjá jødunum.

ar myndaðu eitt symfoni-
orkestur.

Umboðini fyri Reyða
Kross fóru heimaftur og
greiddu almenninginum í
sameindu londunum frá,
at her vóru umstøður,
sum einki var at siga til.
Tað, sum tó ikki kom
fram, var, at beint eftir
vitjanina endaði alt ork-
estrið í gasskamarinum!
So týskarar hava dugað
væl at lumpað heimin.

Higar varð Hanna send
á vári 1943, bert 12 ára
gomul. Tískil minnist hon
væl vitjanina hjá Reyða
Krossi. Hon gjørdist sjúk
av tuberklum og varð
løgd inn á eitt sjúkrahús
har. So ein dagin vóru
boð eftir Honnu. Nú var
tað hennara tørn at fara
við tokinum til tann vissa
deyðan.

Læknarnir søgdu,at hon
var ov sjúk til at fara nakr-
an veg. Og myndugleikar-
nir tóku til eftirtektar, at
tað bar ikki til at gassa

fólk, sum ikki høvdu
heilsuna til tað! So hon
mátti heldur bíða, til hon
var komin fyri seg aftur.
Hon skuldi fara við næsta
farti. Men stutt eftir hetta,
kom russiski herurin hig-
ar, og hennara lív var
bjargað.

Hanna kom til Ísraels í
1948, eftir at staturin var
settur á stovn. Og tá var
hon framvegis merkt av
síni ræðuligu fortíð.

So tað kann sigast, at
hesi bæði kunnu sum
hjún siga frá eini sera
dramatiskari søgu um,
hvussu tey sluppu undan
tí vissa deyðanum. Men
sum Menakhin sigur: "Tey,
sum trúðu uppá, at tað
nyttaði at royna at bjarga
sær, høvdu ein møgu-
leika, meðan tey, sum ikki
trúðu upp á møguleikan,
høvdu ongan møguleika."

Týskur ordan
Søgan hjá Honnu endar
ikki rættiliga enn. Fyri

nøkrum árum síðan vóru
Menakhem og Hanna í
Berlin,har tey vitjaðu jød-
iska minnissavnið Jewish
Museum. Her sóu tey,
hvussu týskir jødar høvdu
eina hægri "tign" enn teir
polsku. Hesir seinnu
hvurvu bara í milliónatali,
og eingin visti nakað frá
hvørjum einstøkum at
siga.

Men øðrvísi var við
teimum týsku jødunum. Í
savninum komu tey fram
á protokollir, har tað fyri
hvønn einasta týska jøda
varð skrivað niður um
teirra seinastu ferð. Her
sæst dagfest, nær teir
vórðu fluttir heimanífrá,
hvussu teir fóru, og nær
teir vórðu dripnir. Jú, víst
var ordan í. Og á hendan
hátt fekk Hanna endaligu
vissu um lagnuna hjá
mammu síni, sum endaði
sínar dagar í Auschwitz í
Polen, sum var størsta
týska týningarlegan.Komm-
andantur her var Rudolf

Hass, sum varð hongdur
eftir kríggið. Hann
skrivaði sína ævisøgu í
fongslinum, har hann
vísti seg sum ein sera
"vanligan" persón. Hevði
hann verið lærari ella
okkurt tílíkt, hevði hann
neyvan gjørt eini hønu
fortreð. Hann hevði eisini
kunnað verið ein sera
effektivur virkisleiðari.
Sum leiðari í hesi leguni
eydnaðist tað honum at
økja so nógv um "fram-
leiðsluna",at talið á dripn-
um kom uppá 10.000 um
dagin!

Býr nærindis
Nasaret

Í dag búgva Menakhin og
Hanna í einum lítlum býi
millum Haifa og Nazaret.
Tey fingu tvey børn og
eiga fýra barnabørn. Og
tað er ikki smávegis, tey
kunnu fortelja teimum.
Tað hevur verið ein stór
uppliving at hitta Menak-
hin.Hann er 77 ár og hev-
ur upplivað fleiri ferðir
tað, sum flestu okkara
koma út fyri.Hann er sum
ein unglingi og veit so
ótrúliga nógv um alt mill-
um himmal og jørð. Eisini
um kristindóm. Tað skal
eisini sigast, at hóast alt,
hann hevur upplivað á
ungum árum, merktist
ikki minsti farri av beisk-

leika móti nøkrum. Tí er
hetta eisini ein sera lívs-
játtandi frásøgn.

Menakhem fekk nakrar
góðar dagar í Føroyum.
Hann var gestur hjá fiski-
mannafelagnum, og av
kenningum varð hann
vístur  so mikið umkring,
sum tað var tíð til. Hann
hevur eisini takkað fyri
tann blíðskap honum
varð vístur í  Føroyum.

Ein slíkan mann hevur
ein hug at hitta aftur. Og
tað er ein serligur heiður
at kunna greiða frá hans-
ara ótrúligu lívssøgu.

Aftaná at hava upplivað allar teir ræðuleikar, sum Menakhem greiðir frá,
eru hann og húski hansara aftur í gøtuni í Warzawa, har hann var føddur.

Á Jewish Museum í Berlin fekk Hanna, kona Menakhem, vissu um lagnuni hjá mammuni.Tað var jú
"ordan" í hjá nasistunum, og lagnurnar hjá týsku jødunum vórðu skrásettar. Berta B f. Morgenbesser
Glaser f. 19. mai 1897 var mamma hennara.

Søgan er, at Hanna lá á sjúkrahúsi. Mamma hennara var tikin á veg frá arbeiði á eini verksmiðju.
Eldra systir Honnu hoyrdi um hetta og rýmdi út á gøtuna. Hon ringdi til Honnu og fortaldi henni, at
mamma teirra var tikin, og hon visti ikki hvat hon skuldi gera. Hanna var 13 ár tá. Hetta var tað sein-
asta, sum hon visti um mammu sína, fyrr enn hon nógv ár seinni kundi síggja svart uppá hvítt, at
mamman er horvin í Auschwits við teimum ræðuleikum sum liggja í hesum heiti. Nakrar dagar seinni
varð systirin eisini tikin og fekk somu lagnu. Á listanum sæst, at her er eingin mannamunur. Her eru
fólk heilt frá 15 ára aldur og til meira enn 70 ára gomul.

Stutt eftir varð Hanna send til Theresienstadt, har henni var ætlað sama lagna, men hvussu hetta
gekk kann lesast í frásøgnini.

Her koma fangar til Theresienstadt lítið vitandi, hvat teirra lagna var ætlað
at vera. Í leguni búðu upp til 53.000 fólk á sera avmarkaðum plássi.Tilsam-
ans komu 165.000 fangar higar.Av teimum doyðu 35.000 í leguni, meðan
120.000 vórðu send til týningarlegurnar.

Í 1944 var Reyði Krossur á eini eftirlitsferð, og sum sagt verður í greinini,
vórðu teir lumpaðir so dyggiliga.Aftaná vitjanina vóru næstan øll børnini
send til gaskømrini í Aushwitz. Hanna, sum seinni giftist við Menakhem, var
sjúk, og týskarar sendu ikki sjúk børn í deyðan! Hon mátti bíða til næsta
fart. Hetta bjargaði henni!

10.000 av teimum 165.000 fangunum  í Theresien-
stadt sluppu við lívinum. Her eru tveir teirra. Ein
teirra er eisini Hanna, sum er umrødd í greinini.

Við tað, at eg komi frá
eystara parti av Miðalhav-
inum, rokni eg meg ikki
fyri at vera serfrøðing á
norðuratlantiska økinum.
Eg fari at tosa við grund-
arlagi í almennari vitan,
og tað er upp til tykkum
at meta um, hvørt mínar
meiningar hóska til tykk-
ara umstøður. Eg fari at
gera viðmerkingar til
stovnsmetingar, umsiting
og fiskiveiðu, og eg fari at
gera nakrar niðurstøður
við nøkrum tilmælum. Eg
fari at byrja við nøkrum
útgreiningum.

Útgreiningar
Fiskiveiðuumsiting eigur
at vera grundað á fiski-
veiðuvistfrøði.Vistfrøði er
at rokna sum roknskapur
náttúrunnar. Hon tryggjar
javnvágina í tilfeingi og
orku innan eina ávísa vist-
skipan og millum ymiskar
vistskipanir. Ein vistskip-
an er eitt avmarkað øki,
har allar hesar tilgongdir
fara fram, og í havinum
tosa vit um ta marinu vist-
skipanina.

Vistfrøði er ein sera
umfatandi og óbeinrakin
grein av vísindi. Innan
vanligan búskap kenna
vit væl valutakursir,kostn-
að, prísir og rentustøði,
men í "búskapi", sum hev-
ur við vistfrøði at gera,
broytast tey samsvarandi
virðini støðugt og ávirka
hvørt annað á nógvar ym-
iskar hættir, og vit kenna í
veruleikanum ikki øll
viðurskiftini í spælinum.

Fiskiveiðuvistskipanin
er ein marin vistskipan,
har fiskimenn, fiskur og
umhvørvi renna saman
og ávirka hvørt annað.
Fiskiveiða er tann til-
gongd har fiskimenn troyta
fiskastovnarnar innan fiski-
veiðuvistskipanirnar. Hesi
trý eru tvinnað saman í
eini og hvørjari fiska-
veiðu og eru ávirkaði av
einari ørgrynnu av uttan-
ífrákomandi viðurskiftum.
Øðrumegni er slíkt sum
fólkamentanir, marknaður,
tøkni og samskipaður
flutningur, og hinumegin
hava vit fiskiveiðu og út-
sveiggj, sum kunnu hava
allar møguligar orsøkir.

Norðuratlantiska
málið
Í fleiri ártíggjund hava
norðuratlantisku stovnar-

nir verið mál hjá heims-
ins mest umfatandi og
dýrastu privatu og al-
mennu kanningarstovn-
um, kanningum, almenn-
ari umsiting og tvingsils-
skipanum og við størsta
tali av starvsfólki pr. hav
fermíl. Kortini síggja vit
her heimsins størstu
fiasko innan fiskiveiðu-
umsiting.

Ikki allir norðuratlant-
isku fiskastovnarnir eru
illa fyri. Noreg sigur, at
teirra toskastovnur hevur
tað gott, og tað sama tyk-
ist vera fyri Føroyar, og
kanska eru betringar at
síggja fyri stovnin uttan-
fyri New England, eystan-
til í USA. Allastaðni, t.v.s.
allan vegin frá økinum út
fyri norðuramerikonsku
strondina allan vegin yvir
til Norðsjógvin hava botn-
fiskastovnarnir verið í
trupulleikum. Hava al-
mennu vísindafólkini og
umsitarar í EU og Norður-
ameriku veruliga ikki
gjørt tær neyðugu kann-
ingarnar, og hava tey
einki lært av hesum?

STOVNSMETINGAR
Einaferð var fiskifrøðin
upptikin av at halda eyg-
uni við umstøðunum í
havinum og at kanna
fiskalívfrøði, vistfrøði, at-
burð og umhvørvi. Enda-
málið var, at hon var
noydd at skilja saman-
hangin fyri at kunna
fremja skynsama umsit-
ing av fiskastovnunum.
Tey fóru ofta á kanningar-
ferðir við skipum, og ofta
vóru hesar ferðir langar.
Alt hetta kravdi menn-
iskjaliga og fíggjarliga
orku og persónligan eld-
huga.

Men framkomanin av
fiskameingis-rakstrarmet-
ingum hevði við sær, at
nógv ymisk matematisk
modell vórðu gjørd.
Modell vórðu gjørd av
Baranov, Russel, Beverton
og Holt, Schaeffers, Cush-
ing og øðrum, og seinni
komu eisini, tá teldurnar
komu, aðrar hóskandi og
lagaligari modellmøgu-
leikar afturat.

Tann grundleggjandi
fyritreytin er, at nøgdin av
fiski, sum er tøk til fiski-
skap, verður roknað út á
fylgjandi hátt:

Fiskanøgdin, sum kann
takast, er tað sama sum

fiskanøgdin, sum var til
avlops frá árinum fyri,
pluss fiskanøgdin, sum
legst afturat í ár, minus
nøgdina,sum er fiskað,og
minus nøgdina, sum er
deyð av øðrum nattúrlig-
um orsøkum.

Henda sama fyritreytin
hevur verið nýtt seinastu
30-40 árini at áseta fiska-
stovnarnar. Ásetingin av
"størstu burðardyggari
nøgd" ella "mest loyvdu
nøgd" ("maximun sustain-
able yield") er vorðin
kjarnin í einari "best tøk-
ari vísind". Men "best" í
hesum týdningi er als ikki
tað sama sum nóg góð,
sjálvt um úrslitini verða
styðjað av eykakanning-
um við royndarfiskiskapi,
yvirlitstrolingum og ekkó-
loddkanningum.

Flestu modellini síggja
fiskastovnarnar isoleraðar
frá teirra vistskipan. Óan-
sæð um talan er um ein-
faldastu modellini ella tey
mest framkomnu modell-
ini, sum taka støðu í fleiri
fiskasløgum, so fevna tey
neyvan um tey nógvu
viðurskiftini, sum ikki
hava við fiskarí at gera.
Modellini síggja heilt burt
frá "her og nú" støðuni og
ávirkanunum av viður-
skiftum sum,at tað er nóg
mikið av fiski, natúrligur
deyði, um fiskurin er tøk-
ur og hvussu viðkvæmur
hann er, ella hvussu lítið
skal til at gera broytingar
í fiskastovnunum.Tey eru
ógvuliga ávirkin av giting-
um og gitinga-metingum,
óliðnum og ósannbærum
tølum fyri veiðunøgd,
samanseting og veiðuøki.
Áhaldanir um, at skiftandi
umstøður, sum ikki hava
við veiðu at gera, eru trú-
liga óbeinleiðis brúktir í
bæði tí, sum er komið
afturat ella lagt afturat og
tøl fyri natúrliga deyða,
eru lættar at vísa aftur.

Ein av teim eldru ráð-
gevunum, David Thom-
son, skrivaði, at 30 ára
"stórskaði framdur av fiski-
vinnupolitikkinum hjá EU"
(EU Common Fishery
Policy) fyri ein part kann
greiðast við, at teir ikki
brúka vísindina til sjónlig-
ar eftirmetingar, og at tey
ikki at orka at taka upp
trupulleikan við skeivum
fyritreytum.

Min áskoðan er, at
grundin til, at ófullfíggjað

vísind kann yvirliva so
leingi, er at "sjónligu eftir-
metingarnar" av fyritreyt-
unum á økinum, og til-
mælini á økinum verða
gjørd av vísindafólki, sum
koma frá somu vísinda-
grein og skúlum sum rit-
høvundarnir til nýttu
lærubøkurnar.Altso verða
stovnsmetingarnar eftir-
mettar av hagfrøðingum,
sum avgera modellnýtsl-
una, og sum eru trúfastir
yvir fyri vanliga nýttu
modellunum og fram-
ferðahættunum, heldur
enn at hetta verður gjørt
av meira model-kritisk-
um-vísindamonnum. Sam-
felagsfrøðingurin, Chris
Finlayson, rithøvundurin
til bókina "Fishing for
Truth", skrivaði herfyri,
"at tað at góðtaka, at feilir-
nar í okkara ásetingum
eru á einum ókendari leið
og ókendari stødd, er ein
heldur stórur biti at
svølgja hjá teknokratisku
bureaukratiunum".

Dr.Gary Sharp,ein kend-
ur fiskivinnuvistfrøðing-
ur, serfrøðingur innan lív-
vistfrøðiligari havfrøði,
skrivaði einaferð, at upp
gjøgnum 50'ini og 60'ini
var ein "ærusjúkur 'presta-
skapur' av matematisk
vandum hagfrøðingum
…fleiri uttan neyðuga vit-
an um grundleggjandi um-
hvørvisfrøði, um hvussu
fiskasløgini ávirkaðu hvørt
annað ella um lívvist-
frøðiliga havfrøði", sum
fekk yvirvald innan fiski-
frøðina.Teir settu til síðis
teir meira praktisku vís-
indamenninar, sum ikki
hildu tað vera nóg mikið
at sita við teldurnar, men
sum eisini fóru oman á
keiina og út á hav. Teir
tóku undir við hesum…
framferðahættum, sum
um tað var ein religión,
sum teirra grundarlag fyri
fiskivinnuumsitingini í
Norðuratlandshavi. Men
so líðandi varð vinnan
meira ivingarsom,og sam-
skiftið við tey minkaði,og
tað sama var galdandi fyri
góðskuna av datagrundar-
lagnum.

Upplýsingartilfar frá
fiskivinnuni eru ofta óálít-
andi, og tað eru fleiri
grundir fyri hesum:

1. Nógvastaðni er fiski-
skapurin undir-rapporter-
aður og í stóran mun
undirmettur. Fiskimenn

eru í einari løgnari støðu,
teir kunnu føla seg í eini
"Catch-22 støðu", sum
merkir, at uttan mun til
hvat tú gert, sleppur tú
ikki snikkaleysur: Tá teir
fráboða sanna veiðunøgd
– so er úrslitið kvota-
niðurskurður ella niður-
skurður av veiðuorku. Tá
teir boða frá minni veiðu,
enn veruliga er veitt, so er
úrslitið tað sama.

2. Kanningar- og roynd-
arveiðuskip fylgja eini
frammanundan fastlagd-
ari skipan, men fiskur
broytir vanliga sína atferð
og flytir seg. Hann hevur
sum kunnugt stert. Av
somu orsøk, burtursæð
frá nøkrum fáum seinfør-
um fiskasløgum, raka
skipaðar fiskiveiðuroynd-
ur kanska ikki tey støð,
har fiskurin gongur sam-
an í stórum nøgdum.Tað
sama er sjálvandi gald-
andi fyri reiðiliga óneyvu
ekkóloddkanningarnar,sum
ikki kunnu fara fram alla-
staðni samstundis.

3. Kanningar- og roynd-
arveiðuskip brúka "stand-
ard" útgerð, sum er avold-
að, og ikki lagað eftir
broytingum í fiskaatferð
og økjum, og kann verða
misvísandi fyri veruligu
støðuna í stovninum.

Nú, hvønn týdning
hava so tey viðuskifti,
sum ikki beinleiðis hava
við fiskiveiðuna at gera
(non-fishing factors)?

At síggja burtur frá ym-
iskum umhvørvisviður-
skiftum er láturvert. Til
dømis, í árbókini UNEP
fyri 2003, verður sagt, at
tað eru 150 deyð øki í
ymiskum vágum og hálv-
afturlatnum sjóøkjum í
verðini, og at hetta er ein
størri vandi enn ovfisk-
ing. Sambært vísindafólki
frá Virginia Institute of
Marine Science "…er
sannlíkt, at iltmangul fer
at verða høvuðsgrundin
fyri ávirkanum í 21. øld-
ini, eins og ovurfisking
hevur verið høvuðs-
grundin í 20. øld". Nøkur
av hesum deyðu økj-
unum hava eina stødd
upp til 27.000 fermíl.

Eitt annað dømi: Dr. De
Brooke, fuglasavnsvørður
við University of Cam-
bridge, nevnir at verðsins
sjófuglar eta 70 milliónir
tons av føði árliga. Saman-
berið hetta við, at allar

heimsins fiskalandingar
eru 80 milliónir tons ár-
liga. Um vit leggja afturat
árliga átið hjá havsúgdjór-
um, so fiska allir heimsins
fiskimenn kanska minni
enn ein triðing av tí fiski,
sum verður tikin. Og sam-
bært Kristin Krachner,
havlívfrøðing á Univers-
ity of British Columbia,
vísa nýggjar metingar, at
nøgdin av fiski, sum verð-
ur etin av havsúgdýrum í
øllum heiminum er okk-
urt um 10 ferðir tað, sum
verður veitt tilsamans á
øllum heimsins høvum.

Fleiri dømi: Sambært
ráðgevanum Jón Kristjáns-
son, vísa kanningar av
merktum fiski og meting-
ar av stovnum, fyribils
friðaðum stovnum, at
natúrligliga deyðiligheit-
in er nógv hægri enn tað,
sum verður nýtt í modell-
um. Fiskasløg, sum hava
serligan tokka til smalt
hitabelti fyri at trívast
best, ávirkast nógv av hit-
anum. Er hitin uttanfyri
vanliga økið, so verður
gýtingin útsett ella seink-
að, og fyri yngulvøkstur
tað sama, og gýtiøkini
verða flutt. Undankoman
av yngli og ungfiski er
bundin at, hvussu tøk
rætta føðin er í sjónum, at
hon er á rætta stað og til
røttu tíð, eins væl og
hvussu skjótt úttøkan av
fiski annars fer fram av
veiðu ella natúrligum
deyða.

Dr. Gary Sharp hevur
tosað og skrivað í áravís
um, hvussu avgerandi
ávirkan veðurlagið og til-
gerðirnar í høvunum
hava á fiskastovnar, og
hevur eftirlýst "eitt veru-
ligt tvørfakligt arbeiðslag
fyri havvistfrøði og fyri
havfiskivinnuligum kann-
ingum".

Líknandi røddir koma
nú eisini fra leiðsluni fyri
ICES. Dr. Mikko Heino á
Havforskningsinstituttet i
Bergen skrivaði í eini
grein: "Skapar fiskiveiða
genetiska (arvaliga) broyt-
ing í einum fiskastovni?"
Umframt genetikkina, sum
eg skal venda aftur til

Menakhem Ben-Yami:

Vinnan eigur at vera við
í umsitingini av fiskastovnunum
Á ráðstevnuni hjá Farec helt Ben-Yami fyrilestur, sum var grundaður á hansara altjóða royndir á fiskiveiðuøkinum í eitt langt lív.
Vit meta hansara sjónarmið at vera so áhugaverd, at vit hava fingið týtt hansara upprunahandrit, sum verður endurgivið her:

Menachem Ben Yami
heldur fyrilestur.

seinni, reisir Heino spurn-
ingar, sum "avvíkjandi"
vísindamenn og fiski-
menn hava spurt um í ár-
tíggju. Hann skrivaði, at
ásetingarmodell eiga at
viðgera ikki einans ein-
stakar stovnar, men eisini
hvussu hesir verða ávirk-
aði í tí víðkaðu vistskip-
anini, og at "modell, sum
viðgera fiskastovnar sund-
urskildar frá vistskipan-
ini, hava avgjørt sæð sínar
bestu dagar…", ella stutt
sagt modellini hava ong-
antíð verið nóg góð…

Nú – skrivaði Heino –
flytir ICES seg til eina
vistskipanargongd, sum
tekur við ávirkanina av
veðurlagnum og havfrøði
…og …broytingar í fiska-
føðigrundarlagnum, ser-
stakliga á tí følsama
yngulstadiinum, sum er
tengt at fysiska umhvørv-
inum – broytingar í sólar-
ljósi, vindi og streym-
um… …Henda nýggja vit-
anin førir við sær …týð-
andi, brúkligar forsagnir
um støddina av (árligu)
afturatleggingini/endur-
nýggingini/økingini…
o.s.f., o.s.f.

Ein broyting má koma
Kortini, norðuratlantiska
fiskiveiðu umsitingin áset-
ur framhaldandi fiski-
veiðunøgdirnar eftir áset-
ingarreglum "sum hava
sæð sínar bestu dagar",
sjálvt um vit øll vita, at
ófullfíggjaðar stovnsmet-
ingar føra við sær ósunn
umsitingarlig stig. Men
sjálvt um teir framhald-
andi lena set til gamlar
fyritreytir, so vita flesu
vísindafólk, at nýggj hug-
skot koma ístaðin fyri
eldri og avoldaði. Tann
nýggja fiskiveiðuumsit-
ingin fer at vera alvakin
fyri broytingum í um-
hvørvinum, og hon hygg-
ur at støðuni í stovn-
unum við bakgrund í
verðurlagshendingum og
útsveiggjum, og á onnur
viðurskifti, sum ikki eru
beinleiðis knýtt at fisk-
inum.

Frá áseting/stovns-
meting til umsiting
Dr. John Caddy, ein fram-
úrskarandi fiskivinnulív-
frøðingur, greiðir frá,
hvussu eitt tíðarskeið,um-
leið á eitt ár ella so, gong-
ur, áðrenn vísindamenn-
inir síggja eina broyting í
fiskastovninum. Tað kann
ganga eitt ár afturat, áðr-
enn teirra úrslit eru kann-
aði og gjøgnumarbeidd til
tilráðingar.Leiðararnir tjak-
ast síðani um tilráðingar-
nar og møguligar avleidd-
ar fylgir við ymiskar
áhugabólkar. At gera
endaligu reglurnar tekur
somuleiðis sína tíð,og tað
seinasta tíðarskeiðið fer

við at vinnan gjøgnum-
førir ásettu reglurnar. So-
leiðis gongur tað, at áðr-
enn tær nýggju reglurnar
eru gjøgnumførdar, eru
tey útsveiggj, sum eru or-
søk til nýggju reglurnar,
fyri langari tíð síðani farin
afturum, og hava nú
kanska flutt seg í mót-
setta grøv. Úrslitið av um-
sitingartiltøkunum kunnu
gera støðuna verri – ella í
besta føri – bara økja um
útsveiggini.

Fiskiveiðuumsiting
Skynsom fiskiveiðuumsit-
ing er eitt trupult øki, ser-
liga har ávirkanin frá um-
hvørvisbroytungum, so
sum oyðilegging og dálk-
ing av uppvakstrarøki
verður lagt saman við
fíggjarliga lønandi ovur-
fisking. Ja, eitt slíkt dýr
finst. "Fíggjarliga-nýtilig
ovurfisking" er úrslitið av
høgum prísum vegna økt-
an eftirspurning sum vig-
ar upp móti niðursettari
veiðu og úrtøku. Tess-
vegna, sum Gary Sharp
einaferð skrivaði, er
kanska besti háttur at
regulera fiskiveiðuna við
at regulera marknaðar-
prísin…

Fiskiveiðuumsiting hev-
ur tøkt eitt heilt katalog
av lógligum, avmarkandi,
tekniskum og fíggjarlig-
um møguleikum. Men
hetta er ikki bara eitt
tekniskt val. Hetta avger,
hvussu ágóðarnir frá
veiðuni verða býttir mill-
um fiskiídnaðin,fiskimenn-
inar og nærsamfelag teirra,
og hetta kann flyta ágóð-
arnar frá einum sam-
felagsbólki til ein annan,
og viðhvørt soleiðis, at
ikki vendist aftur.

Í øllum førum eru tær
avgerðir, sum fiskiveiðu-
umsitarar væntast at taka,
ein liður í politisku av-
gerðini í tí sosiala strukt-
urinum av almennu um-
sitingini, og hvussu henda
veitir ráðgeving og tekur
avgerðir. Um umsitingin
leggur dent á, at samfeløg
skulu vera verandi úti við
strendurnar, verður fiski-
veiðan umsitin við grund-

arlagi í upplýsingum frá
vinnuni. Tað kann eisini
vera, at umsitingin heldur
ynskir privatisering ella
hálv-privatisering av fiska-
tilfeinginum – sum við
TAC'um, totalkvotu og
ITQ'um, frítt umsetiligar
kvotur – undir fríum
marknaðartreytum.

ITQ'ir, til dømis, førir
yvir longri tíð við sær
miðsavnan av fiskarætt-
indum/kvotum á fáum
hondum,sum gerast sterk-
ari, og sum elvir til sosial-
an økis-ójavna. Stóreigar-
ar og -feløg fáa fíggjarligu
fyrimunirnar sum smáir
einstaklingaeigarar, familju-
fyritøkur og teirra mann-
ingar mugu svíða fyri.
Sjálvt um hendan gongd-
in kann verða seinkað við
ymiskum avmarkingum,
soleiðis sum gjørt verður
í Alaska, so er mín meting
– at tað miseydnast.

At ITQ er og verður
gott fyri fiskastovnarnar
er ein myta, eitt ævintýr.
Viðhvørt kunnu tey vera
góð,og í øðrum – vánalig.

Har menn eiga teir
smáu ella miðalstórum
fiskibátarnar, kappast teir
við einstakar stóreigarar
og feløg,sum eiga flota av
skipum, um stovnarnar
og/ella fiskagrunnarnar,
teir fyrru hata ITQ's, og
teir seinnu elska tær. Báð-
ir partar av góðum grund-
um.

Fyriskipanin
Í norðurlondum virka
vanliga umsitingarmanna-
gongdirnar ógvuliga væl:
Data verða savnaði,modell
verða brúkt, stovnsmet-
ingar brúktar, TAC verða
útroknaði, ráð verða send
víðari, reglar verða lóg-
festir.Trupulleikarnir byrja,
tá tað kemur til fiski-
vinnuvistfrøðina og til
fiskimenninar, tí, sum oft-
ast, hvørgin teirra gevur
ilt av sær.

Ofta hendir tað, tá um-
sitingin ikki er í samsvar
við natúrligar gongdir og
við vinnuna, og tá fiski-
menn fata ella føla regu-
leringar sum ólogiskar,
láturligar, ikki rættvísar,

og aftanfyriliggjandi vís-
undina sum skeiva, so ar-
beiða teir móti reglunum.
Teir fara at snýta, veiða
ólógliga, landa ella selja
annan veg "svartan" fisk,
og tá avmarkaðar kvotur
eru, blaka teir út fisk, sum
ikki eru nóg lønandi at
landa, so pláss verður fyri
fiskasløgum, sum kunnu
seljast fyri hægri prís.
Tvingsil er undir slíkum
umstøðum órealistiskt,
ella tað er so dýrt, at tað
letur seg ikki gera í praks-
is. Ongin hevði viðgingið,
at hetta hendir, men tað
er greitt, at data'ini hjá
umsitingini eru langt við
síðuna av veruleikanum.
Tá umsitingin heldur, at
hon røkkur ikki til, so um-
sitir hon bara uppaftur
meira, viðhvørt verður
"skotið í allar ættir".

Tað kundi verið slopp-
ið undan slíkum støðum,
um vísindamenn høvdu
verið ansnir/nærlagdir við
tí, teir kalla: "uppspunnir
upplýsingar frá fiskimonn-
um", og um umsitarar
høvdu verið minni bureau-
kratiskir og meira fleksib-
lir, og kunnað hildið upp-
at at viðgera ymisku sjúk-
urnar við einum einasta
heilivági. Eingin ivi er um,
at seinasta europeiska av-
gerðin,at seta á stovn ráð-
gevandi økisnevndir, er
eitt rætt stig á leiðini, í
hvussu er í teoriini.

Partalefagið
fiskivinnuumsiting
Einki er at ivast í, at sein-
astu fáu ártíggjuni av 20.
øld er fiskiveiðuumsitiing
í øllum heiminum, vorðin
"Big Business". Akkurát
sum í einhvørjum virki,
so hevur hon tryggjað
rættindini/áhugamálini í
at kunna halda á fram við
virkseminum og at víðka
virksemið. Hennara boð-
skapur, útbreiddur við
grønari lobbyismu, er, at
uttan allir hesir vísinda-
menninar, teknikararnar,
bureaukratarnar og eftir-
litsfólkini, so høvdu fiski-
menn oytt stovnarnar.
Trúarlæran hjálpir henni
at fáa til vega fígging og
makt.

Veiðan
Umsitingin ávirkar fiski-
veiðuna bæði tekniskt og
fíggjarliga. Hon kann
forða/tálma, og í ringasta
føri, støðga fiskiskapinum
fullkomiliga, bæði á
summum økjum/grunn-
um og eftir ávísum fiska-
sløgum. Hon kann reka/
beina burtur fiskimenn
frá fiskiskapi yvirhøvur.

Men fyrst av øllum, so
ávirkar umsitingin veið-
una við at regulera slag
og nøgd av fiskireiðskapi,
sum verður nýtt. Nærum
allastaðni ásetir hon eis-

ini minstu stødd fyri
meskar og stødd av húk-
um. Endamálið og vanligi
vísdómurin við hesum er
at lata yngra fiskin sleppa,
so hann kann vaksa seg
stóran,áðrenn hesin verð-
ur veiddur aftur. Úrslitið
av hesum er, at fiskimenn
í áravís og fleiri ártíggju
hava tikið serliga tann
størra fiskin úr stovn-
inum.

Eingin hevur sett spurn-
artekin við hetta. Fyri
nøkrum fáum árum síð-
ani vístu kanningar, at teir
minnu harðføru fiskarnir,
sum sluppu gjøgnum
meskarnar, verða skaddir
meir og minni og doyggja
ella verða ein lættur fong-
ur hjá øðrum.

Amerikanskir ítriv-fiski-
menn plaga at seta krøkt-
an fisk útaftur út frá tí
hugsan, at hesin fiskurin
fer at yvirliva, og tí eigur
hesin ikki at teljast við í
einari møguligari veiðu-
kvotu. Men nú verður
hildið, at útsetingin av
hesum fiski er ivasom…

Tær mest álvarsomu
grundgevingarnar móti
selektivari veiðu eru
komin frá tveimum vís-
indamonnum frá Íslandi
og einum úr Hollandi.
Hesir eru Jónas Bjarnas-
son og Jón Kristjánsson,
og hin er Niels Daan.
Sjálvt um sjónarmiðini
hava støði í ymiskum
grundarlagi, so koma teir
allir til somu niðurstøðu,
at varandi "avskúming" av
størra og blómandi fisk-
inum førir til mergsúgv-
ing av stovninum, og at
tað er ein skeiv framferð
at seta kvoturnar niður,
og sjálvt fyribils bann er
skeivt í hesum sambandi.

Fyri kortum hoyrdust
líknandi røddir frá leiðsl-
uni hjá ICES, har Dr.
Heino í eini grein, sum eg
nevndi fyri løtu síðani,
eisini skrivar um genet-
iska broyting í stovnum,
sum verða veiddir við
selektivum reiðskapi. Og
fyri heilt kortum, var ein
líknandi kanning almanna-
kunngjørd av Esbern Ol-
sen, einum fiskifrøðingi í
Noregi.

Sambært Dr. Daan so
hendir tað, og serliga hjá
kannibalskum fiskasløg-
um, at tá bert fáir stórir
fiskar eru eftir, so oyði-
legst støddar-samanset-
ingin á stovninum.

Sambært Dr. Bjarnas-
son, so ger selektiv veiða,
at eftirverandi fiskar í
stovninum eftirhondini
verða smærri, og at hetta
viðførir, at førleiki hjá
stovninum at nørast verð-
ur verri. Ein genetisk
broyting fer fram, og fisk-
ar, sum yvirliva,hava lyndi
til at vaksa seinni og bún-
ast skjótari. Hetta tvingar

teir til at nýta meira og
meira av sínari orku til at
fjølmennast, t.v.s. brúka
orkuna til framleiðslu av
rogni og sili og til gýting-
ar, og hetta uppá kostnað
av at nýta orkuna til at
vaksa av ella gerast størri.
Teir verða lættari offur
fyri tøku av ymiskum
slag, og náttúrliga deyði-
ligheitin veksur. Í nærum
øllum dømum, har stovn-
urin fellur í avmakt í Norð-
uratlanthavinum, hava
hesu sjúkueykennini ver-
ið til staðar, men aloftast
skúgvaði til viks av al-
mennu vísindini.

Sambært Dr. Kristjáns-
son er trupulleikin við
botnfiskasløgunum í Norð-
uratlandshavi ikki ov
nógv veiða,men heldu ov
lítil veiða. Hetta skapar
ein stovn av hungrandi
fiski við minkandi vøksti
og kynsbúnum smáfiski.
Til dømis á einum øki,har
hýsuárgangurin 1999 hev-
ur verið tann sterkasti í
30 ár, so tykist fiskurin at
vera smáfallandi og soltin
og sær út til at svølta.
Hann var kynsbúgvin fjør
vár, og var nærum hildin
uppat at vaksa.Toskur av
somu stødd var eisini rak
og tyktist eisini at svølta.
At minka um fiskiveiðuna
ger bara støðuna verri.

Nærmast av óvart varð
samstundis funnið fram
til, at tá gýtingarstovnurin
er stórur,er tilgongdin lág
og øvugt. Tilgongdin er í
fasu við vakstarferðina,
tøku av fóðuri og lágum
gýtingastovns stødd.

Ymiskir umsitingarhætt-
ir ávirka styrki og karakt-
er á fiskaveiðuni á ymisk-
an hátt. Ein blanding av
TAC, kvotu, og yvirorku í
flotanum hevur verið
grundin til eina ódámliga
"gull fepur"-líknandi fram-
ferð innan fiskivinnuna.

Reglur kunnu gera fiski-
veiðuna meira og minni
trygga og kunnu føra
fiskimenn frá og til ávísar
fiskagrunnar. Umsetiligar
kvotur kunnu bøta um
trygdina eins og í Alaska.
Men fíggjarliga ómøgulig-
ar kvotur ellar veiðuorku-
avmarkingar kunnu gera,
at skiparar á smáum bát-
um royna eydnuna frá
teimum vanligu grunn-
unum nær landi, og flyta
til økir langt úr landi, og
sum eru ov vandamikil
fyri teirra bátastødd og –
sjóføri. Eisini, um teir eru
noyddir at veiða alla kvot-
una fyri at tryggja sær
minst somu kvotu aftur,
so kunnu skiparar avgera
at vera verandi á sjónum,
hóast veðurlíkindini ikki
eru teimum til vildar.Tað
sama hendir, har setanar-
viðurskiftini hjá skipar-
um eru slík, at teir eru
bangnir fyri at missa

Framhald á næstu síðu

Manachem vitjaði eisini Bjørn Kalsø.

starvið, sum til dømis á
Eysturstrondini í USA, har
skipini, royna við dreggj-
um eftir skeljafiski. Eigar-
arnir av skipunum á landi
leggja trýst á hesar settu
skipararnar at nøkta eftir-
spurningin á marknað-
inum, heldur enn at lata
teir fiska eftir, hvussu
veðrið er.

Umsiting av fiskakvot-
um kann spjaða fiskiveið-
una javnari, um vit hugsa
í tíð, men at minka ITQs
kann fáa smærru eigarar-
nar at steðga veiðuni, út-
leiga ella selja sínar kvot-
ur, og kanska eisini bátar
teirra. Har kvotur eru ov
smáar, ella hjáveiða av
ókvoteraðum sølubarum
fiskasløgum er ov stór, tá
kann erlig veiða hvørva
og verða løgd yvir í øll
sløg av ólógligum virk-
semi.

Har fiskveiðuorkan meira
ella minni passar saman
við stovnsstøddini, gevur
fyriskipan við avmarkað-
ari atgongd ella stongd-
um økjum møguleika at
reka fiskiveiðu við fáum
ella kanska ongum av-
markingum. Fiskimenn
kunnu veiða í samljóð við
veðurlíkindini og markn-
aðarmøguleikarnar, og
kunnu velja nær teir
fiska, hvørjar grunnar og
fiskasløg passar veiðuni
best. Í niðurgongstíðum
kann slík veiða verða
regulerað við ymiskum
avmarkingum í veiðu-
orku, sum verða settar í
vistfrøðiligum samljóði
við veiðuna, til dømis við
verju av gýtandi fiski.Við
at gjøgnuføra slíkar fyri-
skipanir saman við fiski-
monnum verður tryggjað
vælvild hjá fiskimonnum
fyri skipanini.

Fyri kortum segði the
Royal Society of Edin-
burgh, at eftirlitið við
fiskastovnunum átti at
verið flutt aftur til ein-
støku (lima)londini, og
Mr. Tony Blair ætlaði, at
UK skuldi verða leiðandi í
endurnýggjanini av tí al-
menna fiskivinnupolitikk-
inum í ES við at lata um-
sitingina av fiskastovn-
unum fara fram á regio-
nalum støði. Líknandi
sjónarmið hevur David
Thomson, ein eldri al-
tjóða ráðgevi frá Skot-
landi, lagt fram í einari
frágreiðing til bretsku
stjórnina.

Fiskivinnulondni kunnu
hava líknandi fiskastovn-
ar, men munur er á fiska-
grunnum, fólki, ídnaði,
marknaði o.s.f. , og øvugt.
Grikkaland er ikki Spania,
tann føroyska fiskaveiðan
hevur kanska meira í
felag við ta hetlendsku
enn ta donsku, Ongland
er ikki Skotland, og sjálvt
í Skotlandi er munur á

eystanfyri og vestanfyri.
Tí er, sum eg longu havi
sagt, fiskivinnuumsiting á
regionalum støði tann
rætti framferðarhátturin.

Niðurstøður
og tilráðingar
Lat meg taka saman um
hesa framløgu við nøkr-
um niðurstøðum og til-
ráðingum.

Niðurstøður
1. Fiskivinnuumsiting snýr
seg um at halda fram-
leiðsluna av fiski í sjónum
við líka og at tryggja væl-
ferðina hjá veiðuliðnum
upp á sikt, samstundis
sum vit ansa eftir ikki at
oyða vinnuligar fiska-
stovnar, og at vit varð-
veita fjølbroytta lívið í
sjónum og hótt fiskasløg .

2. Fyri at tryggja væl-
eydnaða fiskivinnuumsit-
ing eiga vísindin og vinn-
an at arbeiða saman fyri
at áseta ynskta støðið á
framleiðsluni við eini sín-
ámillum kunning um
viðurskifti og sjónarmið.
Stovnsmetingar eru ynski-
ligar, men einans har, sum
vísindin er før fyri koma
fram til álítandi metingar.
"Tann best tøka vísindin"
er ikki neyðturviliga nóg
mikið.

3.Mátin at umsita veiðu,
sum er grundað á fleiri
stovnar, sum um tað bert
var talan um eitt fiska-
slag, serstakliga fyri teir
mest avoyddu stovnarnar,
er ófullfíggjaður og møgu-
liga úrslitaleysur.

4. Fiskiveiðuumsiting
kann einans umsita fólk,
og fólk eru tey, sum antin
fegnast ella líða undir av-
leiðingunum. Har fiski-
menn síggja ranga umsit-
ing, feilir, órættvísi o.s.f,
virkar hon ikki. Tann
skotska heimasíðan FISH-
ING UPDATE hevði eina
atkvøðugreiðslu, um skip-
arar skuldu fylgja almenn-
um reglum, sum vórðu
settir av stjórnini, men
sum teir hildu vera "tápu-
ligar". Umleið 40% at-
kvøddu "nei".

5.Val av umsitingarhátti
er politisk.Valdi framferð-
arhátturin kann vera til
fyrimuns fyri antin fiski-
menn og teirra umhvørvi
ella fyri størri og fíggjar-

liga meira virknar eigarar
og størri fyritøkur. Báðir
framferðarhættirnir kunnu
møguliga geva líknandi
úrtøku úr stovnunum,
men hvør sær hava teir
ymiskar sosialar, politisk-
ar og fíggjarligar kostnað-
ir.

6. Innan allar umsiting-
arhættir brúka umsitarar
ymiskar tekniskar og aðr-
ar regulerandi hættir, sum
sjálvt um teir ofta verða
mettir ivingarsamir av fiski-
monnum og óheftum vís-
indamonnum, so verður
trúliga hildið fast við teir.

7. Ásetan av umsetilig-
um kvotum førir greitt
við sær, at ein flyting fer
fram av fiskirættindunum
frá smáum til stórar og til
eina savnan av fiskirætt-
indum í hondunum hjá
teim fáu. Kortini er hesin
hátturin kanska góður, tá
talan er um fjarfiskiskap.

8. Higartil er fiskivinnu-
politikkurin hjá ES mis-
eydnaður bæði tá vit
hugsa um at varðveita
teirra fiskastovnar, fiski-
menn og teirra samfelag.

Tilráðingar
1. Verandi fiskiveiðuum-
siting eigur álvarsliga at
verða endurskoðað sam-
an við vinnuni.Tiltøk, har
skeiv vísind má metast at
liggja sum fyritreyt, eiga
at verða endurskoðaði av
óheftum vísindamonnum.
Ásetingar ella metingar,
sum man er ósamdur um
og umsitingarhættir, sum
eru ósamsvarandi við vit-
anina hjá fiskimonnum,
meiningar og almenna
vitan, áttu at verið mót-
mæltar og mótprógavðar
av vinnuni. Hon eigur eis-
ini at umhugsa at fáa sær
sínar egnu vísindafólk.

2. Fiskifrøði eigur støð-
ugt at arbeiða við nýggj-
um skipanum og roynd-
um við holistiskum modell-
um, sum umfata vistfrøði-
ligar, fysisk og framleiðslu-
viðurskifti. Sjálvt um tað
er ógvuliga torskilt, og
torført at nýta kvantitativ-
ar stovnsmetingar,so skapa
teir betri forstáilsi av
skipanini og gongdum,og
til dømis hjálpur til at
skilja, hví úrtøkan minkar
vegna økta roynd, og
hvussu tað hongur saman

við broytingum og út-
sveiggjum í náttúrini.

3. Mannagongdir hjá
Fiskiveiðuumsitingum eiga
at verða skræddaraseym-
aðar til ávísar veiður, økir
og eisini samfelagsbólkar.
Fiskivinnuumsiting í at-
lantshavsøkinum eiga at
hyggja at norsku, føroy-
sku úrslitini saman við
teimum í Miðalhavinum.

4. Umsitingarmyndug-
leiki eigur at finna fram til
loysnir í samstavi við
vinnuna, tá teir áseta
veiðuorku. Parturin av
fiskivinnugransking og –
umsiting, sum verður
fíggjaður av vinnuni, átti
at kunna sæst aftur í tí
partinum,har avgerðirnar
verða tiknar.

5. Tá tað passar lokal-
um/regionalum treytum,
eigur tann reglan at vera
umhugsað, sum sigur, at á
innanfjarða og stranda
økjum eigur fyrimunur at
verða givin til smábáta-
fiskiskap,og øki longri úti
frá landi skuldi verið giv-
in til størri før. Fiskiskap-
ur í altjóða sjógvi og fjar-
fiskiskapur kann ikki fara
fram nóg trygt og skila-
gott við smærri bátum,og
átti tí at verið við verk-

smiðjuskipum.
6. Fyri at viðlíkahalda

strandafiskivinnusamfeløg,
teirra mentan og fiski-
vinnu, so skal sleppast
undan einum hvørjum
slag av privatisering av
fiskastovninum, herundir
marknaðarumsetiligum
kvotum og fiskiveiðan
eigur at verða umsitin við
ásetan av veiðuorku. Ein
millumvegur er at seta
regionalar, landsparta,
oyggja- ella samfelags kvot-
ur, har fiskivinnusam-
felagið, feløg ella, sum tey
gera tað í Japan, serlig
áhugafeløg hava eftirlit
við veiðuorkuna.

7. Har tað er møguligt
eigur at verða mett um
møguleikan at avmarka
ella stongja atgongd til
leiðir við grundarlagi í
fiskatrýsti, sum hevur ver-
ið, tá veiðan var meira ella
minni støðug yvir eitt
longri tíðarskeið. Hvussu
ein sleppur av við yvir-
skotsorku er ein lokalur,
nationalur trupulleiki. Ein
máti er at lata hana
"følna" saman við eini fiski-
dagaskipan til tað ynskta
støðið er nátt. Har tað let-
ur seg gera,kunnu stongd
øki verða ásett eftir árstíð
ella ásett fyri alt árið, áset-
ingin kann vera støðug
fyri eitt øki ella flytast
millum fleiri øki, og allar
ásetingarnar hava til enda-
máls at minka um veiði-
trýstið. Verður slíkt skip-
an gjørt, er eftirlit við,
hvussu nógv er veitt, ikki
neyðug.

8. Vinnan eigur at hava
ein virknan lut í at fáa
fiskimenn, samfelagsbólk-
ar og áhugafeløg til at
vera við til tiltøk móti
dálking og at luttaka í

stríðnum at minka um
dálking, sum kann koma
frá strandaøkjum, frálanda-
vinnu og oljuútvinningar-
økjum á havinum. Hetta
fyri at minka um oyði-
legging av strondum og
havbotni, og at varðveita
hesi um tað á nakran hátt
er gjørligt 

9. Fiskivinnan átti at
skipa seg við millumtjóða
felagsskapum fyri at
minka um kappingin,sum
kann oyða ávísar fiska-
stovnar, so sum tað hendi
við hav-tunfiskiskapinum
við nótabáunum, og fyri
at umboða vanlig áhuga-
mál við internationalar
og altjóða stovnar og við
luttøku á stevnur. Við tað
at áhugamálini eru ymisk,
kann verða neyðugt við
ymiskum felagskapum,
sum verða stovnaðir fyri
ymisku áhugaøkini: smá-
skala, miðal-skala og stór-
skala fiskaveiðu.

So,hvat hava vit so fing-
ið? Vit hava eina vísind,
sum eigur at verða endur-
skoðað. Vit hava ófull-
fíggjaðar umsitinghættir
av fiskastovnunum, sum
avlaga fiskaveiðuna. Vit
hava fingið tørv fyri
broyting, og at annað
kemur í staðin fyri stein-
runnar ella stirvnar manna-
gongdir.

Og tað, sum vit hava
brúk fyri,er,at fiskivinnan
lærir at standa ímóti kúg-
ingini frá almennum vís-
indafólki og yvir-"grøn-
um" stríðsmonnum. Vit
hava brúk fyri samstarvi
við alternativari fiski-
frøði, og okkum tørva
meira innan- og millum-
landa samstarv og sam-
skipan millum fiskimenn
og millum vinnur teirra.

Nógv fólk var á ráðstevnuni.

Henda myndin úr eini FAO frágreiðing lýsir ein stóran part av tí sum Ben Yami
førdi fram, nevniliga at fiskiskapur hevur ikki so avgerandi týdning fyri
stovnarnar sum vit halda.

Myndir vísir, hvussu teir stóru fiskastovnarnir í heiminum í einum 100 ára
sleiði sveiggja "í takt" alt eftir veðurlagnum.Talvan er býtt upp í ein "warmer
group" og ein "cooler group",og vit eru partur av tí seinna.Tað tykist eisini sum
at sveiggini eru mótsatt hvørjum øðrum hjá hesum báðum bólkum. Hetta er
eisini vert at hava í huga.

Frásøgnin hjá Oddny
"Disko" vart  bygd í Bratt-
våg i 1938, hon var 110
fot lang og vart godt ut-
styrt for fiske på fjerne
farvann. "Disko" hadde
den første hydrauliske
vinsj, som var produsert
av A/S Hydraulik Brattvåg
og hadde Finnøy motor.

Far min, Karl Hildre-
myr, var en av otte unge
partredere, som eigde
båten, og det var vel tank-
en på å miste båten til
tyskerne, som gjorde, at
de rejste fra Norge!

Det var 3. mai 1940, at
"Disko" og "Koralen"
reiste fra Brattvåg. Om-
bord var familien til
mannskapet med, og båt-
ene kom til Klaksvik.
Både "Disko" og "Korall-
en" reiste senere til Island
og familiene var med.

Far min, Karl Hildremyr

med sine familie, ble igen
og flytta til Thorshavn.
Mor Johanne hadd hatt
tuberklose før. Ho trudde
ho var blevet frisk, men
sjukdommen blusser op
igjen, etter vi kom til Fær-
øyene.

Mor kom på Sanatori-
um i Thorshavn. Ho døde
i 1942 – 33 år gammel.Vi
var tre søsken 4,5 og 6 år,
eg var den som var elst.
Det måtte være hart for
far vår den gangen –
aleinefar til tre barn i et
annet land. Men eg trur,
hann fikk go støtte fra de
andre norske i Thors-
havn.

Kva arbeide far hadde
er eg ikke sikker på, men
det var på båten "Kveld-
ulf".Det var ein annen båt
også, men eg husker ikke
navnet. Det var nok en
slags vaktjeneste for

engelskmennene. Men
det eg husker var usikker-
heten, når far var borte,
og at dei vaksne altid var
så alvorlige, og at det var
så mørkt.

Vi flytta fra Thorshavn
til Argir, og på samme tid
begynte eg å gå i skole
hos nonnene i Thors-
havn. Det var ei tid eg
husker med glede. Vi fik
lert engelsk i 1. og 2.
klasse.

Det var lang skoleveg
fra Argir til Thorshavn,så i
perioder fik eg bo hos
familien Ole og Johanne
Helland fra Ålesund. De
hadde ikke barn sjølve.

Her kann skoytast uppí
tað sum Asbjørn Hildre-
myr, systkinabarn Oddny,
skrivar í bók síni: "Landet
mellem hav og Himmel"
um hesi hjúnini, sum eis-
ini vóru komin til Føroya
við "Disko":

"Skipper Ole Helland fra
Ålesund hadde været
bestman på turen og
kona hans kalla vi aldri
annet end fru Helland.
Det kom vel av, at hun
var bydame og nokså
striks og myndig av seg.
Ellers hadde vi aldri vore
vane å kalle gifte koner
for andet enn "kjerring-
ar". Det ordet tolde ikke
fru Helland, og slet ikke
når vi gutunger brukte
det. Hun tok oss fatt rett
som det var og skulle
lære os å snakke "dann-
et", som hun sa. Men det
var ikkje så greit å vite
kva ein skulle kalle "fru-
er" uten å ha ein kensla
av, at ein gjorde seg til og
skulle ta bymålet hennar.

Gamle skipper Helland
var ein koselig gubbe, som
gjerne tog seg tid til å
prate med os ungene. Dei
hadde ikke børn sjølve,
og det kan vel henne, det

var derfor
han var så
tolmodig med
oss. Eg var
aldri lei av å
høre ham for-
telle frå ei langt
liv på sjøen, om
fiske og fangst både
heime på kysten og i
fjerne farvatn. Og eg
spurde og grov og prata
så veslevaksa at fru Hel-
land kaldte meg for "gam-
melungkaren"."

Da vi flytta til Argir, så
kom Ingrid til os. Ho var
fra Selatrað fra en svært
hyggelig familie, som tog
sig godt av os. Ingrid ble
gift med min far, før vi
rejste hjem til Norge i
1945. Dei har tre barn
sammen Else, Kåre og Jan
Terje.

Min far Karl Hildremyr
døde i 1970.

Húskið sum kom
til Føroya var:
Karl A Hildremyr
f. 1910 d. 1970
Johanne Hildremyr
f. 1909 d. 1942
Oddny g. Eikebø
f. 1936
Arnulf Hildremyr
f. 1937
Johanne g. Håvik
f. 1938 d. 2004

Sverri var vitni,
tá Karl giftist aftur
Vit fara í komandi bløð-
um at hava eina greinarøð
um "Ananu". Í hesum sam-
bandi hittu vit Sverra
Mortensen av Argjum,
sum var kokkadrongur,og
ein av manningini uppá
160 mans, sum var við í
1936. Tað vísti seg, at
hann kendi væl Karl
Hildremyr. Teir høvdu
mestsum verið grannar.

Sverri greiddi frá, at
Karl Hildremyr kom sum

flóttarmaður undir kríg-
num við konu og trimum
børnum. Konan var sjúk
og fór niðan á sanatoriið,
og har doyði hon. Hann
søkti eftir einari húshjálp,
og fekk eina sum kallaðist
Ingrid Weihe av Selatrað.

Kennskapurin botnaðu
eisini í, at Sverri og konan
kendu væl Sverre Jørgen-
sen, sum var giftur við
Ellu, systir Ingrid. Kona

Sverra og Ella
arbeiddu sam-
an í matstov-
uni hjá Palla
Bager. Sverre
Jørgensen var
komin til Før-
oyar áðrenn
kríggið at virka

í Frelsunarher-
inum,og frá hes-

um virki var hann
væl kendur í Havn.

Hann og familjan
fluttu aftur til Noregs

aftaná kríggið og bú-
settust á Oslo leiðini.
Sverre doyði fyri nøkrum
árum síðani og Ella doyði
nú um dagarnar.

Sverri Mortensen greið-
ir frá: "Eg hevði hildið, at
okkurt var millum Karl og
Ingrid og ein dagin kem-
ur Karl til mín og spyr,
um eg kann gera honum
eina tænastu. Eg spyrji
sjálvandi, hvat tað var! Jú,
um eg vildi vera vitni, tí
nú skuldu tey bæði gift-
ast! Tað gjørdi eg sjálvsagt
gleðiliga.

"Disko" og Karl Hildremyr
"Disko" var eitt av av teimum fyrstu norsku skipunum, ið kom til Føroyar
í 1940. Ætlanin hjá teimum var at fara til Íslands, men umborð vóru
bæði konur og børn hjá manningini og sjóverkurin var ringur, so
avrátt varð, í fyrsta umfari, at fara til Føroyar. Hetta avgjørdi
soleiðis lívslagnuni hjá onkrum teirra, sum vóru við, t.d. hjá Karl
Hildemyr, sum misti konu sína í Føroyum, men sum seinni gift-
ist aftur við føroyskari konu.

Vit hava roynt at savna tilfar um hetta skipið og henda
mannin, og úrslitið av hesi roynd, hava vit her.

Vit hava fingið eina frásøgn við myndum frá Oddny, sum er
dóttur Karl Hildemyr og hana endurgeva vit:

Hjúnini Karl
og Johanne
Hildremyr.

Hetta eru børnini hjá teimum.

Oddny Hildremyr, dóttir
Karl, sum hevur givið
eitt gott íkast til hesa
frásøgn.

Mamman gjørdist aftur sjúk av tuberklum, tá tey
komu til Føroyar, og hon doyði á Sanatoriinum í
Hoydølum. Her vitja børnini hana har uppi.

Síðurnar 11,
12, 17 og 18

kunnu takast
úr blaðnum



Og so var ein triðja syst-
ur Berthu. Hon giftist eis-
ini við norðmanni og
flutti eisini til Noregs.

Karl flutti við familjuni
til Noregs eftir kríggið, og
hann fór aftur at fiska við
"Disko". Eins og aðrir
norskir línubátar fiskaðu
teir undir Grønlandi, og
eins og "Juvel" løgdu teir
inn í Føroyum á leiðini til
og frá Grønlandi. Onkun-
tíð var Ingrid við, og Karl
setti hana av í Føroyum.
Og á veg heimaftur setti
hann inn í Føroyum eftir
henni, og so yvir aftur til
Noregs.

Karl royndi seg eisini
við nýhugsan á fiskivinnu-
økinum. Hann bygdi sær
ein aluminiumsbát, "Mør-
ing" sum hann flutti til
Grønlands við "Disko", og
sum hann nýtti til at veiða
laks við har yviri. Teir
vóru tveir mans við, og tá
heystið kom, fóru teir
somu leið heimaftur.

Oddny sigur, at hesin
báturin varð seinni seldur
til Føroyar.Tað kundi ver-
ið stuttligt at frætt, um
nakar veit um henda bát-
in at siga.

Karl gjørdist sjúkligur
og doyði í 1970, bert 60
ára gamal. Alt sum vit
hava frætt so hevur Karl
verið eitt framúr menn-
iskja.

Tók sær av
ungum drongi
Í okkara arbeiði við hesi
greinarøð vísti tað seg, at
Naena Danielsen, sum eis-
ini hevur givið sítt íkast,
visti um Karl Hildremyr
frá systir síni Monu, og
sigur hon soleiðis frá.
Naena hevur skrivað:

Í samband við greina-
røðina Norðmenn í Før-
oyum hava vit spurt
Monu, konu Thoralf Gjel-
stad, ið vit umrøddu í
blaðnum herfyri, um hon,
við tað at hon arbeiddi á
Sjómansheiminum og kom
nógv í samband við teir
norðmenn,sum komu hag-
ar, minnist nakað til Karl
Hildremyr frá teirri tíðini.

Mona sigur, at hon
kendi hann sum ein sera
hugnaligan og dámligan
mann.

Serliga minnist hon til
ein norskan bát, sum kom

higar við 28 monnum,har
hin elsti var 29 ára gamal.
Teir høvdu uttan iva verið
uppi í onkrum mótstøðu-
liði, sum týskararnir høvdu
fingið frænir av.Teir vóru í
skundi farnir avstað við
hesum bátinum, og tað
eydnaðist teimum at
koma til Føroyar í øllum
góðum. Teir gistu allir á
Sjómansheiminum til tað
var klárt hjá teimum at
fara víðari. Teir vildu
sleppa so skjótt sum gjør-
ligt til Onglands fyri at
halda á við sínum bardaga
móti týskarum.

Tann morgunin menn-
inir vóru farnir avstað, fór
Mona at taka av seingjar-
klæðunum.Hetta var niðri
í "Gamla húsi" tey kall-
aðu. Har vóru rúmini so
stór, at tað kundu vera
nógvar sengur inni um
tað kravdist. Mona varn-
aðist tá, at tann eina song-
in var ikki tóm. Har lá ein
17 ára gamal drongur við
høvdinum undir dýnuni.
Hann var, sum vera man, í
sera ringum hýri, tí allir
hansara bátsfelagar vóru
farnir avstað. Hann var
einsamallur eftir, tí hann
var ov ungur at fara í her-
tænastu.Aldursmarkið var
nevniliga 18 ár.

Mona uggaði hann sum
best, og bað hann lata seg
í klæðini. So skuldi hann
koma við henni at fáa sær
at eta og ein góðan kaffi-
munn. Tá gjørdist lagið
betri. Fleiri av teimum
norsku bátunum sigldu
millum oyggjarnar fyri
ensku hermenninar, og
hesin ungi drongurin

slapp umborð á ein av
hesum bátunum.

Hendan unga drongin,
sum æt Ragnar Valkyrson,
tók Karl Hildremyr sær
væl av. Hann fylgdi annars
væl við, hvussu tað gekst
hansara landsmonnum,
sum oftast komu á Sjó-
mansheimið, tá bátarnir
komu inn.

Mona minnist einaferð,
at tað var rættiliga ófanta-
ligt í veðrinum. Hesin
ungi drongurin var um-
borð á bátinum, ið lá fyri
teymi í Vágsbotni. Karl
Hildremyr fór umborð
eftir honum og bað um
song til hansara á Sjó-
mansheiminum.Hann vildi
ikki, at drongurin skuldi
liggja umborð og sova í
óveðrinum.

Men tíðin rann, so
Ragnar kom eisini at hava
aldur til hertænastu.Hann
man hava havt nógv gott
at minnast á Karl Hildre-
myr, tí teir høvdu bræva-
samband millum sín, eftir
at hann var farin. Mona
plagdi plagdi eisini at fáa
heilsan frá Ragnari, tá
hann skrivaði til Hildre-
myr. Seinast hon frætti frá
honum var hann farin
umborð á ein norskan
kavbát.

Tá Thoralf ta seinastu
tíðina fekk støð í Het-
landi, fór Mona aftur til
Gøtu, hagani hon var ætt-
að, og hon var har til bar-
dagin var av. Tískil misti
hon sambandið við báðar.
Eg haldi, at hendan søgan
lýsir ein ábyrgdarfullan
mann við sera positivum
lyndiseyðkennum.

Framhald á síðu 17

Hendan myndin er frá tí tey búðu í Havn. Tey trý børnini til høgru eru børn-
ini hjá Hildremyr.Tað kundi verið áhugavert at vita
um nakar kennir hini børnini.

Hildremyrhúskið kom
til Føroyar við "Disko"
í maj 1940.

"Disko" við manning
fór víðari til Ísland

sama heyst, men Karl
Hildremyr var eftir. Hann
fór at sigla við "Kveldulf",

sum sigldi fyri bretar
sum vaktarskip.Teirra
serliga uppgáva var at

halda eyguni við
fremmandum skipum.

Johanne er grivin í norska partinum av kirkjugarðinum í Havn.

Her síggja vit Ingrid saman við hennara systkjum. Í aftara rað frá vinstru
eru: Ingrid, Ella og Bertha.Tær endaðu allar í Noregi. Fremra rað: Ebba, sum
búði í Danmark, Lassen, sum búði á Selatrað alla sína tíð, og Lena, 97 ár,
sum framvegis býr í heimbygdini. Umframt hana liva Ingrid og Bertha eftir.

Karl Hildremyr og seinna konan Ingrid. Hetta er
brúðarmynd, sum vit hava lænt frá Sverra Mort-
ensen, sum var granni hjá Karl, og sum varð bið-
in um at vera vitni.

Meðan Fiskasølustevnan
var í Bruxelles døgunum
3 til 6 mai hevði Norsk
Råfiskelag skipað fyri
fundi ímillum rækjuflotan
í teimum ymsu veiðu-
londunum. Við vóru um-
boð úr Kanada, Grøn-
landi, Norra, Íslandi og úr
Føroyum, har umboð fyri
hvørt landi hevur eina
framløgu um gongdina.
Undan hesum fundinum
hevði verið fundur ímill-
um sølulið og rækjupilki-
virkir í somu londum. Or-
søkin til, at Føroyar vóru
við á hesum fundum, var
at vita, hvørji útlit eru fyri
rækjuveiðu og prísum.

Gjøgnumgangandi er
marknaðurin fyri rækjur
vánaligur. Prísirnir eru
lágir og ongar vánir eru
fyri, at prísirnir hækkað.
Prísirnir eru eitt vet betri
í Norra orsaka av valuta-
vinningi. Nakað manglar
tó av einkultfrystum pilk-
aðum rækjum, men ov-
mikið er av dupultfryst-
um rækjum. 76% av pilk-
aðu rækjunum verða nú
seldar sum prístilboð og
sum er við til at trýsta
prísin.

Talva 1 vísir, at nøgdin
íalt hækkar góð 4%. Hetta
skuldi ikki verði ein ræð-
andi vøkstur, tí roknast
kann við,at eftirspurning-
urin eisini veksur. Eisini
verður roknað við einum

vøkstri á góð 20% í veið-
uni í Grønlandi. Hetta
verður allarhelst ikki so, tí
kvotuøkingin í grønlend-
skum sjógvi er bert ein

kompensatión fyri yvir-
vekt og sostatt kemur
allarhelst ikki størri nøgd
upp á land enn undan-
farin ár.Um hesin vøkstur

verður tikin burtur úr
samlaðu tølunum, vísa
tølini eitt fall í veiðuni
eftir rækjum. Grønlend-
ska umboðið væntaði tó,

at økingin í Grønlandi fór
at liggja á lei ð 7 til 8%.So-
statt kann væntast, at sum
frá líður, eigur prísurin at
stabilisera seg. Men hvat
er orsøkin til at prísurin
støðugt lækkar, tá ið veið-
an ikki økist? Orsøkin
kann vera, at tølini úr
Kanada ikki eru røtt, men
at veiðan har er væl hægri
enn mett.

Meginparturin av kalt-
vatnsrækjunum verður
eftir hondini pilkað og so-
statt er gongdin í prís-
inum fyri  ídnaðarrækjur
eitt gott tekin um hvussu
tað gongur sum heild.
Prísurin fyri ídnaðarrækj-
ur er sera lágur, tó eru
ábendingar um, at prísur-
in er nakað hægri í Norra.
Kapasiteturin at pilka er
høgur. Yvirlit er víst í
talvu 2 niðanfyri.

Áleið 43 pilkifabrikkir
eru.Væntast kann,at veið-
an í Kanada verður pilkað
í Kanada og veiðan í
Grønlandi verður pilkað í
Grønlandi. Um hesi bæði
londini verða skild frá ber
til at meta um, um útboð-
ið er lítið ella stórt annars
í Evropa. Kapasiteturin í
Evropa er áleið 162.000
tons og útboðið fyriuttan
Grønland og Kanada av
ídnaðarrækjum er íalt
áleið 120.000 tons, sum
er býtt soleiðis:

- Flemish Cap 40.000 t.
- Barentshavið 50.000 t.
- Jan Mayen 2.000 t.
- E. Grønland 3.000 t.
- Ísland 25.000 t.
TTiillssaammaannss 112200..000000  tt..

Síðani kann roknast við at
áleið 20.000 tons verða
keypt úr Kanada ávikavist
Grønlandi. Út frá hesum
ber til at siga, at ov lítið
verður til av ídnaðarrækj-
um til pilkingar og sostatt
fer prísurin at hækka.
Men tað kann eisini
henda, at onkur virkir lata
aftur og prísurin ikki
hækkar.

Grønlendska veiðan er
býtt soleiðis, at 73% av
veiðuni kemur frá fesk-
fiskaflotanum meðan 27%
kemur frá fabrikstrolar-
um.Áleið 61 feskfiskatrol-
arar eru og 14 fabrikstrol-
arar. Nógv tann størsti
parturin av teimum grøn-
lendsku rækjunum verð-
ur tí avreiddur feskur, fyri
fastar avreiðingarprísir,
sum vera broyttir av og á
við samráðingum. Prísur-
in svingar úr 9,25 fyri tær
allarstørstu rækjurnar nið-
ur í 2,00 kr/kg fyri tær
smæðstu. Miðalprísurin
er 6 kr/kg harav 40 oyrir
er studningur.

Rækjufundur í Bruxelles

TTaallvvaa  11::  MMeettiinngg  aavv  rræækkjjuuvveeiiððuu  pprr..  llaanndd
UUttttaann  

LLoonndd 22000033 22000044 BBrrooyyttiinngg GGrrøønnllaanndd

Kanada 141.000 150.000 6,4% 6,4%
Føroyar 13.982 9.500 -32,1% -32,1%
Ísland 28.712 28.700 0,0% 0,0%
Norra 60.981 50.000 -18,0% -18,0%
Grønland 95.000 115.000 21,1% 0,0%

TTiillssaammaannss 333399..667755 335555..220044 44,,66%% --11,,33%%

TTaallvvaa  22::  YYvviirrlliitt  yyvviirr
ppiillkkiiffaabbrriikkkkiirr

LLoonndd TTaall
Grønland  . . . . . . . . 5
Kanada  . . . . . . . . . . 15
Norra  . . . . . . . . . . . 7
Føroyar . . . . . . . . . . 1
Danmark  . . . . . . . . 1
Ísland  . . . . . . . . . . . 14
TTiillssaammaannss   ..  ..  ..  ..  ..  ..  ..  .. 4433

Hans Jacob Mikkelsen var vegna FF á fundi á rækjuvinnuni í Bruxelles fyrst
í mai, har hann eisini hevði eina framløgu.

Í døgunum 7.-15. juli
kemur AAnnaassttaassiiss aftur til
Føroyar. Hetta skipið vitj-
aði eisini her í 1990.
AAnnaassttaassiiss er eisini partur
av eini einastandandi
verkætlan, nevnd Mercy
Ships, samkensluskipini.
Felagsskapurin eigur trý
skip, sum sigla ymsastað-
ni í heiminum, har tey
royna at veita hjálp, bæði
andaliga og tímiliga, til ta
fjøldina av fólki, sum hev-
ur tørv á slíkum.

Í hesum sambandi hava
vit hitt Marie Keevern á
máli. Hon er stødd her og
fyrireikar vitjanina í Før-
oyum. Hon er úr Boston
økinum í USA, og er út-
búgvin sjúkrasystir ella
sum tað nú eitur sjúkra-
røktarfrøðingur. Seinastu
2 árini hevur hon arbeitt
umborð á AAnnaassttaassiiss..

Vit hava í serstakari
grein alment lýst tað sera
umfatandi virksemið hjá
Mercy Ships, og vilja vit
her útgreina hetta virk-
semið eitt sindur nærri.

Mercy Ships eigur 3
skip og er AAnnaassttaassiiss tað
størsta av teimum.Tað er
522 føtur langt, 12.00
tons, og kann ferma eini
1.500 tons.

Vanliga manningin er
350 fólk, sum øll eru
sjálvboðin, og sum eisini
gjalda fyri at vera um-
borð. Eitt tað týdningar-
mesta virksemi er at virka
sum hospitalskip. Um-
borð eru tríggjar skurð-
stovur, tannlæknastova og
røntgenkanningarhølir.Við
eru 8 skurðlæknar og um-
leið 50 sjúkrarøktarfrøð-
ingar. Herafturat eru 2
tannlæknar. Og hava tey
øll úr at gera.

Manningin umborð tel-
ur bæði einstaklingar,
hjún og hjún við børnum.
Og fyri barnanna skuld er
eisini skúli umborð.

Uppgávan hjá AAnnaassttaassiiss

hevur serstakliga verið at
sigla bý úr býi í Vestur-
afrika at veita hjálp. Hetta
virksemi fer fram hvørt ár
frá november til juni.
Restina av árinum er
veðrið soleiðis, at hetta
ber illa til.Tá nýta tey tíð-
ina til at fara á beding.
Hetta liggur best fyri í
Europa.Tá kunnu tey eis-
ini vitja í ymsum londum
her fyri at kunna um virk-
semið, og fyri kanska
eisini at fáa eina hjálpandi
hond. Slíkt virksemi kost-
ar sjálvsagt nógv, men er
eisini sera manningar-
krevjandi. Ikki minst ta
tíðina, tá skipið er á bed-
ing frá 17. juli til 20. aug-
ust. Brúk er fyri stórt sæð
øllum slagi av arbeiðs-
fólki, bæði arbeiðsmonn-
um og handverkarum, og
eru føroyingar meiri enn
vælkomnir at hjálpa til.

Tíðin ein er umborð
kann lagast eftir umstøð-
unum. Summi eru tvær
vikur, onnur tvey ár, og
upp aftur onnur enn
longri.

Slíkt virksemi krevur,
sum rímiligt er, nógvan
pening og verður fíggjað

við sjálvbodnum gávum.
Mest fæst frá gevarum í
USA, men í Europa liggur
parturin hjá serliga týsk-
arum ikki eftir. Upp á seg
geva føroyingar eisini sín
part.

Hini bæði skipini hjá
felagsskapinum Mercy
Ships eru CCaarriibbbbeeaann
MMeerrccyy og AAffrriiccaann  MMeerrccyy,,
og tað liggur í navninum,
í hvørjum londum hesi
bæði skipini veita hjálp.
AAffrriiccaann  MMeerrccyy, sum ný-
liga er keypt, skal loysa
AAnnaassttaassiiss av í siglingi
fram við strondini  í
Vesturafrika. Og AAnnaassttaassiiss
fer tá at røkja Eysturafrika
og Asia. Hetta merkir, at
AAnnaassttaassiiss neyvan kemur
aftur á okkara leiðir.

Samanumtikið hevur ein
stórur partur av virksem-
inum hjá Mercy Ships
verið í Afrika, har neyðin
eisini er størst. Dentur
verður tó lagdur á, at
skipini fara ikki til eitt
ávíst land, uttan at tey
fyrst eru alment boðin at
koma hagar. Tað einasta
tey vænta afturfyri, er frítt
havnagjald og  atgongd til
at taka vatn. Tey londini,

sum serliga hava fingið
hjálp, eru Togo og Sierre
Leone.Ein stórur bókling-
ur er skrivaður um virk-
semið í hesum báðum
londunum. Í hvørjum av
hesum londum búgva
umleið 5 mill íbúgvar,
men livialdurin er nógv
lægri har enn hjá okkum.
Í Sierre Leone liggur
hann um 45 ár. Hetta

landið hevur eisini verið
rakt av borgarakríggi,
sum vónandi er av nú.

Og borgarakríggið hev-
ur elvt, at samfelagið nú
er í knúsi,og tí verður eis-
ini hjálpt til við at byggja
virkismøguleikarnar upp
aftur. Vit kunnu nevna
dømi um, at seyðabønd-
urnir eru sera illa fyri, tí
uppreistrarmenninir hava
tikið allan seyðin til mat-
na, og standa teir nú eftir
á berum. Her roynir
Mercy Ships at bøta um
støðuna við at útvega
teimum nýggjan seyð. Og
hevur AAnnaassttaassiiss sostatt
eisini verið seyðaflutn-
ingsskip.

Skúlagongd í einum
slíkum landi er eisini í
knúsi. Roynt verður at
byggja upp aftur skúla-
skipanina, bæði við at
veita undirvísing umborð
á skipinum og á landi.Víst
hava skúlaflokkarnir í
ávísum førum heilt upp
til 120 næmingar og lítla

og onga útgerð, men
hetta er hóast alt frægari
enn um eingin skúli var.

Í slíkum londum er
sjálvsagt eisini ein heilt
serligur tørvur á lækna-
hjálp til øll tey, sum vórðu
særd í krígnum, so her
verður eisini sett inn við
allari styrki.

Tað er so ótrúliga nógv,
sum kundi verið sagt um
slíkt virksemi sum hetta.
Men meira vitan verður
møgulig at fáa, tá skipið
kemur hendan vegin.Tað
ber eisini til at fara inn á
heimasíðuna:

www.mercyships.org.uk

Nú tað dagliga frættist
um ræðuleikar úti í heimi,
er tað vælgerandi, at tað
eru nøkur, sum vilja linna
hesar, og hetta eru eisini
tíðindi, ið eru verd at
bera.

Samkensluskipið kemur aftur
Í summar fáa Føryar vitjan av tveimum missiónsskipum. Tað fyrra, sum kemur higar, er Doulus, sum er væl kent, tí nógvir føroy-
ingar hava siglt við tí. Doulos hoyrir til sama felagsskap og reiðarí, sum keypti gomlu Norrönu, ið nú eitur Logos HHope.

Marie Keevern er amerikanari, og hevur arbeitt
við Anastasis í nærum tvey ár. Skurðviðgerð umborð.

At hava seyð hjá fólki í Afrika er sum at hava kúgv í Føroyum fyrr.Aftaná brogarakríggið í Sierra Leone,
høvdu fólk mist sín seyð. Hetta roynir Mercy Ships at bøta um.

Her sæst eitt úrslit. Hendan kvinnan hevði ein svull í andlitinum. Her síggja
vit hana undan og aftaná viðgerðina.

Ímynda
tær…
ein skipaflota. Umborð
eru læknar, lærarar, verk-
frøðingar og landbúnaðar-
serfrøðingar. Skipini vitja
í nøkrum av teimum mest
fátæku býunum í heim-
inum. Ímynda tær nú tær
tænastur, tey veita. Hesar
eru sjálvbodnar og  kunnu
virka til stórar broytingar
í liviumstøðunum í teim-
um fátæku londunum.

Vaksandi skipaflotin hjá
Mercy Ships virkar júst
nú fyri at veita vón og
heilsubót til fólk í  tús-
undatali, sum als onga
hóming høvdu av, at vón
og møguleikar vóru fyri
teimum.

Ein heimur í neyð
Kring heimin doyggja
dagliga 30.000 fólk av
sjúkum, sum koma av fá-
tækradømi og mattroti.
Tvey av hvørjum fimm
fáa ov lítið at eta. Oman-
fyri eina milliard av
menniskjum liva undir
sera fátæksligum korum.
Og nógv menniskju liva í
ótta og vónloysi. Tey fáa
lítið av mati og noyðast at
drekka dálkað vatn. Tey
eiga onga vón. Í slíkum
førum røkkur ein lítil
hjálp langt – tín peninga-
liga og praktiska hjálp
kann gera stóran mun
her.Aftanfyri hvørt hagtal
er ein persónur – ein per-
sónur, sum hevur tørv á
vón og heilsubót.

Bera vón
og heilsubót
Sjálvboðin hjálparfólk,sum
øll hava ymsar gávur, gera
mun í einum neyðstødd-
um heimi. Mercy Ships
hevur hjálpt meiri enn 5
milliónum menniskjum í
meiri enn 95 havnabýum
kring um í heiminum.
Manningin bjóðar fólk-
inum heilsurøkt og veitir
eisini hjálp við at menna
samfelagið, og á tann hátt
hjálpa teimum fátøku við
trupulleikum, sum leika á
og trupulleikum, sum
stinga seg upp. Hesar
tænastur verða gjørdar í
samstarvi við lokalu sam-
feløgini.

Heilsuhjálp
Væl útbúnir skurðlæknar
hava givið túsundtals
fólki skurviðgerðir, har
teir m.a. hava skorið burt-
ur svullir í andlitunum,
seymað varraskørð og
gómar saman, givið blind-
um sjónina aftur, grøtt sár
og nógv annað. Í londum,
har Mercy Ships arbeiðir,
er hetta ein hjálp, sum
annars ikki hevði verið at-
komilig fyri vanliga borg-
aran.

Lækna- og tannlækna-

bólkar vitja eisini framm-
anundan skipaðar støðir
og seta á stovn økis
heilsustøðir. Tey kopp-
seta, veita tannlæknahjálp
og gera smærri skurðvið-
gerðir. Mercy Ships gevur
upplæring innan lækna-
frøði og sjúkrarøkt. Um-
framt hetta, gevur Mercy
Ships eisini upplæring til
lokalu úbúgvararnar inn-
an sjúkrarøkt við serlig-
um atliti til reinføri, mat-
nýtslu og fyribyrging av
sjúkum.

Samfelagsmenning
Mercy Ships byggja
barnaheim, heilsustøðir,
venjingarstøðir og vanlig
hús.Við hjálp frá íbúgvar-
um á staðnum hjálpir
Mercy Ships samfeløgum
at klára seg sjálvi. Menn-
ingin í landbúnaðinum
ger samfeløgini før fyri at
fáa eina inntøku og gerast
sjálvbjargin innan mat-
framleiðslu.

Tørvurin á reinum vatni
og hóskandi kloakskip-
anum eru millum teir
størstu trupulleikarnar,

sum forða menningini í
pørtum av heiminum.
Mercy Ship kannar vatnið
og matvørurnar á stað-
num og vatnbrunnar verða
umvældir, so teir geva
reint vatn. Harafturat tek-
ur Mercy Ships stig til
smáar fyritøkur og gevur
fakliga venjing.

Samanumtikið
Mercy Ships viðgerð ein
persón sum ein heilan
persón við likami, kensl-
um, sál og anda. Arbeiðið
hjá okkum fevnir tí eisini
um vegleiðing, bíbliu-
grundaða útbúgving,venj-
ing, vinarlag og bøn. Okk-
ara mál er at grøða, bøta
um og hjálpa menniskj-
um og samfeløgum. Hetta
merkir, at vit royna ikki
bert at grøða likamligar
sjúkur, men eisini at
"grøða" í øllum orðsins
merkingum. Vit hjálpa
ikki bert menniskjum úr
fátækradømi, men vit
hjálpa teimum eisini at
gerast før fyri at sleppa
undan tí, ið forðar teim-
um í at gera nýtslu av

egnum møguleikum. Í
praksis merkir hetta, at
okkara arbeiði fevnir um:
· At menna vinarløg mill-

um arbeiðsfólk og sjúk-
lingar

· At fortelja teimum um
Jesus

· At bjóða teimum veg-
leiðing og uppvenjing

· At venja upp og út-
búgva lokalar sam-
komuleiðarar.

Hyggja frameftir
Málsetningurin hjá Mercy
Ships er at veita hjálp til
eina millión menniskju
um árið. Okkara ynski er
at vísa kærleika í verki, at
skapa vón og veita heilsu-
bót til tey fátæku. Henda
víðsjónin krevur, at sjálv-
boðin menniskju hjálpa
og stuðla. Tá vit síggja,
hvussu vónleys neyðin er
í heiminum, lætast vit
bara sum einki? Ella vilja
vit hjálpa? Hvønn leiklut
ynskir tú at hava lut í ar-
beiðinum við at hjálpa
heimsins fátækastu menn-
iskjum?

Peningaíløgur
Samstarvsfelagarnir aftan-
fyri Mercy Ships og nógv-
ir aðrir felagsskapir veita
pening og aðrar tænastur
fyri at stuðla arbeiðinum.
Hvør króna, ið verður giv-
in til Mercy Ships verður
samstundis uppfylgd av 2
kr. til gávur og tænastur.
Læknasamfeløg lata m.a.
læknaligaútgerð og heili-
vág. Tað, sum hevur
størstan týdning, er, at
manningin rindar fyri sítt
uppihald umborð á
Mercy Ships.

Síðan 1978 hava Mercy
Ships:
· Gjørt fleiri enn 18.000

skurðviðgerðir, sum t.d.
at seyma varraskarð og
gómar saman, at við-
gera fyri eygnastar, at
rætta eygu, ið skeita, at
skurðviðgera svullir í
andlitinum o.a.

· Viðgjørt fleiri enn
300.000 fólk í lækna-
og tannlæknastovunum.

· Framt fleiri enn 2 milli-
ónir tænastur, ið hava
eitt virði upp á 1,5 mia.
kr. og koppsett oman-

fyri 5,5 milliónir av
menniskjum

· Latið fyri meiri enn 125
milliónir kr. í læknalig-
ari útgerð, hospitalvør-
um og heilivági.

· Reist umleið 350 bygn-
ingsverk harímillum
landbúnaðar ætlanir,
skúlabygningar, klinikk-
ir, barnaheim og vatn-
brunnar.

· Givið upplæring til
5.500 lokalar læknar í
nútímans heilsurøkt.
Hesir hava so aftur upp-
lært fleiri túsund aðrar
læknar í einfaldari
heilsurøkt.

AAnnaassttaassiiss Hetta siga
leiðarar um
Mercy Ships:
TToonnyy  BBllaaiirr,,
ffoorrssæættiissmmáállaarrááððhhaarrrrii
OOnnggllaannddss::
"Tað arbeiðið, tey gera,
er nógv meiri enn tað
at geva heilsubót og
troyst til tey sjúku.Tey
bera teimum eisini
eina vón, sum er so
hart tiltrongd. Eg eri
sera fegin um at geva
mín stuðul til Mercy
Ships."

JJoohhnn  MMaajjoorr
––  ffyyrrrrvveerraannddii
ffoorrssæættiissmmáállaarrááððhhaarrrrii
íí  OOnnggllaannddii::
"Boðskapurin hjá Mercy
Ships um umsorgan
og náði er bæði prakt-
iskur og andaligur. Eg
eri fegin um at boða
frá, at eg stuðli hesum
arbeiði og hesum
visiónsfulla virkinum."

LLoorrdd  CCaarreeyy  ooff  CClliiffttoonn
––  ffyyrrrrvveerraannddii  eerrkkaa--
bbiissppuurr  aavv  CCaanntteerrbbuurryy
íí  OOnnggllaanndd
"Eg eri sera fegin um
at vera knýttur at hes-
um kristiliga felags-
skapinum, sum veitur
umsorgan og heilsu-
bót til tey fátækastu
og mest treingjandi
fólkasløgini í heim-
inum og uttan løn.Eld-
hugin og kærleikin hjá
sjálvbodnu manning-
ini umborð eigur at
verða ein íblástur til
okkum øll."

FFoorrsseettii  RRaawwlliinnggss
úúrr  GGhhaannaa..
"Eg vil bert siga frá
míni innastu virðismet-
ing av tykkara stríði
fyri okkum… Skurð-
og tannlæknatænastur-
nar, sum verða veittar,
og tykkara hjálp við at
betra um umstøður-
nar, eru varandi prógv
um tykkara menniskja-
ligu hjálp."

Anastasis
kemur til
Havnar
7. juli

3311..  mmaaii:: Pluss 10,5 stig og
blikalogn. "Helene L" kom
inn at landa fulla last av
krabbum, t.v.s. um 32
tons, sum teir hava fiskað
í 47 tímar, har teir hava
drigið 2.300 teinar, sum
gevur 13,9 kg uppá tein-
in. Krabbi er sostatt til
enn, sjálvt um biologarnir
siga nakað annað.Hendan
túrin hevur "Helene L"
verið á Fiskanesbankan-
um, og skipari er Fríðrikk-
ur Bláhamar Hansen úr
Havn, sum er sonur tann
kenda fiskivinnupolitikk-
aran Adolf V. Hansen, sála.

Hetta er triði túrur hjá
teimum í hesum umfari,
og hesin túrurin var eitt
slag av rekordtúri hjá "He-
lene L", við tað at teir
fingu uppí eftir so stutta
tíð. Fríðrikkur Hansen er
ein av pionerunum í
nýggjari tíð í Grønlandi.
Tað var ein semikommer-
ciel roynd, sum gjørd
varð. Hann byrjaði roynd-
arveiði eftir krabba í juni
1991 við einum 79-tons-
ara, sum teir verða nevnd-
ir her. Skipið nevndist
"Hans", og teir vóru 8
mans við og so ein fiski-
frøðingur, sum var um-
borð alla tíðina. Krabbar-
nir vórðu slaktaðir um-
borð og kókaðir, síðani
blivu teir niðurfrystir.

Teir byrjaðu at fiska á
leiðunum við Nuuk, og so
– tá allar byrjunarsjúkur-
nar vóru av – gjørdu teir
royndir við Bjørnesund,
norðanvert ísblinkin í
suðuri og líka norður í
Vaigat.Teir vóru so at siga

inni á hvørjum fjørði og
hvørjari vík ímillum hasi
bæði støðini.

Í august-september royn-
du teir við okkara leiðir
her í Sisimiut. Eg minnist
væl, at eg tosaði við teir
niðri í Qaratalikfjørðinum,
og tá høvdu teir teinar
standandi inni í Saqqaq-
fjørðinum eisini. Har var
heilt nógvur krabbi í støð-
um, og Fríðrikkur sigur, at
teir gjørdu ikki nógvar
royndir uttanskers, men
har, sum teir royndu, var
eingin krabbi at fáa. Tað
skal skoytast uppí, at har,
sum teir gjørdu royndir-
nar tá, er nógvur krabbi at
fáa í dag – tað vil siga út
fyri Fiskanesinum við
Fyllabank og út fyri Fiska-
fjørðinum og í Holsteins-
borgdýpinum og norðan-
vert Stóra Hellefiskabanka.

Royndirnar eftir krabba
við "Hans" vórðu steðgað-
ar seint á heysti í 1991.
Hóast krabbarnir smakk-
aðu frálíkt,og nógvar vøru-
royndir vórðu sendar til
keyparar kring knøttin, so
kom eingin ordri uppá
krabba, so tað fiskaríið
steðgaði heilt av sær sjálv-
um.

"Lómur" fór royndartúr
í dag. Teir hava ligið í 4
vikur og bíðað eftir gir-
inum, sum skuldi gerast
av nýggjum í Noregi. Eftir
ætlan fer "Lómur" nýggjan
túr í morgin.

Tann 11..  jjuunnii vóru +2,4
stig, stilli og toka, men út
á dagin blivu 12 stig.Teir
smærru rækjubátarnir fáa
nógva rækju. Teir royna í
innara kanti av Holsteins-
borgdýpinum, og koma
søkkladnir inn at landa
eftir 2-4 døgum.

22..  jjuunnii vóru +2,3 stig og
toka, men út á dagin kom
hitin upp á 13 stig. "Na-
nok Trawl" kom inn at
landa gott 450 tons í
morgun.Teir hava nokkso
væl av sekkjarækjum.

44..  jjuunnii var sama veður.
"Nanok Trawl" fór nýggj-
an túr í kvøld.Ein av stjór-
unum í Royal Green land,
Hendrik Leth, sigur frá, at
teir á Royal Greenland í
Nanortalik hava grýtt 10
tons av krabba út, og so
hava teir eisini koyrt 10
tons av rækjum burtur
eisini, tí at virkini mangla
fólk teir dagar, lønin verð-
ur útgoldin. Arbeiðsfólkið
vil heldur ballast enn at
fara til arbeiðis – tíverri.
Tað er ein stórur trupul-
leiki, sum vendir aftur, ser-
liga á hvørjum sumri, tá

veðrið er gott,og nú nærk-
ast summarferian, og tá
plagar at vera heilt galið.

Teir hava gjørt alt, sum
gerast kann.Teir hava giv-
ið fólki 10 kr. meira um
tíman, um tey kunnu ar-
beiða hvønn dag í 14 dag-
ar, men tað hjálpir heldur
ikki. Í Royal Greenland
hava teir gjørt dagarnar
upp, har fólk ikki hevur
verið til arbeiðis tað
fyrsta hálva roknskaparár-
ið frá 30. september til

31. mars, og tað blivu til
18.700 dagar,har fólk ikki
kom til arbeiðis.Tað svar-
ar til 80 heilárspláss, men
hann leggur aftrat, at tá
eru eisini loyvdir sjúkra-
dagar taldir við í hesum
tíðarskeiði. Hetta havi eg
lisið í blaðnum Sermitsiak
nr. 23 frá 4. juni.

Í Illulisat hevur Royal
Greenland sett kontainar-
ar upp til fólk, sum kemur
upp hagar at arbeiða frá
Pamiut. Tey verða sam-
stundis upplærd til at ar-
beiða á rækjuvirkinum,
sum skal gerast í Pamiut.
Hetta rækjuvirkið verður
sum skilst liðugt í heyst. Í
grønlendska sjónvarp-
inum segði stjórin á virk-
inum í Illulisat, at um
neyðugt so verða teir
noyddir at taka fólk uttan-
ífrá so sum póllendingar
og aðrar.

Tann 66..  jjuunnii vóru +6,6
stig og lot av suðri.
"Hanseraq" kom inn at
landa rækjur í kørum.Teir
hava gott 60 tons inni.
"Hanseraq" sleppur bert
at fiska uttanskers, har
sum teir stóru trolararnir
royna. Harumframt mugu
teir bert fiska í trý døgn
um summarið, tí rækjur-
nar mugu ikki vera eldri
enn tað, tá lossað verður.

"Lómur" kom til Illulisat
í morgun at landa knapt

100 tons. "Helene L" er á
veg til Aasiat at landa –
aftur fulla last. Teinurin,
sum teir sigla av fiskileið-
unum,er sum úr Føroyum
til Bergen. Teir byrjaðu
fiskiskap hósmorgunin 3.
juni, og skipið var fult
undir lúkurnar leygar-
kvøldið 5. juni. Teir hava
drigið 2.580 teinar, og tað
gevur í snitt 12,7 kg uppá
teinin, sum má sigast vera
óført fiskarí.

Nanortalik er lukkað

heilt av stórísi. "Sattuaq I",
"Sattuaq II" og "Helene L"
fiska á somu leið, mið-
skeiðis ímillum Føroy-
ingahavnina og Fiskanes,
meðan "Bjal Figther" og
"Bjal Opilio" liggja nakað
syðri á – árakað Frederiks-
håb ísblinkin. Eg havi
einki hoyrt frá teimum í
longri tíð.

Krabbaprísurin er aftur
hækkaður,hesaferð í Norð-
urgrønlandi.Kappingin er
hørð ímillum Royal Green-
land og Polar Seafood, og
tað ger, at avreiðingarprís-
urin nú er 21 kr. kg. Hetta
er fyri skip viðroknað fult
bonus, sum skipini fáa, tá
tey hava landað yvir 60
tons til Royal Greenland.

Annars hevur landsstýr-
ið ásett krabbakvotuna
fyri 2004. Tað blivu til
1.405 tons til uttanskers-
fiskiflotan, og sum fiskarí-
ið hevur verið í ár, so er
kvotan longu næstan upp-
fiskað, nú árið er hálvlið-
ið.

Krabbaskipini hava fisk-
að uppá konto – ella "roll
over", sum tað eisini kall-
ast – síðani ársskiftið.
Kvotan fyri skipini, sum
fiska innanskers, er sett til
gott 4.000 t, og so eigur
ES 1.000 tons við Athen-
avtaluni.Tað er av ES-kvot-
uni at "Aldan" úr Vigo í
Spanien fiskar á hvørjum
ári. Heildarkvotan var fyri

nøkrum árum síðani heili
25.000 tons, so nógv er
broytt.

Hesi gott 6.000 t, sum
landsstýrismaðurin fyri
fiskarí hevur ásett, er
beint ímóti tí, fiskifrøðing-
arnir hava mælt til. Teir
hava sagt, at krabbakvot-
an ikki má fara uppum
3.700 tons fyri at varð-
veita krabbastovnin. Her
hava fiskifrøðingarnir eingi
haldgóð prógv, men teir
hava tikið eitt øki yviri í

Kanada og samanlíknað
tað við Grønland.

Sambært fiskimálaráð-
harranum, Simon Olsen,
kemur landsstýrið við eini
krabbakunngerð,sum mill-
um annað fer at hava við
sær, at stórur partur av
teimum bestu krabbaleið-
unum verða stongdar fyri
uttanskersflotan – um-
framt aðrar avmarkingar.
Krabbafiskimenn standa
púra býttir av tí lágu kvot-
uni, sum er lutað uttan-
skersflotanum, tá hugsað
verður um tað góða
fiskaríið, sum hevur verið
eftir krabba í hesum ári-
num, og av hvussu óvit-
andi fiskifrøðingar eru um
tann grønlendska krabb-
an. Men fiskifrøðingar eru
vælsaktans ikki øðrvísi í
Grønlandi enn í Føroyum!

Tann 77..  jjuunnii vóru +3,8
stig og oysregn við einum
loti av suðri. "Sattuaq I"
kom inn at landa í morg-
un. Teir hava knapt 50
tons av krabba inni – í tali
hava teir talt 80.240
krabbar niður. Ein øgilig
mongd, tá hugsað verður
um, hvussu nógvir krabb-
ar skulu til hesi knapt 50
tonsini.Tað gevur um 9,7
kg uppá teinin, sum eisini
má sigast vera óført fisk-
arí. Síðsta túrin hevði
"Sattuaq I" gott 37.000
krabbar íalt.

Botngarnafiskiskapurin
hevur ikki gingið so væl
hesa síðstu tíðina, tí harð-
ur streymur hevur verið.
"Frøyliner" siglir í pendul-
fart ímillum bátarnar, so
teir hava styttri at stima,
men russarin liggur stillur
fyri akkeri og tekur ímóti.
Søgur siga, at tann besti
báturin hevur fingið 76
tons, síðani botngarna-
fiskiskapurin byrjaði fyri
knøppum mánaði síðani.

99..  jjuunnii:: +3,2 stig,men oys-
regn. Tað hevur regnað
uttan slit í knapt tvey
døgn,men tað trongdi eis-
ini til, so turt sum vit hava
havt tað í langa tíð.
"Sattuaq II" kom higar at
landa, og teir hava gott 17
tons inni. Teir máttu gev-
ast fyri veður har suðuri,
og krabbin tolir ikki so
nógv av rulli, tí so doyr
hann og er ikki brúkiligur
til framleiðslu.

1100..  jjuunnii vóru +7,1 stig og
blikalogn. Sólin skínur aft-
ur aftaná hesar regndag-
arnar, vit hava havt. "Polar
Nanok" kom inn í dag.
Teir vóru á veg til fiski-
skap aftaná at hava land-
að fult skip í Nuuk – teir
fingu uppí eftir 14 døg-
um.

1111..  jjuunnii:: +7,2 stig og lot
av norðri. "Frøyliner" kom
inn at landa í morgun, og
teir høvdu 275 tons inni,
sum teir hava tikið ímóti
frá botngarnafiskarum inni
á firðunum. Skiparin lat
væl at og segði, at teir
hava havt nóg mikið at
gjørt við at frysta niður.
Síðani teir byrjaðu at taka
ímóti fiski frá bátunum,
hava teir fingið 425 tons í
ein mánað. Hann segði, at
tað var betri enn í fjør,
men toskurin er væl
minni í ár.

"Louise L" kom inn at
landa jákupskel í dag.Teir
hava knapt 19 tons,og tað
mesta hava teir fingið
knappar 10 fjórðingar
inni á Norðrara Streym-
fjørði.Teir byrjaðu her út
fyri Sisimiut at leita eftir
skeljum, men tað gav í
minna lagi, so teir endaðu
á tí gamla skeljamiðinum.
"Lómur" kom til Illulisat í
morgun at landa. Teir
hava gott og væl 100 tons
av ísaður rækjum – óført!

Á veg inn – fullur upp undir lúkurnar av rækjum.



Nr. 320 - 17. juni 2004 Síða 17

Framhald á næstu síðu

Den 78 år gamle fiske-
skipsreder Ole Solbjørg
var kommet forholdsvis
tidlig til Færøyene med
sin lille fiskedamper "Ut-
vær"; men han hadde en-
nå hjemme i Norge et av
de mest moderne fiskefar-
tøyer m/s "Eldøy" og en
liten fiskedamper m/s
"Gaa Paa".

Dette plaget ham svært.
Han ville ikke, at de skul-
le bli et bytte for tysker-
ne, og etter noen dagers
kval bestemte den gamle
vikingen seg til å ta den
åpne motorbåten fra "Ut-
vær" og reise over Nord-
sjøen for å få tak i de
andre båtene.

Han fik en mann med

seg og kom velberget
med den lille båten til
Ålesund. Her fikk hann
vite, at hans hovedmål,
"Eldøy", var i Flekkefjord
med en sildelast og for
alminnelige mennesker
ville det se temmelig håp-
løst ut; men Ole Solbjørg
var ikke snauere enn at
hann øyeblikkelig satte
kursen sydover med den
samme lille båten og fant
"Eldøy" i Flekkfjord.

Hann fikk losset i en fei,
reiste samme natt til Åle-
sund igjen, hvor han
begynte innlastningen av
alt sitt fiskeutstyr og sine
notbåter.

Mens han holdt på med
dette kom jeg for første

gang i forbindelse med
ham. Jeg hadde forsøkt å
komme nordover til Nar-
vik-fronten, men dette
mislyktes. Jeg kom i for-
bindelse med ham gjen-
nom dr. Mathiesen, som
jeg bare kjente fra noen
radiokåserier. Og dokto-
ren var den rette mann.

Samtalen jeg hadde
med Solbjørg var ganske
pussig. Gamlingen var en
ordentlig luring, han var
ikke lett å komme inn på.
Jeg forklarte ham, at jeg
hadde deltatt i kampene
på Østlandet, og at jeg av
forskjellige grunner en-
ten måtte til Nord-Norge
eller ut av landet, og da
jeg hadde hørt at hans båt
"Eldøy" skulle gå over til
Færøyene, ville jeg be
ham om å få lov å være
med. Men han sa at "Eld-
øy" ikke skulle gå.

Vi kranglet om dette
lenge og jeg holdt på å gi
opp, men til slutt sa jeg:
"Behøver jeg å ta med
meg noe mat, eller har De
nok til turen til Færøy-
ene?" Det kom et lite smil
i øyene hans, og han svar-
te: "Nei, det eneste du
trenger er gebisset!" Jeg
røk øyeblikkelig på dør
uten å gjøre noe spørgs-
mål om, når båten skulle
gå.

Jeg gikk tilbake til
hotellet og hentet rygg-
sekken min, og holdt meg
så i nærheten av båten.
Ved ni-tiden om aftenen
kom til min store for-
skrekkelse "Svarte Maria"
og stoppet utenfor Sol-
bjørgs kontor, og like
etter ble Solbjørg plasert i
den og de forsvant. Dette

var jo en strek i regning-
en, for ikkje å si katastro-
fe; men jeg hadde fått
blod på tannen og be-
stemte meg for å ta sjan-
sen, så jeg krøp ombord
og ned i en av lugarene
akterut for å holde meg
mest mulig unna.

Da klokken ble godt
halv ett begynte motoren
å gå og litt etter kjente
jeg,at vi beveget oss.Etter
en stunds forløp gikk jeg
på dekk og ble elskverdig
og velvillig mottatt av
allesammen; men Sol-
bjørg så jeg ikke noe til,
derimot en ung slektning
av ham, som skulle følge
med over og ta seg av
båten. Han fortalte, at
Solbjørg var tatt av politi-
et, ikke på grunn av at
hann ville flykte, men på
grunn av at han hadde
åpnet og forsynt seg og
alle andre som hadde lyst
på mel, kaffe, sukker etc.
av provianterings-myn-
dig-hetenes lager, da han
hørte at tyskerne ville
komme til Ålesund. Dette

syntes jeg var en både for-
nuftig og tiltalende tanke;
men myndighetene så alt-
så annerledes på tingene.

Solbjørg hadde imidler-
tid sluppet ut mot melde-
plikt, men ville bli noen
dager for å forsøke å få
sin siste lille fiskedamper
"Gaa Paa" ut. Vi kom som
nevnt uten noen større
videverdigheter til Tórs-
havn og ventet nå spendt
på, om "Gaa Paa" ville
komme, og ganske riktig,
2 dager etter ringte kon-
sulen til meg og fortalte,

at "Gaa Paa" var blitt på-
truffet av en britisk vakt-
båt og var på vei til Tórs-
havn. Den kommanderen-
de britiske sjefen på Fær-
øyene viste, at han satte
pris på bedriften, idet han
øyeblikkelig "Gaa Paa"
hadde ankret opp, per-
sonlig ble rodd ut av bri-
tiske marinegaster med
det britiske orlogsflag
heist og hentet 78-åring-
en, inviterte ham på en
drink og takket ham for
vel utført arbeide.

Søgan um Ole Solbjørg
Ein tann mest merkisverdi norðmaðurin, ið kom til Føroyar í 1940 var Ole Solbjørg. Tá hann kom á
Havnina við "Utvær" fyrst í mai 1940, var "Tingakrossur" umborð og hevði eina frásøgn frá støðuni í
Noregi beint tá. Vit hava funnið tvær frásagnir um, tá Ole Solbjørg fór aftur til Noregs í opnum báti eftir
hinum bátunum hjá sær. Ta fyrru hevur Niels Ihlen skrivað í Amatørkonsul.

"Eldøy" kom á Havnina 1.juni 1940 við fýra sildabátum uppá sleip. Dagin
eftir kom Solbjørg sjálvur við triðja skipi sínum "Gå På".Ole Solbjørg.

Vit høvdu í næstseinasta blaði eina frásøgn um norska línubátin
"Silva", sum undir krígnum varð raktur av eini týskari bumbu, sum tó
ikki brast. Í bókini "Efter D-dag" hjá Stephen E. Ambrose verður

greitt frá orsøkini til, at hetta kundi henda. Vit endurgeva hesa
frágreiðing uttan at vita, um hetta var orsøkin í hesum førinum.

Endnu en pointe omkring våben skal
nævnes. Gennem fire årtier, hvor jeg
har interviewet amerikanske veteran-
er, er jeg blevet slået af, hvor ofte de
beretter om forsagere, i reglen granat-
er, der faldt nær deres skyttehuller
uden at eksplodere. Løjtnant George
Wilson berettede efter et artilleri-
bombardement ved St.-Lo: "Jeg talte
otte forsagere, som stak op af jorden i
en radius af tredive meter fra mit
skyttehul".Der findes ikke nogen stati-
stik, som beskriver dette fænomen, og

intet materiale, som beskriver hvorfor,
men jeg har aldrig hørt tyskere tale om
amerikanske forsagere. Granaterne,
som blev affyret af amerikanske solda-
ter, var fremstillet af frie amerikanske
arbejdere, men Værnemagtens granat-
er blev lavet af slavearbejdere fra
Polen, Frankrig og andre lande i det
tyske imperium. Det må være lyk-
kedes for i det mindste nogle af slaver-
ne at fabrikere granater, der er gået
igennem kvalitetskontrollen,men som
ikke desto mindre var blevet effektivt

saboteret.
Et brev kom fra en mand, der

identificerede sig som tidligere jødisk
slavearbejder i en tysk fabrik, der fa-
brikerede granater til pansernæver.
Han sagde at han sammen med sine
medslaver opdagede, at hvis de bland-
ede sand i svovlet, virkede brændstof-
fet ikke,og at de kunne gøre dette, når
det tyske overvågningspersonale ikke
så til. Han forklarede, at det var tyske
soldater, der foretog den afsluttende
montering med affyringsmekanismen.

Men disse soldater kunne lide at
holde pauser. Når de gjorde det,
arbejdede slaverne hurtigere og øde-
lagde samtidig denne mekanisme. De
tyske soldater var tilfredse med, at der
blev produceret mere, og de inspicer-
ede aldrig de granater, der blev gjort
færdige, mens de holdt pause. Slavear-
bejderen fortalte stolt, at dette var
hans bidrag og at han var glad for at
læse historien om de tyske forsagere i
min bog og glad over, at de havde red-
det liv.

Var bumban saboterað?

Í 1940 sigldi
Ole Solbjørg,

78 ára gamal,
við opnum

báti til
Noregs.

Ole Solbjørg var forhen-
værende seilskutemann
og gullgraver. Hann reiste
til slutt hjem for å nyte
sitt otium, som bestod i å
kjøpe og drive tre fiske-
fartøyer på Ålesundkan-
ten opp i de såkalte stø-
vets år.

Men, sier han, – i mai
1940 kom de første tyske-
re til Ålesund. Etter de
erfaringer jeg hadde med
tyskere fra før, fant jeg det
klokest å komme meg
vekk med båtene mine.
Jeg klatret ombord i fis-
keskøyta Utvær og forlot
Norge i all hast med kurs
for Færøyane. Jeg trodde
ikke krigen kom til å vare
så lenge.

Men på Færøyane var
det ikke redskap å opp-
drive, og uten redskap
kan man ikke drive fiske.
Det var ikke annet å gjøre
enn å ta en tur hjem og
hente børnskap og samti-
dig undersøke mulighe-
ten av å få de andre båte-

ne ut.
Jeg torde ikke

returnere med Ut-
vær, det var for risi-
kabelt. Men jeg had-
de en dorry med mo-
tor. Den fikk gjøre
tjenesten. Det var van-
skelig å overtale noen
til å bli med, av forståe-
lige grunner. Omsider
meldte seg en kar, som
gjerne ville hjem en tur
for å hente familien.

Da vi gjorde dorryen
klar, skrev jeg ut en rekvi-
sisjonsseddel til ham, slik
at hann kunne sørge for
utstyr og proviant til
Nordsjø-ferden. Jeg kjente
ikke noe særlig til karen.
Jeg visste han var glad i en
dram, men det er jo
mange bra folk som er
det.Til udstyret han kjøp-
te hørte også en flaske
sprit.

Da vi lastet over i dor-
ryen, sa en av de andre
karene: – Den karen skal
du passe deg for, Sol-

bjørg! Hvis han får tak
i sprit,så Gud nåde deg!

Jeg gjemte spritflasken
under en tilje i båten.

Ved middagstider for-
lod vi Thorshamn og satte
kursen ut mot åpne
havet. Vi hadde både seil
og motor og gjorde fin
fart. For en frisk bris stod
vi utover. Jeg følte meg
ikke helt bra, og om kvel-
den ble vi enige om, at
min nye venn skulle ta
nattevakten. Jeg ba ham
slenge kaffekjelen over
primusen – jeg trengte noe
å stramme meg opp på.

– Jeg kan ikke koke
kaffe uten sprit på primu-
sen, lød svaret.

– Det ble med det.
Neste dag gjentok jeg

min anmodning om en
kjeft kaffe. Jeg var jo en
gammel mann og ville
gjerne ha noe å dytte ned
maten med. Men han nek-
tet fremdeles. Om kvel-
den fant jeg frem sprit-
flasken under tiljen. Han
slo litt på primusen og
kaffen var snart ferdig. Jeg
ba om å få spritflasken til-
bake, men han bante og
svor på at den skulle han
greie å passe.

Senere kokte han fisk
og poteter og gode greier,
og han klarte alltid å få fyr

på primusen uten sprit.
Jeg føyde ham i alle ret-
ninger for å unngå bråk –
det var jo bare oss to ute
på åpne havet.

To døgn senere fikk vi
land i sikte og seilte
oppunder norskekysten.
Vi hadde fint vær og god
bør hele tiden. Men nu
dreide vinden og kom
stikk i stevn, det trak opp
med en solid syd-ost som
øket via kuling til verita-
bel storm. Vi måtte rigge
ned seilene og kalesjen.

Som om ikke ulykken
var stor nok, slo motoren
seg lutselig vrang.Til slutt
oppga den ånden.

Dermed begynte vi å
drive utover, vekk fra
gamle Norge som snart
sank i horisonten.

Slik holdt vi det gående
i femti timer.

Vi tok det med ro til å
begynne med. Vi slengte
ut et drivanker, men dor-
ryen ble allikevel kastet
på tvers i sjøene og fyltes
nesten av vann i de verste
skavlene. Ankeret var for
lite og lett og holdt ikke
igjen. Til alt hell var dor-
ryen forsynt med en slags
flytetank – en kasse som
gikk rundt hele båten –

og den reddet livet vårt.
Jeg rigget til et nytt dri-

vanker, og nu gikk det
bedre.Vi håpet inderlig at
været skulle bedage seg,
men i stedet øket stormen
på og sjøene gikk høyere
og høyere. Det var ikke
annen råd enn å surre
sengklær og alt som løst
var sammen til et uforme-
lig drivanker som endelig
klarte å holde farkosten
vår opp mot sjøene.

Slik kjempet vi for livet.
Nu og da forsøkte vi å få
blund på øyene, men
uten sengklær nyttet det
ikke. Vi trykket oss sam-
men i bunnen av båten
for å stjele varme fra hver-
andre, men da vi endelig
hadde fått ro, kom en sjø
og fylte båden.Opp igjen.
Vi øste for livet og oppga
tanken på søvn.

To døgn gikk, og ende-
lig snudde vinden og la
seg til frisk bris. Vi seilte
opp under norskekysten
og fikk land i sikte for
annen gang en søndags-
morgen med fint vær.

Vi la bi og stupte ned i
motorkassen for å forsøke
å finne feilen. Dessverre
viste det seg at vi hadde
like lite greie på motorer,

begge to.
Da vi så opp igjen,

fikk vi øye på en liten
motorbåt som kom
tøffende utover med
en enslig kar ved
roret.

Vel, det fikk briste
eller bære. Da båten
kom opp langs siden
spurte jeg mannen
om det var noen tys-
kere i nærheten og
om hvor vi var.

Nei, men – er det
ikke deg da, Solbjørg!

Visst er det meg!
Kjenner De meg da?

Eg har været med
Koral og da var du med
en tur. No har eg eit lite
mekanisk verksted i
Måløy og tok meg en tur
for å hale litt kokfisk.

Måløy?
Ja.
Jaså.
Mannen var velvillig

stemt og forklarte alt, som
var å vite om de tyske
minefeltene. Da vinden
frisket på og vi omsider
hadde fått motoren i gang
igjen,gikk vi inn til Flåvær
og videre til Flø. Her var
det telefon og gode
greier, og jeg fikk direkti-
ver for den videre ferd
opp til Ålesund.

Fredag kveld la vi til kai
ved pakkhuset i Ålesund.
Det var godt å komme på
land igjen og bli kvitt pas-
sasjeren min.Han var blitt
mer og mer aggressiv
etter at hann fikk tak i
spriten og hadde til og
med forsøkt å kaste meg
overbord. Jeg var 80 år,
kreftene var ebbet ut,
men jeg overlevet både
overfarten og reisefølget.

Jeg gikk rett hjem og
krøp til sengs. Jeg våknet
ikke før søndag morgen.

Í bókini "Menn uten medaljer"
verður greitt nærri frá ferðini til
Noregs, og er henda frásøgan eitt
ævintýr í sær sjálvum.

Tann fyrsti parturin av okkara røð um
norðmenn undir krígnum var fyrst og
fremst um Esther Støylen, sum giftist í
Føroyum. Tað er áhugavert at pápa-
beiggi hennara var tann kendi norski
biskupurin Bernt Støylen. Hann er eis-
ini kendur í Føroyum, sum tann ið
hevur yrkt tann kenda sálmin "Gud
signi várt fólk, har tað siglir og rør",
sum í hvussu er verður sungin fast
minningardagin teirra sjólátnu 1. nov.

Bróðurdóttir Esther, Olga Støylen
Runde, hevur sent okkum hesa stuttu,
men áhugaverdu frágreiðing um bisp-
in:

BERNT STØYLEN (1858-1937)
vart fødd på Kvamsøy, på grannegard-
en til Ervikfamilien. Han tok lærarutd.

i Volda, studerte norrønt. Han tok så-
kalla andreeksamen i botanikk og
soge, ferdig i 1880. Deretter byrja han
på teologien i Kristiania, ferdig med
praktikum 1886, var kapellan i Berg-
en, sjømannsprest i Cardiff (1890-95),
minus tre mnd. i Sør-Afr. 1894 på sana-
torium p.g.a. tuberkulose, styrar ved
Notodden lærarskule(nyoppretta i
1895), leiar ved praktisk teologi
(Kristiania) 1902-1913 og biskop i
Agder 1914-1930. Ordinerte Gleditsch
i 1923 til biskop i Trondheim, han var
så liberal at BERNT STØYLEN fekk
heile Indremisjonen på nakken, dei
boikotta han.

Han skreiv og omsette nærare 200
salmar til Nynorsk salmebok (autori-
sert 1925).Han var og med å lage lese-

bøker for folkeskulen saman med Nor-
dahl Rolfsen og Karen Koht og gav ut
ei samling norske namn og ei bok
med barnerim og regler, som han
hadde samla inn, medan han var på
talarferd for Lutherstiftelsen, heilt til
Finnmark. Og så var han svært ivrig i
ekumenisk arbeid ute i Europa.

Elles var han og engasjert i mål-
rørsla (for nynorsk) og i fråhaldssak,
var med å skipe studentfråhaldslag i
Kristiania (pietistane i Norge var skep-
tiske til fråhaldsrørsla i starten for
dette var rekna for radikalt og litt far-
leg, -artig å tenkje på i ettertid!) I sam-
band med tida som sjømannsprest
vart han og oppteken av arbejde mot
prostitusjon.

Støylen bispur

Ferðin til Noregs
Hetta var skjalið sum norðmenn máttu hava
uppi á sær.Tað sigur nakað um tað eftirlit av
borgarunum, sum týska hersetingin merkti.

Her sæst enntá, at fremsta málið var týkst
meðan norskt kom í aðru røð. So tað var ikki
løgið, at nógv rýmdu undan hesum tvingsli.

Simon Vik
úr Ålesund
var øll
krígsárini
í Klaksvík.
Hann búði
hjá Jóanes
hjá Húsa-
Póli og átti
bátin "Ulf",
sum hann
róði út við.

1000 kr. 2003 2002

Ogn
Kassapeningur og ogn uttan uppsøgn í tjóðbankum 7.143 6.362
Ogn hjá fíggjarstovnum 29.824 25.065
Útlán 260.976 240.245
Lánsbrøv 42.821 96.932
Partabrøv 2.364 500
Kapitalpartar í associeraðum felag 1.850 0
Ítøkiligar ognir 3.110 3.752
Aðrar ognir 138 170
Tíðaravmarkingar 328 621
Ognir tilsamans 348.554 373.647

Skuld
Skuld til fíggjarstovnar og tjóðbankar 2.352 7.189
Innlán 300.040 325.804
Onnur skuld 1.262 1.834
Tíðaravmarkingar 0 0
Avsetingar til skyldur 800 800
Eftirsett kapitalinnskot 4.000 0

Eginogn
Ábyrgdarapeningur 1.001 907
Grunnar 1.200 1.200
Flutt frá undanfarnum árum 35.913 33.178
Broyting av roknskaparhátti viðvíkjandi útsettum skatti 0 81
Flutt frá ársúrsliti 1.986 2.654
Eginogn tilsamans 40.100 38.020

Skuld tilsamans 348.554 373.647

Tøl, sum ikki eru við í fíggjarstøðu
Ábyrgdir o.a. 2.718 2.979

1000 kr. 2003 2002

Rentuinntøkur v.m. 18.448 20.257
Rentuútreiðslur v.m. 5.267 7.509
Netto rentuinntøkur 13.181 12.748

Vinningur av partabrøvum 73 69
Kostnaður og provisjónsinntøkur 2.165 2.092
Netto rentu- og kostnaðarinntøkur 15.419 14.909

Virðisjavnan av virðisbrøvum og gjaldoyra 183 1.698
Aðrar vanligar inntøkur 138 138
Úrslit av fíggjarpostum 15.740 16.745

Útreiðslur til starvsfólk og umsiting 12.123 10.884

Av- og niðurskrivingar av ítøkiligum ognum 363 607
Aðrar rakstrarútreiðslur 0 119
Tap og burturleggingar 998 1.776
Úrslit av vanligum rakstri 2.256 3.359

Aðrar óvanligar inntøkur 0 0
Aðrar óvanligar útreiðslur 0 0
Úrslit av vanligum rakstri undan skatti 2.256 3.359

Skattur 269 705

Ársúrslit 1.986 2.654

Býti av rakstrarúrsliti
Ársúrslit 1.986 2.654
Flutt frá undanfarnum árum 35.913 33.178
Broyting av roknskaparhátti viðvíkjandi útsettum skatti 0 81
Flutt frá øðrum grunnum 163 119
Til nýtslu 38.062 36.032

Flutt til grunnar 163 119
Framflutt úrslit 37.899 35.913
Tilsamans 38.062 36.032

Rakstrarroknskapur Fíggjarstøða 31. desember 

Ársroknskapur 2003

r
e

p
r

o
z

Vit hava eina rætting til hesa myndina, sum var í seinasta blaði. Maðurin t.h.
er Hans Fredrik, pápi Hans J Havstreym. Men hin maðurin er Per Olsen, sum
bygdi Pers hús, sum er partur av gomlu bygdini í Norðagøtu. Hann fórst á
Gøtuvík við báti í 1918 saman við svági sínum Magnus í Súnastovu.Hann var
giftur við Elspu, systir Per.

FF-blaðið fer ikki í nakra
longri summarferiu. Vit
plaga at leggja eitt blað
burturúr, og hetta verður
gjørt við, at 3 vikur verða
millum tvey bløð tvær
ferðir. Fyrra ferðin verður
til komandi blað, sum ikki
kemur úr 1.juli, men 8.
juli.

Men tá koma vit eisini
at hava nógv spennandi
tilfar. M.a. verður frásøgn
frá Ananu, sum var
móðurskip hjá útróðrar-
monnum í Grønlandi í
1935 og 1936. Vit hava
skrivligar keldur, munn-

ligar keldur, og vit hava
fingið eina privata dag-
bók hjá útróðrarmanni,
sum var við.

Vit koma eisini at hava
frásøgn frá vitjan av konu
ein suðurafrikanskan sam-
vitskufanga,sum føroyska
deildin av Amnesty Inter-
national við Anettu Wang
arbeiddi fyri í nógv ár.
Tað kann sigast, at hon er
ein partur av heimssøg-
uni.

Tað verður aftur orsøk
til hjá okkara trúføstu les-
arum at gleða seg til at
blaðið kemur aftur.

Komandi blað

Seinasta heyst høvdu vit
eina frásøgn um tað nú
103 ára gomlu Onnu
Askham. M.a. var ein frá-
søgn um, tá hon varð kon-
firmerað 1. sunnudag eftir
páskir, 11. apríl í 1915.

Nú hava vit fingið eina
mynd av hennara kon-
firmatiónsholdi. Hetta er
ein frálík mynd, sum vísir
heilt aðrar konfirmatións-
búnar enn teir vit kenna í
dag, ikki minst hjá gent-
unum. Ofta kann tað vera
ringt at vita, hvør ið er
hvør, á eini so gamlari
mynd. Men Anna kundi
siga okkum nøvnini á
teimum øllum!  Tey sum
eru á myndini eru (í gráa
kassanum):

Konfirmantarnir av
Velbastað og Nólsoy eru
ikki við á myndini. Teir
vóru Mads Berg Andrea-
sen, hjá Vensil á Velba-
stað, Hans Johan Simon-
sen,Hanni á Teigum,Velba-
stað og Mads Vilhelm
Thomsen, hjá Tummas
Paula, Nólsoy.

Sunnudagin eftir vóru
fýra afturat konfirmerað,
og tey vóru: Sofía Maria
Hansen, hjá Tummas í
Fjósi í Havn,Anna Malena
Matras, hjá Sámal Mikal í
Uppistovu,Norðoyri,Anna
Olsen, Gøtugjógv og Jo-
hanna Sof. H. Poulsen, hjá
Eiðis Knút, Saltangará.

Konfirmatión í 1915

1. Jacob Johs. Marius Olsen hjá Onnu Katrinu undir Ryggi.
2. Evald S.Arge, hjá Tummas Arge.
3. Knút Petersen (y), skómakarin.
4. Jacob S. Jacobsen, "Sjabbok".
5. Johannes Anton Hansen, hjá Luterusi.
6. Haldor Christiansen, beiggi Viggo C.
7. Anthon Sofus Arge, hjá Anthon Arge.
8. Julian Johannesen, hjá Demmusi í Rættará.
9. Johan M. F. Rubeksen, í Smiðjustovu.

10. Jana Súsanna M. N. Justinusssen, Gigga hjá Lýður.
11. Elisabeth Johanna Poulsen, hjá Poul Johannesi.
12. Andrea Súsanna Poulsen, Andrea undir Varða, gift við Jørgensen á Hotel

Føroyum.
13. Anna Cathrina Askham, fødd Mørkøre.
14. Mia Vang, dóttir Petur Vang í Kaldbak.
15. Elsebeth Johanna C. Olsen, á Lava, gift við Frits klokkaran.

Stýrimenn í 1937
Fiskimannamyndin hesa-
ferð er av stýrimonnum í
1937,og myndin frá Forn-
minnissavninum. Eftir tí
vit hava fingið upplýst og
uppspurt eru nøvnini
hesi:
1.Andrew Godtfred,

Vágur.
2.Thomas Pauli

Johannes Carlsen,
Akrar.

3.Napoleon Jensen, sum
vaks upp hjá Sigmund
Arge.

4.Jens Pauli í Dali, stjóri.
5.helst Karl Martin

Sofus Thomsen,
Sumba.

6.danskur lærari.
7.Johannes Frode

Olsen, Norðtoftir.

Vinnararnir av triðja um-
fari eru:

Inger Jacobsen,Kristian-
sand, Norra – Gávukort
frá H.N. Jacobsens Bók-
handli, virðið 250 kr.

Asta Hansen, Undir
Brúnni 17, Klaksvík –
Sodavatn frá Føroya Bjór.

Hallur Helmsdal, Tórs-
havn – Gávupakka frá
Landshandlinum

Røttu svarini uppá spurn-
ingarnar í triðja umfari
eru:

1. Hvør grein í heimsyvir-
lýsingini er um rættin
til útbúgving?
SSvvaarr:: Grein 26

2. Hvør segði:Tá ið nazist-
arnir tóku kommunist-
arnar, segði eg einki, tí
at eg var ikki kommun-
istur. Tá ið teir tóku
jødarnar, segði eg
einki, tí at eg var ikki
jødi. So tóku teir fak-
felagsovastarnar. Eg
segði einki, tí at eg var
ikki limur í nøkrum
fakfelag. At enda tóku

teir meg – men tá tordi
eingin at klúgva í tvey-
longur."
SSvvaarr:: Týski presturin
Martin Niemøller

3. Hvat kostar tað hjá
ungum/lesandi at vera
limir í Amnesty Inter-
national?
SSvvaarr:: 180 kr.

4. Nær er mannarættinda-
dagurin?
SSvvaarr:: 10. desember

Í frágreiðingini "It's in our
hands", sum er partur av

átakinum at steðga harð-
skapi móti kvinnum
stendur m.a.:
– Domestic violence is

the major cause of
death and disability for
European women aged
16 to 44 and accounts
for more death and ill-
health than cancer or
traffic accidents.

– The Russian govern-
ment estimates that
14,000 women were
killed by relatives in
1999, yet the country

stillhas no law specif-
ically addressing dom-
estic violence.

– In South Africa, more
women are shot at
home in acts of dom-
estic violence than are
shot by strangers on
the streets or by
intruders.

Alt hetta og nógv meira
kanst tú lesa um á:

www.amnesty.org/
actforwomen

Seinni í ár fara vit at geva
út ein samandrátt av frá-
greiðingini á føroyskum.

Eisini í Føroyum er harð-
skapur móti kvinnum ein
stórur trupulleiki. Les frá-
greiðingina frá Elin Rein-
ert Plancká heimasíðuni:

www.amnesty.fo/
00361/00529/
default.asp

Minst til at royna aftur í
fjórða umfari, sum er byrj-
að! Fyri hvørt umfar tú
ert við hevur tú møgu-
leika at vinna høvuðs-
vinningin, Pocket Loox,
lummatelduna. Sig eisini
vinum tínum frá um
kappingina.

Triðja umfar av spurnarkappingini
hjá Amnesty International er av

Nú landsstýrismaðurin í Mentamálum  hevur gjørt
av at leggja Føroya Sjómansskúla og Maskinmeist-
araskúlan saman til ein stovn,er eitt sera áhugavert
og fjølbroytt starv sum stjóri leyst at søkja. Stjórin
skal virka fyri, at samanleggingin av skúlunum í ein
stovn verður framd í verki á ein so skilagóðan hátt
sum til ber. Harumframt skal stjórin standa á odda
fyri øllum undirvísingarvirksemi og allari  menn-
ing, ið fer fram á stovninum.

Høvuðsuppgávur stjórans eru, at:
· fremja bygnaðarbroytingar á Føroya Sjómans-

skúla og Maskinmeistaraskúlanum,
· hava námsfrøðiligu og umsitingarligu leiðsluna á

stovninum,
· tryggja at fíggjarligi raksturin á stovninum verð-

ur so skilagóður sum tilber,
· fremja samstarv við vinnulívið o.o., ið varða av

økinum,
· menna stovnin til ein føroyskan vitanardepil

innan sítt serøki 
· umboða stovnin úteftir

Stjórin hevur ábyrgdina av dagligu leiðsluni og
menningini av stovninum og teimum útbúgving-
um, ið eru og koma á økinum. Stjórin skal tryggja,
at nevndu uppgávur verða loystar á einum høgum
fakligum støði, og at bygnaður og mannagongdir
eru í samsvari við nútímans krøv.

Førleikakrøv:
Vit vænta okkum, at umsøkjararnir hava:
· viðkomandi útbúgving frá lærdum háskúla
· leiðsluroyndir frá tí almenna ella privata arbeiðs-

marknaðinum
· góð leiðslu- og samstarvsevni, umframt menn-

andi leiðslustíl
· førleika at menna samstarvið við myndugleikar,

vinnulívið og aðrar áhugabólkar
· vilja og evni at royna nýggjar leiðir

· førleika at orða seg væl á føroyskum, norður-
lendskum og enskum máli

· áhuga fyri avbjóðingum

Føroya Sjómansskúli og Maskinmeistaraskúlin skulu
alsamt mennast í samsvari við altjóða krøv,og verð-
ur tú sjálv/-ur í stóran mun við til at skapa starvið.

Starvið er spennandi við skiftandi uppgávum við
nógvum samskifti inn- og úteftir, umframt uttan-
landssamstarvi.

Arbeiðið er á einum høgum fakligum støði og
møguleikarnir  fyri bæði persónligari og fakligari
menning eru góðir.

Setanar- og lønartreytir
Starvið verður lønt ájavnt 37. lønarflokki eftir sátt-
málanum hjá tænastumonnum,umframt eftirløn, tó
uttan at vera tænastumannastarv. Lønin er í løtuni
kr.38.577,99. (1.oktober 2004 kr.39.928,22).Talan
kann møguliga verða um,at starvið verður áramáls-
sett, t.d. í 5 ár, við einum lønarískoyti upp til 20%.

Umsókn:
Umsókn við prógvum, c.v. o.ø. skulu sendast til:

Mentamálaráðið 
Hoyvíksvegur 72 
Postsmoga 3279
110 Tórshavn

Umsóknin skal vera Mentamálaráðnum í hendi í
seinasta lagi  28. juni 2004 kl. 16.00. Starvið verður
sett frá 1. august 2004 ella eftir nærri avtalu.

Nærri upplýsingar um starvið kunnu fáast við at
venda sær til Eyðbjørn Poulsen, deildarstjóra í
Mentamálaráðnum á tlf. 305050 ella 355075. Allar
umsóknir og møguligir fyrispurningar um starvið
verða viðgjørd í trúnaði.

Stjóri
til nýggjan stovn, ið fevnir um samanlegging av

Føroya Sjómansskúla og Maskinmeistaraskúlanum

Føroya Sjómansskúli hevur til uppgávu at veita undirvísing til skipara og skipsføraraútbúgvingina. Á skúla-
num eru 19 fólk í føstum  starvi. Næmingatalið er umleið 90 í løtuni. Skúlin hevur eina skeiðsdeild, sum fyri
tað mesta tekur sær av at eftirútbúgva skipsyvirmenn.

Maskinmeistaraskúlin hevur til uppgávu at veita undirvísing til maskinist- og maskinmeistaraútbúgving. Á
skúlanum eru 16 fólk í føstum starvi.Næmingatalið er uml.70 í løtuni. Føroya Brandskúli er lagdur inn undir
Maskinmeistaraskúlan.

Báðir skúlarnir hava altjóða góðkenning frá IMO felagsskapinum sum útbúgvingarstovnar innan síni serøki.

MENTAMÁLARÁÐIÐ
Vinnu- og Miðnámsskúladeildin

Søkt verður eftir
fulltrúa til KT-fyrisiting
Í sambandi við at KT-fyrisiting verður sett á
stovn í Vinnumálaráðnum verður søkt eftir
fólki at uppbyggja nýggju fyrisitingina. Fyrisit-
ingin skal taka sær av kunningartøkniligari sam-
skipan innan landsfyrisitingina sum heild.

Fyrisitingin skal eisini vera skrivstova hjá KT-
forum, ið er samstarvsforum fyri øll aðalráðini
viðvíkjandi KT og hevur til uppgávu

· at orða uppskot til ein KT-politikk fyri lands-
fyrisitiningina,

· at meta um innan hvørji øki fyrimunir eru av
at samstarva og/ella samskipa og gera tilmæli
um, hvussu hetta eigur at verða skipað,

· at tryggja samstarv um felags greiðsluevnir.

Fremsta uppgávan í løtuni er at virka fyri, at
felags KT-trygdarpolitikkurin, sum KT-forum
hevur fyriskipað, verður settur í verk fyri lands
fyrisitingina.

Førleikakrøv:
· Hægri útbúgving so sum cand. merc., cand.

polyt., cand. scient. pol. ella aðra viðkomandi
hægri útbúgving.

· Kunnleika og royndir innan EDV og almenna
ella privata fyrisiting.

· Dugir væl føroyskt og enskt.

Setanartreytir:
Starvið verður sett eftir sáttmála millum Fíggjar-
málaráðið og viðkomandi yrkisfelag. Setanin
umfatar Vinnumálaráðið og stovnar undir tí,
umframt onnur aðalráð.

Umsókn við prógvum o.ø. skal verða send til:

Vinnumálaráðið
Postrúm 377
110  Tórshavn

Freist:
Umsóknir skulu vera okkum í hendi í seinasta
lagi mánadagin 21. juni 2004. Nærri upplýsing-
ar um starvið fáast við at ringja til Arna Poulsen,
tlf. 356070.

VINNUMÁLARÁÐIÐ
Ráðsskrivstovan



Tað vísir ein sera dámlig-
an menniskjansligan egin-
leika, at limirnir í Búskap-
arráðnum vilja verja sín
kroysta formann í hesum
tíðum. Í tann mun undir-
ritaði eri mettur at luttaka
í eini heksajakt, vil eg
biðja um umbering.

Men hetta mál kann
vera eitt høvi til at seta
nøkur viðurskifti uppá
pláss.

Tað, sum er avgerandi í
øllum hesum máli, er, at
danskir politikkarar so
ella so hava lagt seg út í
innanhýsis føroysk viður-
skifti.

Tey spor, sum síggjast í
sandinum, ganga aftur til
Hermann Oskarsson.Tað,
sum hevur skapt røring-
ina millum føroyskar polit-
ikkarar er framløgan, sum
verður endurgivin í Ber-
lingske Tidende tann 28.
mai, har Hermann m.a.
verður beinleiðis endur-
givin fyri at hava sagt um
danska blokkin:

"Det er en fantastisk
situation.Men gider Dan-
mark fortsat betale til en
nation, der har haft store
overskud?…"

Hertil svara danskir polit-
ikkarar, leysliga endurgiv-
ið, at er blokkurin veru-
liga skaðiligur, so gera vit
jú føroyingum ein beina
við at endurskoða hann.

Nú aftaná, at hetta hev-
ur skapt alt rokið í Føroy-
um, sigur Hermann seg
vera skeivt endurgivnan.
Hertil er bert at siga, at
um eg sjálvur hevði verið
so skeivt endurgivin, sum
Hermann sigur seg vera,
og við teimum avleiðing-
um, sum kundu forút-
síggjast, so hevði eg í
stundini kravt eina rætt-
ing frá blaðmanninum at
koma í blaðið dagin eftir.
Eg hevði eisini sent rætt-
ingina til føroysku fjøl-
miðlarnar. Tá hevði einki
meira hent.

Ikki tess minni so tosar
Hermann uttan fyrivarni
aftur nakrar dagar seinni
við sama blaðmann um
fiskimannaskattin og við
sama úrsliti. Hetta sam-
skifti hevur so ella so sum
úrslit, at formaðurin í
donsku fíggjarnevndini
beinleiðis hóttir føroysk-
ar myndugleikar "uppá
blokkin" vegna hetta mál,
sum eisini er eitt innan-
hýsis mál í Føroyum.

At tey, sum varða av
hesum málum, gera bart,

hevur einki við avmarking
av talufrælsinum at gera.
Hetta er ein spurningur,
um tað veruliga einki
mark skal vera fyri, hvat
ein føroyskur embætis-
maður kann vera orsøk
til. Í hesum førinum er tað
ein hóttan móti føroysk-
um sjálvsavgerðarrætti.

Frágreiðing sum
lærubók
Her skal ikki sigast eitt
ringt orð um Búskapar-
ráðið. Men hesi eru øll
"serfrøðingar" – cand.í ein-
um ella øðrum. Í ráðnum
er ikki skuggi av fólki við
praktiskum tilknýti til
fiskivinnuna. Ein slíkur
var í ráðnum fyri nøkrum
árum síðani.Hann tók seg
úr, og tað kundi verið ein
góður spurningur, hvør
orsøkin var til tess.

Men hetta forðar tó ikki
ráðnum at ráðføra seg við
ta vinnu, sum tað hevur
so avgjørdar meiningar
um. Sambært lógini kann
formaðurin víðka ráðið
við persónum, sum hava
tilknýti til eitt serligt øki.
Hetta hevur hann ikki
gjørt.Niðurstøðurnar verða
sjálvsagt hareftir.

Tá ein lesur t.d. frá-
greiðingina fyri 2003, so
er tað sum at lesa eina bú-
skaparliga lærubók ella
høvuðsuppgávu hjá ein-
um, sum skal hava enda-
ligt prógv. Alt er antin
svart ella hvítt. Ber ein
fyritøka seg ikki, so skal
hon fara á húsagang,
basta! Her ger tað ongan
mun, um virkið er land-
fast, so  tað kann byrja
aftur við øðrum eigarum,
ella talan er um eitt skip,

sum fer av landinum med
alla. So einføld er heims-
uppfatanin hjá búskapar-
ráðnum.

Tað vandamikla er, at
Búskaparráðið metir síni
sjónarmið sum bíbilskar
sannleikar, sum eingin
skal kunna seta spurnað-
artekin við.

Skeivar
grundgevingar
um fiskimannaskatt
Taka vit t.d. málið um
fiskimannaskattin, so er
hetta á sama hátt. Grund-
gevingarnar eru sera ein-
táttaðar.Onkur sjónarmið
kunnu vera røtt, meðan
onnur eru ivasom og
aftur onnur beinleiðis
skeiv. M.a. verður sagt, at
fiskimannaskatturin sum
frálíður fer at gera tað, at
reiðararnir fáa bíligari ar-
beiðsmegi. Hetta er púra
skeivt. Hetta kkuunnddii teo-
retiskt verið rætt, um
fiskimenn fingu t.d. mán-
aðarløn og tað skuldi ver-
ið samráðast um eina
slíka annaðhvørt ár. Tá
kundi skattaskipanin ávirk-
að lønarkrøvini.

Men fiskimenn fáa jú
ein prosentpart av veiðini,
og so leingi hesin verður
fasthildin,er ikki grundar-
lag fyri hesum sjónar-
miði. Í veruleikanum er
parturin hjá fiskimonnum
øktur síðan fiskimanna-
skattin,og tekur tað eisini
grundarlagið undan um-
røddu grundgeving.

Men grundað á hesa
skeivu niðurstøðu verður
komið til eina aðra skeiva
niðurstøðu. Nevniliga at
við bíligari arbeiðsmegi
fáa reiðararnir áhuga fyri

at seta fleiri fiskimenn í
starv enn neyðugt, og
hetta minkar tískil um ar-
beiðsmegina í øðrum

vinnugreinum. Hetta sjón-
armið er eisini prógv um
eina grundleggjandi mangl-
andi vitan um lønarskip-

anina við fiskiskipum. Tá
reiðarar kortini gjalda
sama prosentpart – uttan
mun til manningartal – er

Ein saklig viðmeking til Búskaparráðið:

Hvat við at taka
í egnan barm?

Framhald á næstu síðu

Søgan í Berlingske
Vit endurprenta her ta grein í Berlingske Tidende, sum var høvi til kæruna um for-
mannin í Búskaparráðnum. Greinin talan fyri seg sjálva.

Vit skulu bert skoyta uppí tað, sum longu er sagt og skrivað, at tað er so púra
einki sum undirbyggir pástandin um, at blaðið og formaðurin í donsku fíggjarnevnd-
ini hava tikið hetta mál og hesa hóttan móti føroyskum sjálvræði úr egnum brósti.



Ein annar partur av bú-
skaparliga regluverkinum
um fiskivinnuna er serligi
skattalættin hjá sjómonn-
um. Hesin er fyri Búskap-
arráðið ein spurningur
um,at hann avlagar vinnu-
bygnaðin í Føroyum.Ann-
ars átti tað at verið sjálv-
sagt, at spurningurin um,
hvørja løn sjómenn skulu
hava, er eitt mál millum
sjómenn og reiðarí, sum
tað almenna ikki eigur at
blanda seg í við serligum
skattalættum og øðrum
serskipanum.

Við serskipanini fyri
sjómenn skeiklar tað al-
menna kappingina mill-
um ymsu vinnurnar í Før-
oyum um arbeiðsmegi so-
leiðis, at býtið av arbeiðs-
megini millum vinnurnar
verður eitt annað, enn
marknaðaravkastið í teim
ymsu vinnunum gevur
grundarlag fyri. Serligi
skattalættin til sjómenn
ger nátúrliga munin í løn-

ini eftir skatt millum sjó-
menn og flest allar aðrar
arbeiðstakarar ónatúrliga
stóran. Hetta ger, at meira
arbeiðsmegi enn annars
leitar yvir móti fiskiskapi.
Yvir tíð vil hetta gera, at
lønin í fiskiskapi áðrenn
skatt verður lægri, enn
hon annars hevði verið.
Ónatúrliga stóra útboðið
av arbeiðsmegi í fiski-
skapi vil sostatt gera, at
arbeiðsgevararnir í fiski-
vinnuni sleppa bíligari og
tí umbiða meira arbeiðs-
megi, enn teir annars
høvdu gjørt.

Vánaliga innrættingin
av regluverkunum um
fiskivinnuna ger sostatt,
at meira arbeiðsmegi enn
neyðugt fer til at fáa
fiskin upp úr sjónum. Av
tí sama verður lutfalsliga
minni av arbeiðsmegi til
taks í øllum øðrum vinn-
um, og hetta trýstir løn-
ina, sum allir aðrir ar-
beiðsgevarar mugu gjalda

fyri arbeiðsmegina, upp.
Tað er týdningarmikið

at vera greiður yvir, at or-
søkin, til at arbeiðsgevar-
ar í fiskivinnuni sæð yvir
longri tíðarskeið fáa ar-
beiðsmegina bíligari enn
annars, er, at skattliga við-
gerðin av sjófólki er øðr-
vísi enn fyri aðrar ar-
beiðstakarar. Um allir ar-
beiðstakarar fingu sama
skattalætta sum sjófólk,
hevði ónatúrligi munurin
í lønini eftir skatt millum ar-
beiðstakarabólkarnar horv-
ið. Tá høvdu arbeiðsgev-
ararnir í fiskiskapi verðið
noyddir til at hækkað løn-
ina í mun til lønarlagið
aðrastaðni í búskapinum
fyri at halda upp á ar-
beiðsmegina. Um skatta-
trýstið er 45% ella 25% er
í hesum sambandi líka-
mikið, so leingi skatta-
trýstið er eins fyri ar-
beiðstakarar, sum hava
eins stóra løn. Hvat fólk
krevja í løn hongur ikki í,

hvussu nógv tey rinda í
skatti, men hvussu nógv,
tey hava møguleika fyri at
fáa í løn aðrastaðni.

Áðrenn sjómenn verða
skattaðir eftir somu regl-
um, sum allir aðrir ar-
beiðstakarar í samfelag-
num, hava vit sostatt ikki
studningsfría fiskivinnu.
Samstundis er vert at
minnast til, at studningar-
nir til fiskivinnuna gera,
at skattatrýstið á øll onn-
ur í samfelagnum er hæg-
ri enn neyðugt.

Viðmerkingar
Hetta eru sjónarmiðini
hjá Búskaparráðnum um
fiskimannaskattin. Talan
er um eina samanbland-
ing av sjónarmiðum, sum
eru røtt, sum eru ivasom
og sum eru beinleiðis
skeiv. Hjá einum sum ikki
kennir viðurskiftini eru
tey meira villleiðandi enn
vegleiðandi.

Búskaparráðið um fiskimannaskattin

tað als ikki í teirra áhuga
at seta fleiri fólk. Afturat
tí eru tað als ikki arbeiðs-
gevararnir sum seta fólk-
ið, tað er skiparin. Skip-
anin virkar á tann hátt, at
skipararnir og fyri so vítt
manningin hava áhuga í
at hava fægst møguligar
mans við, tí meira verður
tá í part uttan mun til
skatt ella ikki.

Ráðið hevur eisini úti-
hýst ta mest ítøkiligu
grundgevingina fyri fiski-
mannaskattinum. Nevni-
liga at eggja fiskimonnum
til at búgva í Føroyum,
samstundis sum teir út-

vega sær arbeiði á út-
lendskum fikskiskipum.
Hetta vildi økt um okkara
arbeiðsmarknað og talið á
arbeiðsplássum, sum tað
kann vera tørvur á, ikki
minst í hesum døgum.

Hvat um
Búskaparráðið
tók í egnan barm?
Mannagongdin hjá Bú-
skaparráðnum tykist at
vera tann sama sum við
"serføroyskari løgfrøði".
Byrjað verður við niður-
støðuni, og so skulu
grundgevingarnar lagast
til hana, uttan mun til um

tær eru rættar ella ikki.
Hetta er so bert eitt

dømi, um hvussu hug-
burðurin er í búskapar-
ráðnum móti fiskivinn-
uni.Tað er ikki so løgið, at
fiskivinnan og fiskimenn
ivast stórliga í Búskapar-
ráðnum og meta tað at
vera eitt slag av hóttan
móti tess áhugamálum.
Fólkini í fiskivinnuni eru
nú ikki so eiðasør, sum
ein kann fáa fatan av.Tað
vóru vit, sum fyrst og
fremst fingu skipað fyri
marknaðarbúskapi í flaka-
vinnuni seinast í 80-
unum.

Heldur enn hetta sjálv-
rættvísi kundi Búskapar-
ráðið tikið í egnan barm.
Tað kundi spurt seg sjálvt,
um tess arbeiðsháttur og
stílur ikki er tann veruliga
orsøkin til ta støðu, sum
hevur fingið ráðið út í
hesa bjargingarroyndina
av formanninum.

Hetta kundi verið eitt
gott evni til komandi
fund hjá ráðnum. Nevni-
liga hvussu ráðið sjálvt
kann forða fyri at koma í
eina slíka støðu aftur.
Fiskimannafelagið vil feg-
ið medvirka til at náa hes-
um máli.

Kæran afturtikin
Tá FF kærdi formannin í
búskaparráðnum fyri løg-
manni og fíggjarmálaráð-
harra, so var tað ikki fyri
at fáa hansara høvd serv-
erað á einum fati.Tað var
fyri at staðfesta, at vit
funnu okkum ikki í eini
tilgongd, sum hevði tað
úrslit, sum vit hava sæð í
hesum máli.

Tað hevur verið ymiskt
samskifti millum partar-

nar, og løgmaður hevur
tikið sjónarmiðini til eftir-
tektar.

Tí meta vit okkum hava
nátt okkara máli í hesi sak
og hava boðað løgmanni
frá, at formella kæran er
afturtikin.

ÓÓllii  JJaaccoobbsseenn

Kaupthing Banki hevur
gjørt eina avtalu við För-
eningsbanken, svenski eig-
aran av FI-Holding ella FIH,
um at keypa øll parta-
brøvini í FIH fyri kr 7,1
mia.Strategiskt hóskar FIH
sera væl saman við Kaup-
thing Banka,og keypið, ið
tvífaldar støddina á Kaup-
thing Banka, fer at geva
Kaupthing Banka eina leið-
andi støðu á danska vinnu-
lívsbankaøkinum.

FIH fíggjar danska vinnu-
lívið og hevur seinastu ár-
ini vunnið 17% av danska
marknaðinum á hesum
økinum.Teir umleið 5.000
kundarnir hjá FIH, fevna í
høvuðsheitinum um stór,
miðalstór og smærri donsk
virkir.FIH hevur ein sterk-
an kapitalbygnað og hev-
ur verið kent fyri, at hava
sera fá tap av teirra út-
lánsvirksemi.

Keypið av FIH er eitt
framhald av virkisætlan-
ini um at vaksa á vinnu-
lívsbankaøkinum og at
víðka um virksemið á
Norðurlondum. Saman-
lagda felagið verður ein
grundarsteinur fyri kom-
andi vøkstri innan vinnu-

tænastur og sokallaðum
private equity íløgum.

Samlaði javnin á Kaup-
thing Banka økist úr kr
51.3 mia kr í kr 118,2 mia
eftir keypið av FIH.Verða
netto inntøkurnar á báð-
um feløgunum saman-
lagdar vóru hesar í 2003

kr 1.210 mió og í 1. árs-
fjórðingi 2004 kr 411 mió.

Klokkan 14:30 14. juni
var tíðindafundur hildin í
hølunum hjá FIH í Keyp-
mannahavn. Tíðindafund-
urin kann síggjast á:

www.kaupthing.net

Tíðindaskriv

Kaupthing Banki keypir danska bankan FIH 

Eygleiðarar á
fiskiskipum fyri

Fiskiveiðieftirlitið

4 størv sum eygleiðarar umborð á fiskiskipum,
verða hervið lýst leys.Tvey av størvunum verða
sett skjótast gjørligt.Tvey av størvunum verða
sett umleið 1. august 2004.

Starvið fevnir m.a. um hesar uppgávur:
· Skráseta, skriva frágreiðing um fiskiskapin og

staðfesta hvar fiskað verður 
· Kanna og meta um veiðuna 
· Skráseta útblaking, hjáveiðu og veiðu av

undirmátsfiski
· Kanna fiskireiðskapin 
· Kanna dagbókaføringina
· Kanna veiðu í hvørjum einstøkum háli 
· Taka sýnir 
· Fylgja við um fylgisveinaeindin er virkin og

sambært ásetingunum 
· Boða frá møguligum brotum á loyvistreytir-

nar
· Annað eftirlitsarbeiði

Førleikakrøv:
· Fiskivinnutøkningur, ella aðra viðkomandi

útbúgving. Fyrimunur men ikki krav.
· Royndir innan ymiskar veiðihættir.
· Heilsuváttan fyri sjómenn.
· Góðan førleika at samskifta á føroyskum,

norðurlendskum og enskum máli.
· Evnir at arbeiða sjálvstøðugt og óheft.

Setanartreytir:
Mánaðarlønin er kr.24.013,05 svarandi til stig 35
í tænastumannalønartalvuni. Setanarøkið fevnir
um Fiskimálaráðið og deildir/stovnar undir tí.

Tænastustaðurin í løtuni er Fiskiveiðieftirlitið.
Starvsheiti er eygleiðari.

Tann ið sett/ur verður, má kunna tola broyting-
ar í starvinum, og at økið verður umskipað til
eisini at fevna um aðrar uppgávur í Fiskimála-
ráðnum.

Umsóknir:
Umsóknir saman við avriti av prógvum, og
møguligum viðmælum, skulu vera Fiskiveiði-
eftirlitinum í hendi í seinasta lagi 21. juni 2004
kl. 15.00.

Umsóknirnar skulu sendast til :

Fiskiveiðieftirlitið
Postsmoga 347
110 Tórshavn

Nærri upplýsingar um starvið kunnu fáast við
at venda sær til Fiskiveiðieftirlitið tlf. 35 30 30
og tosa við Símun Joensen, fulltrúa.

FISKIMÁLALARÁÐIÐ
Fiskiveiðieftirlitið

Í seinasta blaði høvdu vit
eina mynd av manningini
á “Ellu” í 1931. Tað er tó
bert partur av manning-
ini, sum er á myndina.Vit
hava prátað við ein, sum
ikki var á myndini, men
kortini var við “Ellu” hetta
ári, tað er tann 94 ára
gamli Berint Juul Rasmus-
sen av Strondum.

Berint er hóast aldurin
sera væl fyri og dugur væl
at greiða frá hesum túri,
sum eisini er ein partur
av søguni um bátafiski-
skapin undir Grønlandi,
sum vit umrøddu í sein-
asta blaði.

Sum nevnt var Anthon
Johansen av Strondum
við hendan túrin, og vóru
tískil eisini nakrir strand-
ingar við. Anthon er av
teimum kendu brøðrun-

um í Kass, og hann var
m.a. beiggi Bartal, sum í
mannaminni var ímyndin
av “Austerlitz”. Ein annar
beiggi var Adrian, sum
eisini var við hendan túr-
in, og hann er eisini á
myndini. Hann gjørdist
seinni kendur sum trú-
boðari hjá Heimamissión-
ini, og hann gjørdist eisini
rithøvundur og skrivaði
fleiri bøkur um kristilig
evni.

Teir róðu út 
uttan motor
Berint sigur, at “Ella” fisk-
aði við bátum hetta árið í
Grønlandi.Teir høvdu 3
bátar. Tað vóru 3 mans
við tveimum av bátunum,
meðan teir vóru 2 mans
við tí bátinum, sum hann
var við. Hin maðurin var

Zakarias Stórá úr Skopun,
sum enn er á lívi og eru
teir javnaldrar. Zakaris er
tó eitt vet yngri. Sum tað
sæst á myndini, so var
stórur partur av manning-
ini sandingar, og Berint
sigur seg ikki hava verið
saman við betri monnum.

Berint minnist, at hóast
teir bert vóru tveir, so var
teirra bátur nógv tann
besti. Tá sagt verður, at
teir róðu út, so skal tað
skiljast heilt bókstaviliga,
tí tað vóru ikki motorar
í bátunum. Skuldi farast
nakran veg, so vóru tað
árarnar sum vóru álitið.
Teir fiskaðu við snøri, og
agnið var beitur,sum vóru
skornar úr uggunum á tí
veidda toskinum. “Ella”
hevði motor,nevniliga ein
120 hestar Tuxham, sum
ikki var so galið tá í tíðini.

Samlaða manningin var
28 mans. Hetta merkti, at
teir vóru 8 mans við
bátunum og 20 umborð,
sum tóku fiskin undan og
fingu hann til sættis. Men
tað var so nógv at fiska, at
hesir 20 høvdu ivaleyst at
gera.

Hugburðurin til hvíldar-
tíð var ikki tann sami tá
sum í dag. Berint heldur,
at her var talan um eitt
perlulív. Teir arbeiddu
“bert” 18 tímar og høvdu
so 6 tímars hvíld.

Toskurin kundi
krøkjast inn
Eitt serligt fyribrigdi í
Grønlandi var flottoskur-

in. Hann svam heilt uppi
í vatnskorpuni, so fjarðar-
nar kundu síggjast frá
skipinum. Tað var tað
løgna við flotfiski, at hann
kundi ikki fiskast frá skip-
inum. Hann tók snøgt sagt
ikki. Men tað bar væl til at
krøkja hann frá dekki-
num.Men hetta varð kort-
ini ikki gjørt, tí krøktur
fiskur var ikki nógv verd-
ur.

Hinvegin kundu teir
fylla bátarnir eftir eini
løtu. Snørið skuldi bert
útum, so beit á, og tá var
skjótt at fylla ein bát.
Annars var altíð ansað
eftir ikki at koyra loddið
niður á botn, tí tá kundu
teir koma í kalva, og hann
var einki verdur í teirra
verð.

Berint minnist, at ein
dag fyltu teir bátin ikki
færri enn 8 ferðir. Báturin
tók 300 fiskar, og teir
fingu ikki færri enn 2.400
fiskar eftir einum degin
bert við einum báti.

Flotfiskur kundi vera
sera skiftandi. Viðhvørt
var einki at fáa. Ein dag
høvdu teir lagt stilt vegna
fiskaloysi. Tá avráddu
Berint og Adrian, at teir
skuldu fara eitt legg við
bátinum at skjóta sær
nakra av fugli.Tá teir eru
komnir ein hálvfjórðing
frá skipinum komu teir í
eitt vað.Teir kasta, og tað
var fult av fiski, og teir
fylla bátin eftir eini løtu.

Teir vóru farnir uttan at
siga frá, so Anthon var eitt

sindur gruggutur, tá hann
varnðist, at teir vóru burt-
ur. Men hann blíðkaðist
skjótt, tá teir koma at
borði søkkladnir av fiski,
og hendan dagin fingu
teir 8.000 fiskar á dekk.
Teir fingu nógvan fisk og
fingu uppí 1200 skip-
pund (á 160 kg).

Nógvir fiskur men
lítil úrtøka
Teir fóru so at sigla heim í
besta veðri. Komnir eyst-
ur um Kappan koma teir í
størstu grind, sum Berint
nakrantíð hevði.Her lá
væl fyri.Teir skutur sær 8
hvalir, so tað var nógv
mikið av grind og spik til

allan túrin heim og væl
afturat.

Sum ofta bæði fyrr og
seinnu mátti manningin á
“Ellu” sanna, at eitt er at
fáa stóran fong, annað er
at selja hann og fáa nakað
burturúr. Tað var nevni-
liga heimskreppa um
hetta mundi, so fyrst var
ringt at sleppa av við
fiskin, og síðan var sera
lítið sum fekst fyri hann.
Teir landaðu ikki fiskin
fyrr enn í desember, og
prísurin var 14 oy/kg.

Avrokningin gjørdist
tískil kr. 385!

Hetta hevur verið eitt
rættiligt vónbrot, tí skipið
fór ikki avstað aftur árið
eftir, og fór ongantíð av-
stað aftur við sama reiða-
ríi.

Annars er Berint kend-
ur frá teimum sending-
unum, sum útvarpið
hevði saman við honum
fyri nøkrum árum síðani.
Hann er hálvur dani og
føddur í Danmakr, men
kom sum smádrongur til
Strendur, tá mamma hans-
ara doyði.

Hansara lívsstarv var
hjá ESSO,nú STATOIL,har
hann starvaðist í ikki færri
enn 58 ár.

Hann sigldi í 26 ár við
“ESSO Søldafjørð”.

Hann letur eisini væl at
teimum, sum arbeiddu
hjá ESSO tá. Alla hesa
tíðina hevði hann onga
skrivliga avtalu. Her var
“eitt orð eitt orð og ein
maður ein maður”. Og
hetta var galdandi fyri
báðar partar.

Vit takka Berint fyri
samrøðuna, sum er eitt
gott íkast til søguna hjá
føroyskum fiskimonnum,
sum vit eisini royna at
lýsa her í blaðnum.

Berint var eisini við Ellu

Her er ein hugnalig mynd, tikin úti við Sersjantvíkina uttanfyri Skansan, har kloakkin hjá havnarmonnum rennur út í dag.Til
vinstru sæst turkihúsið hjá Karl á Lag, sum var reiðarí á Ellu, tá Berint var við, síðani Sersjanthúsið sum í dag er flutt út á
Skúlareyn og uttast til høgru (hálvur bygningur) sæst tað gamla grótvirkið. Fremst er fiskaplássið sum saman við øllum nevndu
bygningum eru burtur í dag. Sparikassin hevur í dag bygt á hesum øki, niðanfyri vegin. Einasta fiskapláss, sum enn er til í
Havn, er fiskaplássið hjá Johs. í Stórustovu.Tað liggur longur úti við Strond, tætt við Buchwald.

Berint Juul Rasmussen av Strondum.

Anton Johansen, á Trøðini á Strondum, var skip-
ari Ellu hendan túrin. Hann var annars kendur
skipari alla sína tíð.

Jesus – fyrsti
talsmaðurin

TToorrlleeiiff JJoohhaannnneesseenn

GGUUÐÐSS
OORRÐÐ

"Børn míni! Hetta skrivi eg til
tykkara, fyri at tit ikki skulu synda.
Og tó at onkur syndar, tá hava vit ein

talsmann hjá faðirinum, Jesus Krist hin
rættvísa, og hann er bót fyri syndir

okkara; tó ikki bert fyri okkara,
men eisini fyri syndirnar í

øllum heiminum."
1. Joh. 2, 1-2

Viðhvørt hoyra vit í fjølmiðlunum,at "talsmaðurin"
í t.d. Hvítu Húsunum hevur talað vegna ameri-
kansku stjørnina.Talsmaðurin "umboðar" stjørnina
uttan at hava persónliga ábyrgd av tí, hon ger.

Í 1. Joh. 2.1 verður Jesus nevndur talsmaðurin.
Jesus er "fyrsti" talsmaðurin. Jesus nevnir Andan
"annar" talsmaðurin, sum skuldi vera hjá lærusvein-
um sínum allar tíðir. Joh. 14.16

Jesus og Andin eru sostatt talsmenn okkara. Teir
eru tilkallaðir av Gudi til at føra okkara sak, vera
okkara "advokatar" – yvirfyri sær sjálvum.

At Jesus er okkara fyrsti talsmaður merkir, at Gud í
Jesusi gjørdist menniskja. Jesus livdi lívið, sum tú
og eg skuldu liva sambært Guds lóg fyri at toknast
Gudi.Hann er rættvísi okkara – fyri Gudi.Mótvegis
talsmanninum í Hvítu Húsunum og borgarligum
advokatum so tosar Jesus ikki bara okkara sak, livdi
ikki bara "okkara" lív, men steig fram fyri Gud við
persónligari ábyrgd av syndum okkara.

Gud gjørdi hann til synd okkara vegna. Hann bleiv
syndabukkurin, sum bar fólksins synd burtur. Okk-
um til friðar kom revsingin niður á hann. Hann
strikaði okkara skuldarbræv út við at negla tað á
krossin.

Hann er bót fyri syndir okkara – og fyri syndirnar
í øllum heiminum. Hetta er ein av høvuðssannleik-
unum í bíbliuni.

Boðskapurin um fyrsta talsmannin er sostatt tann,
at nú er frelsa, náði, miskunn og fyrigeving at fáa
fyri tann, sum trýr á Jesus, tí – blóð Jesu, sonar
hansara reinsar okkum frá allari synd. – Um vit
játta syndir okkara, tá er hann trúfastur og rættvís-
ur, so at hann fyrigevur okkum syndirnar og reins-
ar okkum frá allari órættvísi. 1. Joh. 1,9

Frelstur verður tú við at biðja Jesus verða tín frels-
ara – tín talsmann.

Uttan Jesus kemur tú at standa einsamallur - uttan
talsmann – fyri Guds dómstóli, og glatast.

Eg eigi talsmann, sum í neyðum
Ber troyst og vón – og sæla góð!
Eg eigi ævigt lív í deyða;
Mær frið og treyst ber Jesu blóð.

Ms. 18

Hjá Løgtingsins umboðsmanni er eitt starv sum
fulltrúi leyst at søkja til setan frá 1. sept. 2004 ella
eftir nærri avtalu.

Embætið
Umboðsmaðurin, ið virkar sambært løgtingslóg nr.
60 frá 10. mai 2000, fór undir virksemi sítt 1. mai
2001. Uppgávan hjá umboðsmanninum er at hava
eftirlit við almennu fyrisitingini undir heimastýr-
inum, herundir at viðgera klagur frá borgarunum
um avgerðir v.m. Á skrivstovuni starvast í løtuni
umframt umboðsmannin, ein løgfrøðiligur ráðgevi
og ein skrivstovufulltrúi.

Uppgávurnar
Arbeiðsuppgávurnar verða í høvuðsheitum:
· fyrireiking og viðgerð av innkomnum klagum
· uppgávur í sambandi við eftirlitskanningar av

málsviðgerðini á útvaldum økjum, og
· kunningarvirksemi um fyrisitingarlig evni og

um virksemið hjá umboðsmanninum.

Talan er um eitt rættiliga sjálvstøðugt og avbjóð-
andi starv.

Setanartreytir
Tann, sum settur verður, skal hava prógv sum løg-
frøðingur. Stórur dentur verður harumframt lagdur
á royndir eftir lokna útbúgving, og er tað ein fyri-
munur, um viðkomandi hevur starvsroyndir innan
almennu fyrisitingina.

Lønin er sambært sáttmála millum Fíggjarmálaráð-
ið og Búskapar- og løgfrøðingafelag Føroya. Møgu-
leiki er fyri setan sum ráðgevi, um førleikin og
royndirnar eru til tess.Tann, sum settur verður, má
tola møguligar broytingar í arbeiðsuppgávunum.

Umsóknir
Umsóknir saman við avriti av prógvum v.m. skulu
verða umboðsmanninum í hendi íí  sseeiinnaassttaa  llaaggii
mmáánnaaddaaggiinn  55..  jjuullii  22000044,,  kkll..  1122..0000.. Adressan er:

Fulltrúi hjá Løgtingsins umboðsmanni

Løgtingsins umboðsmaður
Niels Finsens gøta 39 · Postrúm 1339 · 110 Tórshavn

Allar umsóknir verða viðgjørdar í trúnaði. Nærri fæst at vita um starvið við at venda sær til Joen H.
Andreassen, umboðsmann ella Johnhard Klettheyggj, ráðgeva á tlf. 358500.

Vit eru í fyrsta umfari
nærum málleyst. Vit fara í
fyrsta umfari bert at vísa
til tað sum Hjalti í Jákups-
stovu segði við norska
blaðið Fiskaren seinast í
mars, ella fyri góðum
tveimum mánaðum síð-
ani:

God forfatning
Selv om det går mot en
nedgang for flere av de
viktigste hvitfiskartene,vil
ikke den færøyske forsk-
ningsdirektøren svartmale
situasjonen.Etter at system-
et med fangstdager ble
innført på midtena av 90-
tallet, har bestandene vist
en fin utvikling. Uttaket
av torsk har riktignok lig-
get over forskernes anbe-
falinger, men det har ikke
vært fare på ferde så
langt. Ifølge forsknings-
direktøren har også hyse
og sei har vist en fin form
de siste årene. Ulempen
med fangstdagssystemet
er at man kan få stort
press på en bestemt art i
perioder der prisene er
svært gode. Vi har nå og
da vært noe bekymret for
torsken og vi vet fortsatt
ikke helt hvordan de vil

gå med den i tida som
kommer.

Tilfarið frá ICES hevur
sjálvsagt havt sína tíð at
koma fram. So sigast
kann, at ssaammssttuunnddiiss sum
látið verður hampiliga
væl at støðuni í stovn-
inum verður honum
spáddur snarligur undir-
gangur! Tað sigur seg
sjálvt, at her ruggar ikki
alt rætt.

Her skal bert skoytast
uppí, at ein grundgeving
er at veiðutrýstið í 2003
og var dupult so høgt
sum í 2001.

ICES hevur sjálvt váttað
hvussu ivasom nýggj tøl
um veiðutrýst eru. Í 2002
varð mett, at veiðutrýstið
var 0,7 í 2001. Árið eftir
rættaði ICES sjálvt talið til
0,45.

Við eini slíkari óvissu
skal nú føroyska fesk-

fiskaveiðan nærum leggja
stilt!

Vit kunnu bert siga, at
vit øtast! Men feløgini ar-
beiða sum vanligt við
hetta mál, sum tað fer at
frættast um í næstum. Í
fyrsta umfari fara vit at
vísa til greinina hjá Menak-
hem Ben Yami um munin
millum teoretiska fiski-
frøði og ta praktisku vit-
an.

Skilja ikki tilmælið hjá ICES
Nú hava vit aftur fingið árliga sjokkið hjá ICES. Og hesa ferð er tað ikki við mýkind-
um. Toskaveiðan skal helst steðgast og í hvussu er skerjast við tveimum triðingum.

Hendan talvan lýsir sera væl ta óvissu sum ICES
sjálvt metir vera við nýggjum tølum frá árinum
frammanundan. Hendan talvan varð gjørd um hesa tíðina fyri júst tveimum
árum síðani.Tá var veiðutrýstið sett til 0,709 ella nakað tað sama sum í
1996, tá fiskidagaskipanin kom í gildi. Árið eftir hevði ICES sjálvt rættað
talið fyri 2001 frá 0,709 til 0,45 ella við meira enn einum triðingini t.v.s.
36,5%. Hetta er ein váttan frá ICES sjálvum um, hvussu óálítandi tøl frá
undanfarna ári eru. Og nú skal eitt  tal á sama ivsama grundarlagi fyri
2003 nýtast fyri í fyrsta at mæla til 0 veiðu eftir toski!

Rættað av ICES til 0,45

DOKKING
Kapasitet: Fartøylengde 140 m - Fartøybredde 26,5 m - Fartøydybde 6,5 m.
Løftekapasitet: 7600 tonn - Brønn for Azimuth propeller: 7 x 4 x 2,7 m.

Búskaparfrøðingur
Landsbankin søkir eftir búskaparfrøðingi

AArrbbeeiiððssuuppppggáávvuurr::
Skriva frágreiðingar um føroyskan búskap og fíggjarviðurskifti.Annars at
arbeiða við øðrum slagi av kunning, m.a. umvegis heimasíðu landsbank-
ans.

Aðrar uppgávur snúgva seg um, at arbeiða við búskaparmyndli og at ar-
beiða við at menna føroyska kredit- og kapitalmarknaðin.

Arbeiðið er býtt í ábyrgdarøki, men stovnurin er lítil og uppgávurnar
breiðar.Tí verður nógv arbeiði gjørt í verkætlanum, eins og tað er skift-
andi.

FFøørrlleeiikkii::
Umsøkjarar skulu hava kandidatprógv í búskaparfrøði ella aðra líknandi út-
búgving.

LLøønn::
Eftir avtalu við støði í sáttmála millum Fíggjarmálaráðið og Búskapar- og
Løgfrøðingarfelagið.

TTííððaarrffrreeiisstt  oo..aa..::
Umsøkjarar eru vælkomnir at venda sær til Sigurd Poulsen, stjóra
(sigurd@landsbank.fo) ella Jens Erik Magnussen, undirstjóra
(jem@landsbank.fo) um fleiri upplýsingar á tlf. 318305.

Umsóknir verða viðgjørdar í trúnaði og skulu saman við neyðugum upp-
lýsingum um útbúgving og størv sendast landsbankanum áðrenn 2. august
2004, kl 16:

Müllers HHús –– GGongin
Postrúm 2229 –– FFO-1110 TTórshavn

E-ppostadr.: llandsbank@landsbank.fo

Landsbanki Føroya er bankasamband landsins. Hann umsitur gjaldføri og stendur fyri

lántøku landsstýrisins og samstarvar við aðrar myndugleikar og almennar stovnar.

Landsbankin virkar fyri tryggum fíggjarviðurskiftum í landinum. Bankin skal tí halda

seg kunnaðan um fíggjarmarknaðarviðurskifti og samstarva við fíggjarstovnar og

landsstýrið um hesi viðurskifti. Lýsingar av búskapinum eru týðandi liður í hesum upp-

gávum. Sí eisini heimasíðuna http://www.landsbank.fo

Í sambandi við eitt projekt um ungdómskriminali-
tet ringdi ein limur í einum projektbólki um kvøld-
ið klokkan 9 til 10 ymisk heim fyri at vita, um for-
eldrini vistu, hvar børnini hjá teimum vóru beint
tá.
Sambært hansara skrivligu frásøgn vórðu tær fimm
fyrstu uppringingarnar svaraðar av børnum, ið ikki
vistu, hvar foreldrini hjá teimum vóru!



Anna Sofía Petersen, f. 30.
apr. 1871 +2. feb. 1951,
var ættað úr Funningi, og

Johan Hendrik Egholm f.
23. feb. 1873 +20. juni
1960, var úr Havn. Tey

giftust ung og búsettust
undir Glaðsheyggi í Havn.
Har fingu tey 11 børn, 6

døtur og 5 synir.Tey vóru
eftir aldri hesi: Birthe He-
lene (Lena), Peter,Amalie,
Jens Peter (Dess), Alfred
(Affe), Hertha, Arnold
(Alle), Ejvind, Petronella
(Nella),Malene (Malla) og
Gunhild. Ejvind doyði
ungur, men øll hini 10
giftust og fingu børn. 37
vóru ommu- og abba-
børnini í tali.

Av teimum 11 børn-
unum eru 2 døtur enn á
lívi, tær eru Nella Dahl,
sum er 93 ár og býr í
Havn,og Gunhild Rasmus-
sen, sum er 87 ár og býr í
Keypmannahavn. Eisini
eru 2 verdøtur á lívi enn.
Onnur teirra er Mar-
gretha Egholm, sum var
gift við Peter. Hon býr á
Lágargarði og hevur júst
fylt 101 ár.

Hin er Karen Egholm,

sum var gift við Arnold.
Hon er 97 ár og býr nú
hjá dóttrini Bente í Dan-
mark.

Av teimum 37 ommu-
og abbabørnunum eru í
dag 33 á lívi, elsta er 82 ár
og yngsta 52 ár.

Umleið helmingurin av
hesum systkinabørnum
býr uttanlands, og ofta
hevur verið tosað um at
hittast til eina systkina-
barnaveitslu. Tá nú farið
var undir at savna øll
systkinabørnini, vísti tað
seg at vera stórur áhugi
fyri eisini at taka tey ungu
við, so endin varð,at systk-
inabarnaveistlan gjørdist
ein familjuveitsla fyri allar
eftirkomararnar hjá Onnu
Sofíu og Johan Hendrik
Egholm. Og familjan er
vorðin stór, hon telur í
dag eini 350 fólk.

Veitslan, sum var hildin
á Hotel Føroyum, var sera
væleydnað í allar mátar.
Undirtøkan var góð, útvið
180 fólk meldaðu til, av
hesum vóru 35 børn und-
ir 12 ár. Heilt av tilvild var
veitslan hildin 30. apríl, á
sjálvum føðingardegnum
hjá ommu.

Nú var eisini eitt gott
høvi at taka eina felags-
mynd. Veðrið var til vild-
ar, so myndin varð tikin
uttan fyri hotellið. Nella
og Gunhild eru báðar
frískar og ferðugar hóast
høga aldurin. Tær vóru
báðar við á veitsluni, og
síggjast tær fremst í
myndini.

– Eitt gott minni at eiga
um dagin.

Frá ttveimum uuppí 3350
Eftirkomarar hjá Onnu Sofíu og Johan Hendrik Egholm hittust í Tórshavn fríggjadagin 30. apríl 2004

Aftast frá vinstru eru: Dess, Lena, Peter, Affe og Hertha. Í miðjuni frá vinstru:
Amalia, Johan Hendrik (abbi), Alle, Anna Sofía (omma), Ejvind og Malla.
Fremst frá vinstru eru Gunhild og Nella.

Elsta fólk í Egholmsættini er Nella
Dahl, sum framvegis býr í barndóms-
heiminum Undir Glaðsheyggi. Hon er
93 ár og løtt í sinni og skilagóð sum
fáur.

Hon búði í sama grannalagi sum 103
ára gamla Anna Askham.Tá vit høvdu
greinarøðina um lívið hjá Onnu,
høvdu vit eisini eina frásøgn frá Nellu.

Mótsett pápa Onnu, sum hevði fast
arbeiði, sum ikki var vanligt í Havn tá,
so var pápi Nellu meira at kalla "van-
ligur" havnarmaður. Hann hevði ikki
fast arbeiði, so hann fór á flot, tá løgir
vóru, hann lossaði og arbeiddi fyrifall-
andi arbeiði, og so høvdu tey kúgv.
Hetta gav eisini serligar uppgávur til
børnini. Nella minnist, hvussu tað
plagdi at vera hennara skylda at fara
við kúnni út í Havnardal, út eftir
Landavegnum, og so at fara eftir kúnni

aftur á kvøldi. Hetta var ein heilt fittur
teinur. Hoyggja máttu tey eisini, men
hetta var høgligari,nevniliga á Egholms-
trøð, sum í dag nærmast er miðbýur í
Havn. Mamma Nellu, Fía, var úr Funn-
ingi. Hon var systir tann gamla Knút
skómakaran og Nellu, sum var gift við
Vilhelm Tórsheim fyri at nevna tey
systkini, sum búðu í Havn. Á sumri var
fast at fara til Funnings at ferðast, og
tað kundi vera eitt rættiligt fylgi, tey
vóru jú 11 systkin. Farið varð til Oyrar
við "Ruth" og hagani gingu tey til
Funnings.

Nella og Martha, systir Onnu, vóru
vinkonur. Martha sigur, at hon plagdi
ofta at vera við Nellu, tá hon fór við
neytum. Ofta vóru tær inni hjá Mallu
hjá Pola, sum var systkinabarn Nellu.
Hon búði á leiðini, tá tær fóru við neyt-
unum.Tær báðar vóru mestsum javn-

gamlar við Elisu hjá Mallu, so her lá
fyri at spæla! Og her býr í dag hann,
sum hevur skrivað hesa frásøgn.

Nella giftist við Peturi Dahl, soni
próst Dahl.Tey búðu eisini eitt skifti í
próstagarðinum í Sandagerði saman
við teimum gomlu. Kona próst Dahl,
Maria, var annars dóttir Bakar Hansen,
sum legði lunnar undir tónleikalívið í
Havn og fekk orkestrið GHM upp-
kallað eftir seg. Hetta merkir, at Nella
hevur verið næstrafólk hjá fremstu
mentamonnum í Føroyum tá í tíðini.
Sum tað skilst var konan próstin rætti-
liga kvinnan aftanfyri mannin, og eig-
ur hon sín part av heiðrinum fyri
hansara avrik. Seinni fluttu Petur og
Nella heim í hennara barnaheim undir
Glaðsheyggi.

Hesa myndina av Nellu tóku vit
mánadagin.




